
ᐃᖅᑲᓇᐃᔭᕐᑎᐅᖃᑕᔪᒪᕖᑦ.
ᐃᖅᑲᓇᐃᔭᕐᑎᕐᓯᐅᕋᑦᑕ ᐊᒻᒪ  
ᑐᓴᒃᕕᖃᕈᒪᒐᓗᐊᕐᐳᒍᑦ ᐃᖅᑲᓇᐃᔮᕐ - 
ᑕᕋᓱᐊᕈᒪᔪᓂᒃ ᐃᓄᒃᓂᒃ.

ᐸᐅᒃᑑᑎᑦ ᕿᓂᖃᑦᑕᐃᓐᓇᕐᒪᑕ ᐊᔪᕈᓐᓃᖅᓯᒪᔪᓂᒃ 
ᐃᓄᖕᓂ ᐱᓕᕆᔪᒪᑦᑎᐊᖅᑐᓂᒃ ᐃᑲᔪᕈᑎᑎᒍᑦ 
ᐃᓄᖕᓂ ᐊᕐᓇᓂᒃ ᐱᓕᕆᔭᑦᑎᒍᑦ ᐃᓚᐅᔪᒪᔪᓂᒃ.

ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᖏᑦ ᐱᕕᖃᕐᑎᒃ
ᓯᓇᓱᐊᕐᒪᑕ ᐃᓄᐃᑦ ᐊᕐᓇᐃᑦ ᐊᒻᒪ ᕿᑐᖓᖏᓐᓂᒃ 
ᐃᓅᓯᖃᑦᓯᐊᕐᓗᑎᒃ ᐱᕕᖃᕈᓐᓇᖁᓪᓗᒋᑦ ᐊᒻᒪ 
ᐃᖅᑲᓇᐃᔭᕐᕕᒃᖃᑎᓐᓇᓱᐊᕋᑦᑕ ᐃᖅᑲᓇᐃᔭᕐᑎᕗᑦ 
ᐱᔪᓐᓇᑦᓯᐊᖁᓪᓗᒋᑦ ᑕᒪᓐᓇ ᑲᔪᓯᑦᓯᐊᖁᓪᓗᒍ. 

ᑐᑭᓯᒐᓱᐊᕈᓐᓇᕐᐳᓯ ᖃᕆᓴᐅᔭᒃᑯᑦ ᒪᑉᐱᕐᑐᕋᕗᑦ 
ᐅᓇ pauktuutit.ca/careers; ᐅᑦᕙᓘᓐᓂᑦ 
ᐃᖅᑲᓇᐃᔮᕐᑖᕋᓱᐊᕈᓯᓯ ᑐᕌᑎᓪᓗᒋᑦ ᐅᕗᖓ 
jobs@pauktuutit.ca.

ᐃᖃᓗᖕᓂ ᑮᓇᐅᔭᓕᐅᕋᓱᒃᑎ ᐊᒻᒪᓗ ᐃᓕᓴᕆᔭᐅᔾᔪᑎᒥ 
ᓵᓚᓴᐅᓯᐊᕐᓂᒃ ᐃᓕᓐᓂᐊᖅᑎᑦᑎᔨ, ᓖᓇ ᑕᑎᒡᒐᖅ ᐃᕕᒃ, 
ᐃᓚᒋᔭᐅᔪᖅ 7-ᓄᑦ ᐃᓄᖕᓂ ᐱᓕᕆᐊᖏᑦᑎᒍᑦ ᐅᕙᓂ ᐱᓕᒻᒪᒃᓴᕐᓂᖅ  
ᐱᓕᕆᐊᒧᑦ ᐃᓱᒪᒋᔭᖏᓐᓂᒃ ᐅᖃᕈᓐᓇᓚᐅᕐᒪᑕ ᐊᒻᒪᓗ ᐅᖃᐅᔾᔪᐃᔪᓐ-
ᓇᖅᖢᑎᒃ ᐃᓅᓯᖃᕈᓐᓇᕐᓂᖅᒥᒃ ᐋᓐᓂᖅᓱᐃᕆᓂᖃᙱᑦᑐᒥᑦ. ᐱᓕᕆᐊᒃᓴᐅᑉ 
ᐃᑲᔪᕈᑎᒃᓴᖏᑦ, ᓴᖅᑭᑎᑕᐅᓯᒪᔪᑦ ᐅᕙᓂ, ᐋᖅᑭᒃᑕᐅᓯᒪᖕᒪᑕ ᐅᔾᔨᕈᓱᓕᖅ - 
ᐹᓪᓕᖅᓂᖅᒥᒃ ᐊᒻᒪ ᓴᙱᒃᑎᕚᓪᓕᕈᑎᒃᓴᓂᒃ ᖃᓄᐃᓕᐅᖃᑕᐅᔪᓐ ᓇᖅᓂᖅᒧᑦ 
ᐅᑯᓄᖓ ᐊᖑᑎᓂᒃ ᐊᒻᒪ ᓄᑲᑉᐱᐊᓂᒃ ᑕᒪᓐᓇ ᓄᖅᑲᖅᑎᑉᐹᓪᓕᕋᓱᒃᖢᒍ 
ᐋᓐᓂᖅᓱᐃᕆᕙᖕᓂᖅᒥᒃ ᐃᓄᐃᑦ ᓄᓇᓕᖏᓐᓂᒃ.

ᐊᑕᖏᕐᓗᒍ ᐅᖃᓕᒫᕈᓐᓇᕐᑕᐃᑦ ᒪᑉᐱᕐᓗᒍ 17ᒧᑦ 

ᒐᕙᒪᑐᖃᒃᑯᑦ ᑮᓇᐅᔭᕐᑑᑎᒋᓂᐊᕐᑕᖏᑦ 2021ᒥ ᓇᓗᓇᐃᕐᓯᕗᑦ ᑲᒪᓚᕆᒋᐊᓕᕐᓂᕐᒥᓐᓂᒃ 
ᐃᓄᒃᓄᑦ ᐊᕐᓇᓄᑦ ᑭᓐᖑᒪᔭᐅᓪᓚᕆᑦᑐᓂᒃ ᐊᒻᒪ ᑭᓪᓕᓯᓂᐊᕐᑐᖃᓚᐅᕐᑎᓪᓗᒍ 

ᐊᑐᓕᕐᑕᐅᖁᔭᐅᓯᒪᔪᓂᒃ ᓯᕗᒧᐊᒃᑎᒃᓯᒋᐊᕈᒪᓂᒥᓐᓂᒃ. ᐸᐅᒃᑑᑎᒃᑯᑦ ᑭᖑᓂᒃᑎᓐᓂ 
ᐊᔨᕐᓱᖃᑦᑕᓚᐅᕐᓯᒪᖕᒪᑕ ᑕᐃᑦᓱᒨᓇ ᒐᕙᒪᑐᖃᒃᑯᑦ ᐃᓱᒫᓗᑎᖃᓪᓗᐊᓚᐅᕐᓯᒪᖏᒻᒪᑕᓕ 

ᒫᓐᓇᑯᑦᓕ ᓇᓗᓇᕈᓐᓂᕐᐳᖅ ᑲᒪᑦᓯᐊᕈᒪᓂᕐᓴᐅᓕᕐᓂᖏᓐᓂᒃ ᒐᕙᒪᑐᖃᒃᑯᑦ.
– ᕇᐱᑲ ᑲᓪᓗ, ᐊᖏᔪᖅᑳᖅ

ᑎᑎᕋᖅᓯᒪᓂᖓ 10, ᓴᖅᑭᑎᑕᖅ 2, ᐅᐱᕐᖔᖅ/ᐊᐅᔭᖅ 2021

ᑐᓴᕋᑦᓴᑦ ᐸᐅᒃᑑᑎᒃᑯᓐᓂᑦ ᑐᓴᕋᔅᓴᖏᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

https://www.pauktuutit.ca/careers/

3 ᐊᖓᔪᖅᑳᑉ ᑐᓴᒐᒃᓴᖓ: ᕇᐱᑲ ᑲᑦᓗ ᑐᓴᐅᒪᔭᐅᖁᔭᖏᑦ

4 ᑐᓴᒐᒃᓴᖅ ᐊᐅᓚᑦᑎᔨ ᑐᑭᒧᐊᖅᑎᑦᑎᔨᐅᑲᐃᓐᓇᖅᑐᒥᑦ: ᐅᕉᔅᒥᐅᕆ ᑰᐳ 

5 ᐊᕐᕌᒍᒧᑦ ᑲᑎᒪᕕᒡᔪᐊᕐᓇᖅᒥᒃ ᐱᓕᕆᐊᖑᓂᑯᑦ ᖃᓄᐃᓕᖓᓕᕐᓂᖏᑦ: 
5  ᓄᑖᑦ ᐱᖅᑯᔨᕗᖔᕈᑎᑦ ᐊᒻᒪ ᐃᓄᐃᑦ ᐊᕐᓇᐃᑦ ᐊᕐᕌᒍᒧᑦ ᐃᓕᓴᕆᔭᐅᔾᔪᑎᖏᑦ
6  ᐃᓄᐃᑦ ᐊᕐᓇᐃᑦ ᐊᕐᕌᒍᒧᑦ ᐃᓕᓴᕆᔭᐅᔾᔪᑎᑦ ᖁᕕᐊᓲᑎᖃᕈᑎᐅᔪᑦ ᖃᓄᐃᑉᐸᓪᓕᐊᓂᒃᑯᑦ ᐱᓕᕆᐊᖑᕙᓪᓕᐊᔪᓂᒃ

7 ᐃᑲᔪᖅᑎᐅᓂᖅᒧᑦ ᐱᓕᕆᐊᕆᔭᐅᓂᑯᑦ: 
7  ᒐᕙᒪᒃᑯᑦ ᐱᓂᐊᕐᓂᕋᖅᑐᑦ ᐃᑲᔫᑎᒃᓴᖃᖅᑎᑦᑎᓗᑎᒃ ᑕᓪᓕᒪᓂᒃ ᓄᑖᓂᒃ  

ᕿᒫᕝᕕᒃᓴᓂᒃ ᐃᓄᐃᑦ ᐊᕐᓇᓄᑦ
8  ᐸᓖᓯᒃᑯᑦ ᐊᒻᒪ ᐸᐅᒃᑑᑎᑦ ᐊᑎᓕᐅᖅᐳᑦ ᐊᑐᖅᑕᐅᔭᕆᐅᕐᓂᐊᖅᑐᒥᓐ ᓄᓇᓕᖕᓂ 

ᐸᓖᓯᓕᕆᓂᖅᒧᑦ ᐊᖏᕈᑎᒥ

9 ᓄᕙᒡᔪᐊᕐᓇᖅ-19 ᐋᓐᓂᐊᕕᒡᔪᐊᕐᓇᖅᒧᑦ ᖃᓄᐃᓕᐅᕐᓂᖅ: 
9 ᐸᐅᒃᑑᑎᑦ ᐃᑲᔪᖃᑦᑕᖅᑐᑦ ᕿᓚᒥᕈᓘᒐᓗᐊᖅ ᓂᕿᖃᖅᑎᑦᑎᕙᖕᓂᖅᒥᒃ ᐃᓄᖕᓄᑦ ᐃᓚᒌᓄᑦ ᐃᓄᒋᐊᓂᒃ ᓄᓇᓕᕐᔪᐊᓃᑦᑐᓂᒃ 
10 ᐃᓄᐃᑦ ᑲᐱᔭᐅᔭᕆᐊᖃᕐᓂᖏᓐᓂᒃ ᐱᓕᕆᔾᔪᑎ ᐱᒋᐊᖅᑕᐅᕗᖅ 

11 ᔫᓇᐃᑕᑦ ᓇᐃᓴᓐ ᐱᖁᔭᖓᑦ ᐱᔪᓐᓇᐅᑎᖃᓂᖏᓐᓂᒃ ᓄᓇᖃᖅᑳᖅᑐᑦ (UNDRIP): ᐸᐅᒃᑑᑎᒃᑯᑦ ᐅᐸᒍᑎᔪᑦ ᒪᓕᒐᓕᕆᔨᖅᔪᐊᒃᑯᑦ 
ᑲᑎᒪᔨᖏᓐᓄᑦ 

12 ᔭᒐᓯᒪᔪᓂᒃ ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᑦ (MMIWG) ᖃᐅᔨᓴᕈᑎᓂᒃ 
ᖃᐅᔨᔾᔪᑎᐅᔪᑦ: ᐋᖅᑭᒃᓱᐃᓂᖅ ᑲᓇᑕᒥ ᐃᓄᐃᑦ ᖃᓄᐃᓕᐅᕈᑎᒃᓴᖏᓐᓄᑦ ᐸᕐᓇᐅᑎᓂᒃ

13 ᐊᑐᐊᒐᖅᒥᒃ ᐊᒻᒪ ᖃᐅᔨᓴᕐᓂᖅᒧᑦ ᐱᓕᕆᐊᖑᔪᑦ:
13 ᐃᓄᓕᕆᓂᖅᒧᑦ ᐊᒻᒪ ᑮᓇᐅᔭᓕᐅᖅᓂᖅᒧᑦ ᐱᕙᓪᓕᐊᔪᓕᕆᓂᖅᒧᑦ ᑐᓴᒐᒃᓴᑦ:
13  ᒐᕙᒪᑐᖃᒃᑯᑦ ᐱᓕᕆᖃᑎᒌᖕᓂᖅᒧᑦ ᑲᑎᒪᔨᓂᒃ
14   ᐋᓐᓂᖅᓱᐃᕆᓂᖅᒥᒃ, ᐱᑦᑎᐊᖃᑦᑕᙱᓐᓂᖅᒥᒃ ᐊᑐᖅᑎᑦᑎᑦᑕᐃᓕᓂᖅ ᐊᒻᒪ ᐊᐅᓚᑦᑎᓂᖅᒥᒃ ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᑦ:
14 ᐃᓄᐃᑦ ᐊᕐᓇᐃᑦ ᐃᓂᒋᔪᓐᓇᖅᑕᖏᑦ ᐊᒻᒪ ᐃᒡᓗᒧᑦ ᐱᔭᐅᔭᕆᐊᓖᑦ ᐋᑐᕚᒥ
14 ᑭᖑᓪᓕᖅᐹᖅ ᐱᓕᕆᓂᖅ ᐅᓂᒃᑳᓂᒃ ᐅᑭᐅᕐᑕᖅᑐᕐᒥᒃ ᑭᓲᓂᖅᒧᑦ ᐊᔾᔨᒌᒃᑎᑦᑎᓂᖅᒧᑦ
14  ᐱᓕᕆᖃᑎᒌᖕᓂᖅ ᐊᑐᖅᑎᑦᑎᑦᑕᐃᓕᓂᖅᒥᒃ ᐋᓐᓂᖅᓱᐃᕆᕙᖕᓂᖅᒥᒃ ᐊᒻᒪ ᐊᐅᓚᑦᑎᓂᖅ ᒪᓕᒐᓕᕆᓂᖅᒥᒃ
14  ᖃᓄᐃᓕᐅᕈᑎᓄᑦ ᐱᐊᓂᒃᓯᓯᒪᓂᖅ ᐃᓄᖕᓄᑦ-ᑐᕌᖓᔪᓂᒃ ᑲᑎᕐᓱᒐᒃᓂᒃ ᐅᑯᓄᖓ: ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ 

ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᑦ 
14  ᐃᓚᐅᑎᑦᑎᓂᖅ ᐃᓄᐃᑦ ᐊᕐᓇᐃᑦ ᓂᐱᖏᓐᓂᒃ ᐱᓕᕆᐊᖃᕐᓂᒃᑯᑦ ᑭᓲᓂᖅᒧᑦ ᐋᓐᓂᖅᓱᐃᕆᕙᖕᓂᖅ 
14  ᖃᐅᔨᒪᓂᕐᒧᑦ ᑲᑎᒪᔨᕋᓛᐅᑦ ᐅᑯᓄᖓ ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᑦ 

ᒥᒃᓵᓄᑦ ᐃᓄᐃᑦ ᐱᓕᕆᖃᑎᒌᖕᓄᑦ 
14 ᐊᖏᖃᑎᒌᖕᓂᖅ ᐱᓕᕆᐊᖃᕐᓂᖅᒥᒃ ᐅᑭᐅᕐᑕᖅᑐᕐᒧᑦ ᑲᑎᕐᓱᒐᕐᓂᒃ

15 ᐱᓕᕆᐊᖑᔪᑦ ᖃᓄᐃᓕᖓᓕᕐᓂᖏᑦ
15 ᐃᓄᓕᕆᓂᖅᒧᑦ ᐊᒻᒪ ᑮᓇᐅᔭᓕᐅᖅᓂᖅᒧᑦ ᐱᕙᓪᓕᐊᔪᓕᕆᓂᖅᒧᑦ ᑐᓴᒐᒃᓴᑦ: 
15 ᐱᐅᓯᕚᓪᓕᖅᑎᑦᑎᓂᖅ ᐃᓄᐃᑦ ᐊᕐᓇᐃᑦ ᑮᓇᐅᔭᓕᐅᕋᓱᖕᓂᒃᑯᑦ ᐱᕙᓪᓕᐊᓂᖏᓐᓂᒃ
15 ᐃᓄᐃᑦ ᓇᖕᒥᓂᖅ ᐱᓕᕆᐊᖃᖅᑐᑦ ᕿᓂᖅᑕᐅᔪᑦ ᖃᐅᔨᓴᕐᓂᖅᒧᑦ ᐱᓕᕆᐊᒃᓴᒥᒃ 
16 ᓄᓇᓕᕆᓂᖅᒧᑦ ᐅᓂᒃᑳᓕᐊᖑᔪᖅ ᑲᓇᑕᒥ ᑐᓴᐅᒪᔾᔪᑎᓕᕆᔨᓄᑦ ᖃᐅᔨᔭᐅᒃᑲᓐᓂᕈᑎᐅᕗᖅ
17  ᐋᓐᓂᖅᓱᐃᕆᓂᖅᒥᒃ, ᐱᑦᑎᐊᖃᑦᑕᙱᓐᓂᖅᒥᒃ ᐊᑐᖅᑎᑦᑎᑦᑕᐃᓕᓂᖅ ᐊᒻᒪ ᐊᐅᓚᑦᑎᓂᖅᒥᒃ ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᑦ:
17  ᑲᓇᑕᒥ ᐱᒋᐊᖅᑎᑕᐅᓂᖓ ᐃᓚᐅᑎᑦᑎᓂᖅ ᐊᖑᑎᓂᒃ ᐊᒻᒪ ᓄᑲᑉᐱᐊᓂᒃ (EMB) ᐋᓐᓂᖅᓱᐃᕆᓂᖅᒥᒃ 

ᐊᑐᖅᑎᑦᑎᑦᑕᐃᓕᓂᖅᒧᑦ ᖃᓄᐃᓕᐅᕈᑎᓂᒃ 
18  ᓴᖅᑭᑎᑦᑎᒃᑲᓐᓂᕐᓂᖅ ᐊᐃᑉᐹᕆᒃ ᐋᓐᓂᖅᓱᐃᕆᓂᖅᒧᑦ ᖁᐊᖅᓵᕐᓇᖅᑐᓂᒃ ᖃᕋᓴᒃᑯᑦ ᐋᓐᓂᕈᑎᐅᕙᒃᑐᓂᒃ
18  ᐃᓄᐃᑦ ᐃᓅᓱᒃᑐᑦ ᐋᓐᓂᖅᓱᐃᕆᓂᖅᒥᒃ ᐊᑐᖅᑎᑦᑎᑦᑕᐃᓕᓂᖅᒥᒃ ᐊᔪᕈᓐᓃᖅᓴᕐᕕᒃ ᓴᖅᑭᔮᑲᐅᑎᒋᔪᒃᑰᓯᕗᖅ
19 ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᖃᓄᐃᑦᑕᐃᓕᓂᖅᒧᑦ ᑐᓴᒐᒃᓴᐃᑦ:
19 ᑲᒡᒍᑎᒧᑦ ᐱᓕᕆᐊᒃᓴᒧᑦ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᒃᓴᖅ ᐱᒻᒪᕆᐅᓕᖅᑎᑕᐅᕗᖅ
19  ᐋᖓᔮᖅᓇᖅᑐᓄᑦ ᐱᕈᖅᑐᕕᓂᕐᓄᑦ ᐃᑲᔪᕈᑎᒃᓴᐃᑦ ᑐᕌᖓᑎᑕᐅᓂᐊᖅᑐᑦ ᐃᓄᖕᓄᑦ ᐃᓅᓱᒃᑐᓄᑦ ᐊᒻᒪᓗ ᐊᓈᓇᐅᓂᕐᒧᑦ 

ᐋᓐᓂᐊᖃᖅᑕᐃᓕᓂᖅ 
20  ᐃᓄᖕᓂ ᐅᔾᔨᕈᓱᓕᖅᐹᓪᓕᖅᑎᑦᑎᓂᖅ ᓇᔾᔨᐊᕆᔭᐅᔪᑦ ᐃᒥᐊᓗᖕᒥ ᐊᑐᓗᐊᖅᓂᖅᒧᑦ ᐋᓐᓂᐊᖃᓕᕐᓇᐅᓂᖓᓂᒃ

21 ᐅᖃᕐᕕᐅᔪᓐᓇᖅᑐᑦ ᑐᓴᐅᒪᔭᐅᔪᒃᓴᑦ 

ᐅᕙᓂ ᐅᖃᓕᒫᒐᕐᒥ:



ᑐᓴᕋᔅᓴᑦ  
ᐊᖏᔪᖅᑳᒥᑦ: 
ᐅᓪᓗᒥᓕᓴᐃᑦ ᕇᐱᑲ ᑲᑦᓗᒻᒥᑦ
ᑕᐃᒪᑐᖅ ᑕᒪᔅᓯ ᖁᕕᐊᒋᔅᓯ ᓯᓚ 
ᐅᖅᑰᓂᖅᓴᐅᓕᖅᑎᓪᓗᒍ ᐊᒻᒪ ᐅᓪᓗᐃᑦ 

ᐊᑯᓂᐅᑦᑕᕐᓂᖅᓴᐅᓕᖅᑎᓪᓗᒋᑦ ᐊᒻᒪᓗ ᖃᓄᐃᑦᑕᐃᓕᒪᓗᓯ 
ᐅᑕᖅᑭᓂᑦᑎᓐᓂᒃ ᓄᕙᒡᔪᐊᕐᓇᖅ19ᒧᑦ ᑲᐴᑎᒃᓴᓂᒃ ᑖᓐᓇᓗ 
ᐊᒃᑐᐃᒍᑎᖃᕐᓂᐊᖅᖢᓂ ᐅᑎᕈᓐᓇᖅᓯᓂᑦᑎᓐᓄᑦ ᐃᓕᖅᑯᓯᑦᑎᓐᓄ 
ᐱᓕᕆᐊᖃᖃᑦᑕᕐᓂᑦᑎᒍᑦ ᐊᒻᒪ ᐊᑐᖅᐸᒃᑕᑦᑎᒍᑦ ᖃᐅᑕᒫᑦ. 

2021 ᐱᓕᕆᕈᓘᔭᕐᓇᓚᐅᖅᓯᒪᔪᖅ ᐊᒻᒪ 
ᐱᕙᓪᓕᐊᓕᕈᑎᐅᓪᓗᓂ ᐸᐅᒃᑑᑎᒃᑯᓐᓄᑦ!

ᔭᓄᐊᕆ ᐃᓱᓕᓕᖅᑎᓪᓗᒍ ᐸᐅᒃᑑᑎᒃᑯᑦ ᓯᕗᓪᓕᖅᐹᒥᑦ 
ᖃᕋᓴᐅᔭᒃᑯᑦ ᓴᖅᑭᔮᑲᐅᑎᒋᓐᓇᖅᑐᒃᑯᑦ ᐊᕐᕌᒍᒧᑦ 
ᑲᑎᒪᕕᒡᔪᐊᕐᓇᖅᒥᒃ (AGM) ᐱᓕᕆᐊᖃᓚᐅᖅᓯᒪᔪᑦ. 
ᐱᖁᔨᕗᖔᕈᑎᐅᔪᑦ ᐊᔾᔨᒌᙱᕈᓘᔭᖅᑐᓄᑦ ᐱᒻᒪᕆᖕᓄᑦ 
ᐱᓕᕆᐊᕆᔭᐅᔪᓂᒃ ᐃᓄᖕᓄᑦ ᐊᕐᓇᓄᑦ ᐊᓂᒍᖅᑎᑕᐅᓚᐅᖅᓯᒪᔪᑦ 
ᑲᑎᒪᔨᓄᑦ ᑲᑎᒪᑎᓪᓗᒋᑦ ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᑐᑭᒧᐊᕈᑎᖃᕐᓂᐊᕐᒪᑕ ᐊᕐᕌᒍᒧᑦ ᐊᒡᒋᖅᑐᒧᑦ. 

ᑕᐃᒪᙵᓪᓕ ᐊᕐᕌᒍᒧᑦ ᑲᑎᒪᕕᒡᔪᐊᖅᓇ ᐱᐊᓂᓚᐅᖅᑎᓪᓗᒍ 
ᐃᓚᐅᓯᒪᒐᒪ ᐅᓄᕈᓘᔭᖅᑐᓂᒃ ᑲᑎᒪᔪᓂᒃ ᒐᕙᒪᒃᑯᓐᓂᙶᖅᑐᓂᒃ 
ᐊᒻᒪ ᐃᓄᖕᓂ ᐱᓕᕆᖃᑎᒋᔭᑦᑎᓐᓂᒃ. ᑲᑎᒪᖃᑎᖃᓚᐅᖅᑐᖓ 
ᐅᑯᓂᖓ ᐃᓚᖃᖅᖢᑎᒃ:

 • ᓄᓇᕗᑦ ᑐᙵᕕᒃᑯᑦ ᐊᕐᕌᒍᒧᑦ ᑲᑎᒪᕕᒡᔪᐊᖅᓇᖅ, ᒫᔾᔨ 18
 • ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᑲᑎᒪᑎᓪᓗᒋᑦ
ᒫᔾᔨ 29 – ᐄᐳᕈᓪ 2

 • ᐃᓄᐃᑦ ᑕᐱᕇᑦ ᑲᓇᑕᒥ – ᒐᕙᒪᑐᖃᒃᑯᑦ
ᐱᓕᕆᖃᑎᒌᖕᓂᖅᒧᑦ ᑲᑎᒪᔨᓂᒃ (ICPC), ᐄᐳᕈᓪ 8

ᖃᖓᑦᑎᐊᓵᖑᓚᕐᑐᖅ ᒐᕙᒪᑐᖃᒃᑯᑦ ᐊᐅᓚᑦᑎᔾᔪᑎᒃᓴᖏᓐᓂᒃ, 
ᐸᐅᒃᑑᑎᒃᑯᑦ ᖃᐅᔨᓚᐅᖅᑐᑦ ᐃᑲᔪᕈᑎᒃᓴᖅᑖᕐᓂᖏᓐᓂᒃ ᐃᓄᐃᑦ 
ᐊᕐᓇᓄᑦ ᐅᐸᒡᕕᒃᓴᐅᓂᐊᖅᑐᓄᑦ ᐊᒻᒪ ᕿᒫᕝᕕᒃᓴᐅᓂᐊᖅᑐᓄᑦ, 
ᐊᒻᒪᓗ ᒐᕙᒪᑐᖃᒃᑯᑦ ᐅᖃᒻᒪᕆᒃᓯᒪᓪᓗᑎᒃ $2.2 ᐱᓕᐊᓐ ᑖᓚᓂᒃ 
ᓴᓂᖅᕙᐃᓯᒪᓂᕋᖅᖢᑎᒃ ᐅᓇ ᓄᖅᑲᖅᑎᑕᐅᓇᓱᒡᓗᓂ ᔭᒐᓯᒪᔪᓂᒃ 
ᐊᒻᒪ ᐃᓄᐊᖅᑕᐅᕙᒃᑐᑦ ᓄᓇᖃᖅᑳᖅᑐᓂᒃ ᐊᕐᓇᓂᒃ ᐊᒻᒪ 
ᓂᕕᐊᖅᓵᓂᒃ. (ᐅᖃᓕᒫᕈᓐᓇᖅᑐᑎᑦ ᐸᐅᒃᑑᑎᒃᑯᑦ ᑐᓴᒐᒃᓴᖏᓐᓂᒃ 
ᐊᑐᖅᑕᐅᔪᒃᓴᓕᕆᓂᖅ 2021 ᐅᕙᓂ.)

ᐱᓕᕆᓂᖅ ᐆᒥᖓ ᓴᒐᓯᒪᔪᑦ ᐊᒻᒪ ᐃᓄᐊᖅᑕᐅᓂᑯᑦ 
ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᓄᑦ ᐃᓄᖕᓄᑦ 
ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ ᐱᓕᕆᐊᖑᓯᔪᖅ. ᐅᓇ 
ᐸᕐᓇᐅᑎᒃᓴᖅ ᑎᑎᕋᐅᓯᖃᕐᓂᐊᖅᑐᖅ ᐊᔾᔨᐅᙱᓐᓂᖅᒧᑦ 
ᑐᙵᕕᓕᖕᓂᑦ ᑭᐅᔾᔪᑎᐅᓂᐊᖅᑐᓂᒃ ᖃᐅᔨᓇᓱᖕᓂᖅᒧᑦ 
ᖃᐅᔨᔭᐅᔪᓂᒃ ᐊᒻᒪᓗ ᐃᑲᔪᕐᓗᓂ ᐃᑲᔫᑎᒃᓴᑦ ᐃᓄᖕᓄᑦ 
ᓇᒧᑦ ᐊᑐᖅᑕᐅᓂᐊᕐᓂᖏᓐᓂᒃ, ᐅᕙᙶᖅᑐᓂᒃ ᑲᑎᓯᒪᓪᓗᑎᒃ 
ᐃᑲᔫᑎᒃᓴᓂᒃ ᑐᓐᓂᖅᑯᑎᐅᓂᐊᖅᓂᕋᖅᓯᒪᔪᓂᒃ ᐊᐅᓚᔾᔪᑎᒃᓴᓂᒃ. 

ᐸᐅᒃᑑᑎᒃᑯᑦ ᐱᓕᕆᐊᖃᕋᓱᒃᑐᑦ ᐊᕐᓇᓂᒃ ᐊᒻᒪ ᐃᓚᒌᓂᒃ 
ᐃᑲᔪᕋᓱᒃᖢᑎᒃ ᐅᓇ ᓄᕙᒡᔪᐊᕐᓇᖅ19 ᐋᓐᓂᐊᕕᒡᔪᐊᕐᓇᖅ 
ᓱᓕ ᐱᑕᖃᖅᑎᓪᓗᒍ. ᓄᑖᑦ ᖃᕋᓴᐅᔭᒃᑯᑦ ᐃᑲᔪᕈᑎᒃᓴᐃᑦ 
ᐋᖅᑭᒃᓱᑕᐅᕙᓪᓕᐊᓯᔪᑦ ᐅᑯᓄᖓ ᐃᓄᐃᑦ ᐊᕐᓇᓄᑦ 
ᐱᓕᕆᐊᖃᖅᑐᓄᑦ ᓇᖕᒥᓂᖅ ᐊᒻᒪᓗ ᐊᒃᑐᖅᑕᐅᓯᒪᓪᓗᑎᒃ 
ᓈᒻᒪᙱᓕᐅᕈᑎᐅᓕᖅᑐᓄᑦ. 

ᐱᓕᕆᖕᒥᔪᒍᑦ ᐃᑲᔪᖅᑐᐃᓪᓗᑕ ᓂᕿᓄᑦ ᐃᑲᔪᕈᑎᒃᓴᑎᒍᑦ 
ᐅᑯᓄᖓ ᐃᓄᖕᓄᑦ ᐃᓚᒌᓄᑦ ᐃᓄᒋᐊᓂᒃ ᓄᓇᓕᕐᔪᐊᓃᑦᑐᓂᒃ 
ᐊᒻᒪᓗ ᑲᐱᔭᐅᔭᕆᐊᖃᕐᓂᖅᒧᑦ ᐅᔾᔨᕈᓱᓕᖅᑎᑦᑎᓂᖅᒥᒃ 
ᐱᓕᕆᐊᖃᓕᖅᖢᑕ ᑭᒃᑯᓕᒫᓂᒃ ᑲᐱᔭᐅᔪᒪᑎᑦᑎᓇᓱᒃᖢᑕ. 

ᐃᓄᐃᑦ ᐊᕐᓇᐃᑦ ᓴᙱᔪᐊᓘᖕᒪᑕ ᐊᒻᒪ ᐱᓇᓱᐃᓐᓇᕈᓐᓇᖅᖢᑎᒃ. 
ᐅᒃᐱᕈᓱᒃᑐᖓ ᐊᓂᒍᐃᓂᐊᕐᓂᑦᑎᓐᓂᒃ ᐋᓐᓂᐊᕕᒡᔪᐊᕐᓈᓗᖕᒥᑦ 
ᐃᑲᔪᖃᑦᑕᐅᑎᓂᒃᑯᑦ, ᐃᓚᑦᑎᓐᓂᒡᓗ ᐊᒻᒪ ᓄᓇᒋᔭᑦᑎᓐᓂᒃ. 

ᖃᓄᐃᙱᑦᑎᐊᕆᑦᑎ,  
ᕇᐱᑲ ᑲᓪᓗ, ᐊᖓᔪᖅᑳᖅ 

ᐃᓱᒪᔪᖓᔪᓕ ᐅᓇ 
ᐊᑐᖅᓯᒪᔭᕆᐊᒃᓴᖓᓂᒃ 
ᓈᒻᒪᓛᖑᓇᔭᖅᑐᒃᑯᑦ ᒐᕙᒪᑐᖃᒃᑯᑦ 
ᐊᐅᓚᔾᔪᑎᒃᓴᓕᕆᓂᖓᒃ ᐃᓄᖕᓄᑦ 
ᐊᕐᓇᓄᑦ ᐋᖅᑭᒃᑕᐅᓚᐅᖅᓯᒪᓂᖓ 
ᐊᒻᒪ ᐱᓕᕆᐊᖑᓕᖅᖢᓂ 
ᒪᕐᕉᖕᓄᑦ ᐃᓅᖕᓄᑦ.”

– ᐸᐅᒃᑑᑎᒃᑯᑦ ᐊᖓᔪᖅᑳᖓ ᕇᐱᑲ ᑲᓪᓗ,
ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑎᒃᓴᖏᓐᓂᒃ 2021ᒧᑦ

ᕇᐱᑲ ᑲᓪᓗ
ᕆᐱᑲ ᑯᑦᓗ 2014ᒥᓂᑦ ᐸᐅᒃᑑᑎᑦᑯᓐᓄᑦ ᐊᖏᔪᖅᑳᕆᔭᐅᓯᒪᓕᕐᑐᖅ. 
ᐃᓅᓂᑯᑦᓱᓂ ᐃᒡᓗᓕᐅᑉ ᓯᓚᑖᓂ, ᓄᓇᕘᒥ, ᐅᓪᓗᒥ 
ᖃᒪᓂᕐᑐᐊᕐᒥᐅᑕᐅᒃᓱᓂ, ᓄᓇᕘᒥ. ᐸᐅᒃᑑᑎᑦᑯᓐᓂ ᐃᓚᒋᔭᐅᓚᐅᕋᓂ, 
ᐱᑲᓇᓱᐊᖃᑦᑕᓚᐅᕐᑐᖅ ᐃᓕᓐᓂᐊᕐᑐᓕᕆᓂᕐᒥ ᐊᒻᒪ ᓄᓇᓕᖕᒥᐅᓂ 
ᐃᓅᓯᓕᕆᔨᐅᖃᑕᐅᓯᒪᒃᓱᓂ ᐊᕌᒍᑦ 30 ᐅᖓᑖᓄᑦ, ᐃᖅᑲᓇᐃᔮᒥᓂᒃ 
ᐃᓱᓕᒃᓯᓂᑰᓕᕐᑐᖅ ᐃᖅᑲᓇᐃᔮᖃᓚᐅᕐᓯᒪᑦᓱᓂ ᓄᓇᕘᑉ ᒐᕙᒪᒃᑯᖏᓐᓂ 
ᐃᓕᓐᓂᐊᕐᑐᓕᕆᔨᒃᑯᖏᓐᓂ. ᕆᐱᑲ ᐱᒋᐊᕐᑎᒃᓯᖃᑕᐅᓂᑰᕗᖅ ᐊᒻᒪ 
ᒫᓐᓇᒃᑯᑦ ᐃᒃᓯᕙᐅᑕᕆᔭᐅᒃᓱᓂ ᒥᐊᓂᖅᓯᔨᑦᑯᓐᓂ, ᑖᒃᑯᐊ ᓄᓇᓕᖕᒥᐅᓂ 
ᐱᓇᓱᐊᕐᑏᑦ ᐃᑲᔪᕐᓱᑎᐅᓱᑎᒃ ᓱᕈᓯᕐᓂᒃ ᖁᓄᔪᕐᓂᐊᕐᑕᐅᓂᑯᓂᒃ ᐊᒻᒪ 
ᐃᓚᒌᓂ ᐊᓐᓂᕐᑎᕐᑕᐅᓂᑯᓂᒃ ᐃᑲᔪᕐᑎᐅᒃᓱᑎᒃ ᖃᒪᓂᕐᑐᐊᕐᒥ. 

ᐅᓪᓗᖏᑦ ᐅᑦᔨᕆᓯᐅᒃ 
ᔫᓂ 15:  
ᓄᓇᕐᔪᐊᕐᒥ ᐃᓐᓇᑐᖃᐃᑦ 
ᐱᑦᑎᐊᖅᑕᐅᖃᑦᑕᙱᓐᓂᖏᓐᓂᒃ  
ᐅᔾᔨᕈᓱᓕᕐᓂᖅᒧᑦ ᐅᓪᓗᖅ

ᔫᓂ 21:  
ᑲᓇᑕᒥ ᓄᓇᖃᖅᑳᖅᑐᑦ ᐅᓪᓗᖓ

ᔪᓚᐃ 9:  
ᓄᓇᕗᑦ ᐅᓪᓗᖓ

ᐋᒐᓯ 31:  
ᓄᓇᕐᔪᐊᕐᒥ ᐋᖓᔮᕐᓇᖅᑐᓄᑦ ᑲᔪᓯᒍᑎᐅᔪᓐ-
ᓇᕐᓂᖓᓂᒃ ᐅᔾᔨᕈᓱᓕᕐᓂᖅᒧᑦ ᐅᓪᓗᖅ

ᓯᑎᐱᕆ 9:  
ᓄᓇᕐᔪᐊᕐᒥ ᓇᔾᔨᐊᕆᔭᐅᔪᑦ ᐃᒥᐊᓗᖕᒥ 
ᐊᑐᓗᐊᖅᓂᖅᒧᑦ ᐋᓐᓂᐊᖃᓕᕈᑎᓂᒃ (FASD) 
ᐅᔾᔨᕈᓱᓕᖅᑎᑦᑎᓂᖅᒧᑦ ᐅᓪᓗᖅ

ᑐᓴᒐᒃᓴᖅ ᐊᐅᓚᑦᑎᔨ 
ᑐᑭᒧᐊᖅᑎᑦᑎᔨᐅᑲᐃᓐ- 
ᓇᖅᑐᒥᑦ: 
ᕉᔅᒥᐅᕆ ᑰᐳ
ᐊᐅᓚᑦᑎᔨ ᑐᑭᒧᐊᖅᑎᑦᑎᔨᐅᑲᐃᓐᓇᖅᖢᖓ 

ᐸᐅᒃᑑᑎᒃᑯᓐᓄᑦ, ᐊᒃᓱᐊᓗᒃ ᐱᒃᑯᒋᔭᖃᖅᓯᒪᒐᒪ “ᒥᑭᒃᑲᓗᐊᖅᖢᑎᒃ 
ᑭᓯᐊᓂ ᓴᙱᔪᓂᒃ” ᐱᓕᕆᖃᑎᒌᖕᓂᒃ ᐊᐱᓇᓱᒻᒪᕆᖕᓂᒃᑯᑦ 
ᐊᓯᙳᖅᑎᑦᑎᓇᓱᖕᓂᖅᒥᒃ ᐃᓄᐃᑦ ᐊᕐᓇᐃᑦ ᐃᓅᓯᖏᓐᓂᒃ 
ᐱᓕᕆᓂᐅᔪᖅ ᑲᔪᓰᓐᓇᕈᓐᓇᕐᓂᖓᓂᒃ ᐅᓇ ᓄᕙᒡᔪᐊᕐᓇᖅ19 
ᐋᓐᓂᐊᕕᒡᔪᐊᖅᓇᖅ ᐱᑕᖃᖅᑎᓪᓗᒍ. 

ᐊᖏᕐᕋᑦᑎᓐᓂᒃ ᐃᖅᑲᓇᐃᔭᖃᑦᑕᖅᓯᒪᓪᓗᑎ ᖃᕋᓴᐅᔭᑎᒍᑦ 
ᑕᖅᑭᐅᓕᖅᑐᓂᒃ 14ᓂᒃ, ᐃᖅᑲᓇᐃᔭᖅᑎᕗᑦ ᑲᔪᓰᓐᓇᖅᑐᑦ 
ᓴᖅᑭᑎᑦᑎᕙᒃᖢᑎᒃ ᐱᓕᕆᓂᓪᓚᕆᖕᓂᒃ ᐊᒻᒪᓗ ᐱᓇᓱᒃᖢᑎᒃ 
ᐃᓄᐃᑦ ᐊᕐᓇᐃᑦ ᓂᐱᖏᑦ ᑐᓴᖅᑕᐅᔪᓐᓇᖁᓪᓗᒋᑦ 
ᖃᓄᐃᓕᐅᒐᒃᓴᕈᓘᔭᖅᑎᒍᑦ, ᐅᑯᓂᖓ ᐃᓚᖃᖅᖢᑎᒃ: 
ᐋᓐᓂᖅᓱᐃᕆᓗᐊᖅᓂᖅᒥᒃ ᐊᑐᖅᑕᐃᓕᑎᑦᑎᓂᖅᒥᒃ ᐊᒻᒪᓗ 
ᐸᓖᓯᓕᕆᓂᒃᑯᑦ ᐱᔨᑦᑎᕋᐅᑎᓕᕆᓂᖅᒥᒃ, ᐃᖅᑲᓇᐃᔭᖅᕕᐅᕙᒃᑐᓂᒃ 
ᐃᓄᖕᓄᑦ ᐊᕐᓇᓄᑦ ᓄᓇᓕᕆᓂᖅᒥᒃ ᐱᓕᕆᐊᖃᖅᑐᓂᒃ, 
ᐅᖃᐅᓯᖃᖅᖢᑎᒃ ᐊᑐᖅᑕᐅᔭᐃᓐᓇᐅᔭᖅᑐᒥᑦ ᐊᔾᔨᒌᙱᑎᑦᑎᓂᖅᒥᒃ 
ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᓂᕿᖃᖅᑎᑦᑎᓇᓱᖕᓂᖅᒥᒃ 
ᐃᓄᖕᓂᑦ ᐃᓄᒋᐊᓃᑦᑐᓂᒃ ᓄᓇᓕᕐᔪᐊᓂᒃ, ᐊᒻᒪᓗ ᐅᓇ ᒪᓕᒐᖅ 
C15, ᒪᓕᒐᖅ ᐃᓱᒪᒋᔭᖃᑦᑎᐊᕐᓂᖅᒥᒃ ᔫᓇᐃᑕᑦ ᓇᐃᓴᓐᔅ 
ᐱᖁᔭᖓᓂᒃ ᐱᔪᓐᓇᐅᑎᖃᓂᖏᓐᓂᒃ ᓄᓇᖃᖅᑳᖅᑐᑦ, ᑖᓐᓇᓗ 
ᒪᓕᒐᓕᕆᔨᖅᔪᐊᒃᑯᓐᓄᑦ ᑐᓂᔭᐅᓯᒪᓕᖅᖢᓂ. 

ᐅᓇ ᑐᓴᒐᒃᓴᓕᐊᖑᓯᒪᔪᖅ ᓄᑖᓂᒃ ᖃᓄᐃᓕᐅᕈᑎᐅᓯᒪᓕᖅᑐᓂᒃ 
ᑕᒪᒃᑯᓄᖓ ᖃᓄᐃᓕᐅᕈᑎᐅᔪᒪᔪᓂᒃ ᐊᒻᒪᓗ 
ᐊᓯᒃᑲᓐᓂᕈᓘᔭᖏᓐᓂᒃ. ᖃᓄᐃᓕᐅᖅᐸᓪᓕᐊᓂᐅᔪᓂᒃ 
ᐅᖃᓕᒫᕈᓐᓇᕐᓂᐊᖅᑐᓯ ᐊᒻᒪᓗ ᖃᐅᔨᕚᓪᓕᕈᓐᓇᕐᓗᓯ ᐸᐅᒃᑑᑎᒃᑯᑦ 
ᐱᓕᕆᐊᕇᓐᓇᖅᑕᖏᓐᓂᒃ ᐅᕘᓇ ᓱᓕᖅᐱᑕ ᐅᖃᓕᒫᒐᒃᑯᑦ. 

ᑕᐃᒪᓕ ᑭᖑᓪᓕᖅᐹᒥᒃ ᐅᖃᕈᒪᓪᓗᖓ ᖁᔭᓕᓗᒋᑦ 
ᐃᑲᔪᖅᑐᐃᖃᑦᑕᕐᓂᖏᑦ ᐊᒻᒪ ᐱᓕᕆᖃᑕᐅᖃᑦᑕᕐᓂᖏᑦ 
ᐸᐅᒃᑑᑎᒃᑯᑦ ᐱᓕᕆᖃᑎᒋᖃᑦᑕᖅᑕᖏᑦ – ᒐᕙᒪᒃᑯᑎᒍᑦ ᐊᒻᒪᓗ 

ᐃᓄᐃᑦ ᐊᒻᒪ ᐊᕐᓇᐃᑦ ᑲᑐᔾᔨᖃᑎᒌᖏᑦ ᑲᓇᑕᓕᒫᒥᒃ –  
ᒪᑯᓄᖓ ᐱᓕᕆᐊᒃᓴᓂᒃ ᐱᓕᕆᐊᕆᓕᕈᓐᓇᖅᑕᑦᑎᓐᓄᑦ.

ᐱᓗᐊᖅᑐᒥᓪᓗ, ᖃᖓᑦᑎᐊᓵᖅ ᑐᓴᓚᐅᖅᑕᑦᑎᓐᓂᒃ ᐃᒪᓐᓇ – 
ᓯᕗᓪᓕᖅᐹᑦᑎᐊᖅᒥ ᐊᕐᕌᒍᓂᒃ 36ᓂ ᐱᓕᕆᓯᒪᓕᖅᑎᓪᓗᒋᑦ 
– ᐸᐅᒃᑑᑎᒃᑯᑦ ᓇᐅᑎᒃᐅᒃᑯᒫᖃᓪᓚᕆᖕᓂᐊᓕᖅᑐᑦ ᐊᕐᕌᒍᒐᓴᖕᓄᑦ 
ᐊᐅᓚᑦᑎᓂᖅᒧᑦ ᐃᑲᔫᑎᒃᓴᓂᒃ ᒐᕙᒪᑐᖃᒃᑯᓐᓂᒃ ᑕᒪᓐᓇᓗ 
ᐊᓕᐊᓇᐃᒋᑦᑎᐊᖅᖢᑎᒍᑦ. 

ᐅᓇ ᐃᑲᔫᑎᒃᓴᐅᓂᐊᕐᑐᖅ ᓴᙱᒃᑎᕚᓪᓕᖅᑎᑦᑎᔾᔪᑎᐅᓂᐊᖅᑐᖅ 
ᐸᐅᒃᑑᑎᒃᑯᑦ ᐱᔪᓐᓇᕐᓂᖏᓐᓂᒃ ᐃᓄᐃᑦ ᐊᕐᓇᐃᑦ 
ᖃᓄᐃᓕᖓᔪᒪᓂᖏᓐᓄᑦ ᐊᒻᒪ ᐃᓱᒪᒋᔭᖏᓐᓄᑦ, ᐃᓚᖃᕐᓗᓂ 
ᑭᓲᓂᖅᒧᑦ ᑐᙵᕕᓕᒃᒧᑦ ᖃᐅᔨᓴᕐᓂᖅᒥᒃ (GBA+) 
ᐃᓚᖏᓐᓂᒡᓗ ᐊᒻᒪᓗ ᐊᔾᔨᐅᙱᓐᓂᖅᒧᑦ ᑐᙵᕕᓕᖕᓂᑦ 
ᖃᓄᐃᓕᐅᕈᑎᐅᔪᓐᓇᖅᑐᑦ ᐃᓚᐅᑎᑕᐅᕙᒡᓗᑎᒃ 
ᐃᓱᒪᓕᐅᕆᓕᕌᖓᑕ ᐊᑐᐊᒐᖅᓂᒃ, ᐱᓕᕆᐊᒃᓴᓂᒃ ᐊᒻᒪ 
ᐱᔨᑦᑎᕋᐅᑎᓂᒃ ᐊᒃᑐᐃᔪᓂᒃ ᐃᓄᖕᓂᒃ ᐊᕐᓇᓂᒃ. 

ᖃᓄᐃᙱᑦᑎᐊᕆᑦᑎ,  
ᕉᔅᒥᐅᕆ ᑰᐳ

ᕉᔅᒥᐅᕆ ᑰᐳ
ᕉᔅᒥᐅᕆ ᑰᐳ ᐅᒃᑐᕙ 2020ᒥ ᐱᒋᐊᕐᓂᖃᔪᔪᖅ 
ᐸᐅᒃᑑᑎᑦᑯᓐᓂ ᐃᖅᑲᓇᐃᔭᕐᑎᖏᓐᓂ ᓯᕗᓕᕐᑎᐅᓂᕐᒧᑦ 
ᑎᓕᔭᐅᓯᒪᑲᐃᓐᓇᕐᓯᒪᒃᓱᓂᒃ. ᐸᐅᒃᑑᑎᑦᑯᓐᓂ ᒐᕙᒪᓕᕆᓂᕐᒧᑦ 
ᑐᑭᒧᐊᒃᑎᔨᐅᓂᕐᒥᑦ ᐃᖅᑲᓇᐃᔮᕐᑖᓚᐅᕋᓂ, ᕉᔅᒥᐅᕆ 
ᒐᕙᒪᓕᕆᓂᕐᒧᑦ ᐅᖃᐅᑦᔩᒋᐊᕐᑎᐅᓚᐅᕐᓯᒪᔪᖅ ᐃᓄᐃᑦ ᑕᐱᕇᑦ 
ᑲᓇᑕᒥ. ᐋᑐᒑᒧᑦ ᓅᓚᐅᕋᓂ, ᐃᖅᑲᓇᐃᔮᖃᓚᐅᕐᓯᒪᔪᖅ ᒥᓂᔅᑕᐅᑉ 
ᑐᖏᓕᐊᓂᒃ ᐃᖅᑲᓇᐃᔭᖃᑎᖃᕐᓱᓂ ᓄᓇᕘᑉ ᒐᕙᒪᒃᑯᖏᓐᓂ 
ᐊᓐᓂᐊᑦᑕᐃᓕᒪᓕᕆᔨᒃᑯᖏᓐᓂ ᐊᒻᒪ ᐃᓄᓕᕆᔨᒃᑯᖏᓐᓂ ᐊᒻᒪ 
ᒥᓂᔅᑕᐅᑉ ᑐᖏᓕᐊᓂᒃ ᐃᖅᑲᓇᐃᔭᖃᑎᖃᕐᒥᑦᓱᓂ ᓯᕗᓕᕐᑏᑦ 
ᐊᐅᓚᒃᓯᕕᖓᓐᓂ ᐊᒻᒪ ᐊᓯᖏᓐᓂᒃ ᒐᕙᒪᓂᒃ ᐱᓇᓱᐊᖃᑎᖃᕐᓱᓂ. 
ᐃᖃᓗᖕᓂ ᐃᓅᓂᑯ ᐊᒻᒪ ᐱᕈᕐᓴᕐᓯᒪᒃᓱᓂᓗ, ᕉᔅᒥᐅᕆ ᐃᓄᒃᑐᑦ ᐊᒻᒪ 
ᖃᓪᓗᓈᑎᑐᑦ ᐅᖃᕈᓐᓇᕐᓯᐊᓱᓂ.

ᐊᕐᕌᒍᒧᑦ ᑲᑎᒪᕕᒡᔪᐊᕐᓇᖅᒥᒃ 
ᖃᓄᐃᓕᐅᕈᑎᕕᓃᑦ
ᐸᐅᒃᑑᑎᒃᑯᑦ ᑲᑎᒪᓚᐅᖅᓯᒪᖕᒪᑕ 20202021 ᐊᕐᕌᒍᒧᑦ 
ᑲᑎᒪᕕᒡᔪᐊᖅᑎᑦᑎᓚᐅᖅᒪᑕ ᐅᓐᓅᖕᓂᒃ ᒪᕐᕉᖕᓂᒃ ᔭᓄᐊᕆ 2627. 

ᓯᕗᓪᓕᖅᐹᑦᑎᐊᕐᒥᒃ ᑕᐃᒪᙵᑦ ᑲᑐᔾᔨᖃᑎᒌᑦ 
ᐱᒋᐊᓚᐅᖅᓯᒪᖕᒪᑕ, ᐊᕐᕌᒍᒥᒃ ᑲᑎᒪᕕᒡᔪᐊᕐᓇᖅ ᖃᕋᓴᐅᔭᒃᑯᑦ 
ᓴᖅᑭᔮᑲᐅᑎᒋᔪᒃᑰᓚᐅᖅᓯᒪᔪᑦ ᐅᕘᓇ Zoom (ᔫᒻ) ᓲᖃᐃᒻᒪ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐆᒧᖓ ᓄᕙᒡᔪᐊᕐᓇᖅ19 
ᐋᓐᓂᐊᕕᔾᔪᐊᖅᓇᖅᑐᒧᑦ ᐅᖓᓯᒌᒃᑑᑎᐅᖁᔨᓯᒪᓂᖏᓐᓄᑦ ᐊᒻᒪᓗ 
ᐃᓄᒋᐊᓗᐊᖅᑎᑦᑎᑦᑕᐃᓕᓪᓗᑎᒃ ᐃᒡᓗᖏᑦᑕ ᓯᓚᑖᓂᒃ.

ᐋᓐᓂᐊᕕᒡᔪᐊᕐᓇᖅᒧᑦ ᐅᔾᔨᕈᓱᒋᐊᖃᕐᓂᖅ 
ᐊᔾᔨᒌᙱᑦᑑᑎᓂᒃ ᐱᖁᔨᕗᒑᕈᑎᐅᔪᒃᑯᑦ 
ᐊᓂᒍᖅᑎᑕᐅᕗᑦ ᑲᑎᒪᔨᓄᑦ
ᐊᖓᔪᖅᑳᑉ ᑐᒡᓕᖓ ᔨᐅᕆ ᓵᑉ ᐃᒃᓯᕙᐅᑎᕆᔭᐅᓚᐅᖅᑐᑦ 
ᑲᑎᒪᔨᓂᒃ ᕿᒥᕐᕈᐊᓚᐅᖅᑐᓂᒃ ᐱᖁᔨᕗᖔᕈᑎᐅᔪᒪᔪᓂᒃ 
ᐸᐅᒃᑑᑎᒃᑯᑦ ᑲᑎᒪᔨᖏᓐᓄᑦ ᐃᓱᒪᒋᔭᐅᔪᒃᓴᓂᒃ. 

ᐱᒻᒪᕆᐅᓛᖑᓚᐅᖅᑐᕐᓕ ᐊᕐᕌᒍᒧᑦ ᑲᑎᒪᕕᒡᔪᐊᕐᓇᖅᒥᒃ 
ᐱᓕᕆᖃᑎᖃᖅᖢᓂ ᑲᑎᒪᔨᓄᑦ ᐃᓚᒋᔭᐅᔪᓂᒃ ᓘᕋ ᓲᓯᐊᓪ 
ᐊᒻᒪ ᐊᓖᓴ ᑳᐸᓐᑐᒥ ᓴᖅᑭᑎᑦᑎᓪᓗᑎᒃ ᑲᑎᒪᔨᓄᑦ ᐅᐸᒃᓯᒪᔪᓂᒃ 
ᐱᖁᔨᕗᖔᕈᑎᐅᔪᒪᔪᓂᒃ ᖃᓄᐃᓕᖓᓂᖏᓐᓂᒃ ᐊᒻᒪ 
ᐱᔾᔪᑎᖏᓐᓂᒃ ᐊᖏᖅᑕᐅᔭᕆᐊᖃᖅᑐᓂᒃ ᑲᑎᒪᔨᓄᑦ. 

ᐊᔾᔨᒌᙱᑦᑑᑎᓂᒃ ᐅᖃᐅᓯᒃᓴᓂᙶᖅᖢᑎᒃ, ᐅᑯᐊ 9 
ᐱᖁᔨᕗᖔᕈᑏᑦ ᐊᑐᓕᖅᑎᑕᐅᓚᐅᖅᑐᑦ ᑲᑎᒪᔨᓄᑦ:

1. ᓄᕙᒡᔪᐊᕐᓇᖅ-19/ᐋᓐᓂᐊᕕᒡᔪᐊᕐᓇᖅᒧᑦ 
ᐅᓗᕆᐊᓇᖅᑐᓂᒃ ᐱᑕᖃᕈᓐᓃᖅᐹᓪᓕᖅᑎᑦᑎᓂᖅ 
– ᐱᓂᐊᖅᓂᕋᖅᓯᒪᓂᒃ ᑕᒻᒪᖅᓯᒪᙱᑦᑐᓂᒃ 
ᑐᓴᐅᒪᔭᐅᔭᕆᐊᓕᖕᓂᒃ ᑐᓴᐅᒪᑎᑦᑎᓗᑎᒃ ᐃᓄᖕᓄᑦ 
ᐃᓚᒌᓄᑦ ᐊᒻᒪ ᓄᓇᖏᓐᓄᑦ.

2. ᐅᓄᖅᓯᕚᓪᓕᖅᑎᓪᓗᒋᑦ ᑮᓇᐅᔭᓕᐅᕈᑎᐅᔪᓐᓇᖅᑐᑦ 
ᐃᓄᖕᓄᑦ ᐊᕐᓇᓄᑦ – ᐃᑲᔪᖅᑐᐃᕙᖕᓂᒃᑯᑦ 
ᑮᓇᐅᔭᓕᐅᕈᑎᐅᔪᓐᓇᖅᑐᓂᒃ ᐱᕙᓪᓕᐊᔪᓕᕆᓂᒃᑯᑦ 
ᐊᒻᒪᓗ ᒪᓕᒐᖅᑎᒍᑦ ᐱᔪᓐᓇᖅᓯᒪᓂᒃᑯᑦ ᐊᒻᒪᓗ 
ᓴᖅᑭᑎᑦᑎᕚᓪᓕᕐᓂᖅᒥᒃ ᐃᓕᖅᑯᓯᒃᑯᑦ ᖃᐅᔨᒪᔭᐅᔪᑐᖃᕐᓂᒃ.

3. ᑲᑎᑕᐅᓯᒪᔪᑦ ᐊᒻᒪ ᖃᐅᔨᓴᕐᓂᖅ ᐊᑐᐊᒐᖅᑎᒍᑦ 
ᖃᐅᔨᒪᑎᑦᑎᓂᖅᒥᒃ ᐊᔪᕈᑎᖃᖅᑐᓂᒃ – 
ᐱᑕᖃᖅᑎᑦᑎᓗᑎᒃ ᑕᒻᒪᖅᑕᖅᓯᒪᙱᑦᑐᓂᒃ ᐊᒻᒪ 
ᕿᒥᕐᕈᐊᖅᑕᐅᔪᓐᓇᖅᑐᓂᒃ ᑲᑎᕐᓱᒐᕐᓂᒃ ᐃᓄᖕᓄᑦ ᐊᕐᓇᓄᑦ 
ᓱᕈᓯᖏᓐᓄᓪᓗ ᐊᔪᕈᑎᖃᖅᑐᓂᒃ ᑐᓴᐅᒪᔪᓐᓇᑦᑎᐊᕐᓗᑎᒃ 
ᑮᓇᐅᔭᖅᑖᕋᓲᑎᐅᔪᓐᓇᖅᑐᓂᒃ.

4. ᒪᓕᒐᖅ C-15/ᔫᓇᐃᑕᑦ ᓇᐃᓴᓐᔅ ᐅᖃᖅᓯᒪᔭᖓᑦ 
ᐱᔪᓐᓇᐅᑎᒋᔭᐅᔪᓄᑦ ᓄᓇᖃᖅᑳᖅᑐᓄᑦ – ᑲᓇᑕ 
ᐱᔭᒃᓴᖏᓐᓂᒃ ᐱᓕᕆᐊᖃᕈᓐᓇᖅᑐᑦ ᐅᕘᓇ ᔫᓇᐃᑕᑦ 
ᓇᐃᓴᓐᖦ ᐅᖃᖅᓯᒪᔭᖓᑦ ᐱᔪᓐᓇᐅᑎᒋᔭᐅᔪᓂᒃ 
ᓄᓇᖃᖅᑳᖅᑐᓄᑦ (UNDRIP) ᒪᓕᒐᖅᑎᒍᑦ ᐅᖃᖃᑎᖃᕐᓂᒃᑯᑦ 
ᐊᒻᒪ ᐱᓕᕆᖃᑕᐃᓂᖏᑦᑎᒍᑦ ᐃᓄᐃᑦ ᐊᕐᓇᐃᑦ ᐸᐅᒃᑑᑎᒃᑯᑦ 
ᑖᒃᑯᐊ ᑲᓇᑕᒥ ᑭᒡᒐᖅᑐᐃᔨᐅᓂᖏᓐᓂᒃ.

5. ᐃᓚᐅᑎᑦᑎᓂᖅ ᐊᕐᓇᐅᓂᖅᒧᑦ/ᐊᖑᑎᐅᓂᖅᒧᑦ 
ᐊᔾᔨᒌᙱᓐᓂᖅ – ᐃᑲᔪᖅᑐᐃᓂᖅ ᐊᕐᓇᐅᓂᖅᒧᑦ/
ᐊᖑᑎᐅᓂᖅᒧᑦ ᐊᔾᔨᒌᙱᓐᓂᖃᖅᑐᓂᒃ ᐃᓄᖕᓂ ᐃᓅᓱᒃᑐᓂᒃ 
ᐱᓕᕆᕝᕕᖕᓂ ᐊᒻᒪ ᐋᖅᑭᒃᓱᐃᕙᓪᓕᐊᓂᖅᒥᒃ ᐃᓄᖕᓄᑦ 
ᑐᕌᖓᔪᓂᒃ ᐃᓕᓐᓂᐊᕈᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ 
ᓇᓗᓇᐃᕋᓱᖕᓂᖅᒧᑦ ᖃᓄᐃᑦᑑᓂᖅᒥᒃ, ᓴᖅᑭᑎᑦᑎᓂᖅᒥᒃ 
ᐊᒻᒪᓗ 2SLGBTQQIA (ᒪᕐᕈᐃᓂᒃᐃᒃᐱᒍᓱᖕᓂᖅ, ᐊᕐᓇᖅ 
ᐊᕐᓇᓅᖅᑐᖅ, ᐊᖑᑎ ᐊᖑᑎᓅᕐᑐᖅ, ᑕᒪᐃᓐᓅᖅᑐᖅ, 
ᐊᖑᑎ ᐊᕐᓇᙳᖅᓯᒪᔪᖅ, ᐊᔾᔨᐅᙱᑦᑐᖅ, ᖃᐅᔨᒫᓂᙱᑦᑐᑦ, 
ᓇᓕᐊᓐᓅᖅᑐᖅ, ᐊᓴᒃᓱᐊᓪ) ᓄᓇᓕᖕᓂ.

6. ᐊᔾᔨᐅᙱᑎᑦᑎᓂᖅᒥᑦ ᐊᔪᕈᓐᓃᖅᑎᑦᑎᓂᖅ ᑲᓇᑕᒥ 
ᐋᓐᓂᐊᖃᕐᓇᙱᑦᑐᓕᕆᓂᒃᑯ – ᐃᓄᖕᓄᑦ ᐊᕐᓇᓄᑦ 
ᓵᖓᔭᐅᔾᔪᑎᐅᔪᓐᓇᖅᑐᑦ ᓱᕈᓯᖏᓐᓄᓪᓗ (ᐱᓗᐊᖅᑐᒥᒃ 
ᐃᓄᖅᓘᑎᒃ ᐃᓅᔪᕕᓃᑦ, ᐋᓐᓂᐊᖅᑖᖅᓴᕋᐃᑦᑐᑦ ᓱᕈᓰᑦ 
ᐅᕝᕙᓘᓐᓃᑦ ᐃᓕᖅᑯᓯᖅᓱᖏᔾᔪᑎᓕᖕᓂᒃ) ᑲᒪᒋᔭᐅᔪᓐᓇᕐᓗᑎᒃ 
ᐊᒻᒪᓗ ᖃᓄᐃᓕᖓᓂᕐᒧᑦ ᐃᑲᔫᑎᑖᕈᑎᖃᓕᕐᓗᑎᒃ ᐊᒻᒪ 
ᐊᑐᐊᒐᖅᑎᒍᑦ ᐃᑲᔪᖅᑐᖅᑕᐅᓗᑎᒃ.

7. ᑭᓲᓂᕐᒨᖓᔪᓄᑦ ᖃᐅᔨᓴᕐᓂᖅ (GBA+) ᐊᒻᒪᓗ 
ᐃᓄᐃᑦ ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᖅᑐᑦ 
ᑲᑎᒪᔩᑦ – ᑭᓲᓂᖅᒧᑦ ᑐᙵᕕᓕᒃᒧᑦ ᖃᐅᔨᓴᕐᓂᖅ 
(GBA) ᐱᒻᒪᕆᒋᔭᐅᔪᓂᒃ ᑐᙵᕕᖃᕆᐊᖃᕐᑐᖅ ᐊᒻᒪᓗ 
ᐃᑲᔪᖅᑐᐃᒍᑎᖃᕐᓗᑎᒃ ᑕᒪᐃᓐᓂᒃ ᐊᑐᐊᒐᖅᑎᒍᑦ 
ᐱᓕᕆᐊᖑᔪᓂᒃ ᓂᐱᖃᖃᑕᐅᑎᑦᑎᔪᓐᓇᕐᓂᕐᒥᒃ ᐃᓄᖕᓂᒃ 
ᐊᕐᓇᓂᒃ ᐊᒻᒪ ᓇᓕᒨᒌᖕᓂᒃ ᐃᑲᔪᕈᑎᖃᕐᓗᑎᒃ.

8. ᐊᑐᐊᒐᕐᓂᒃ ᐱᒋᐊᓪᓚᒃᑎᑦᑎᓯᒪᓗᑎᒃ/ᖃᓄᐃᓕᐅᕈᑎᒃᓴᓂᒃ 
ᐃᓄᒋᐊᓃᑦᑐᓄᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᓂᕕᐊᖅᓵᓄᑦ 
ᑲᓇᑕᓕᒫᒥᑦ (ᐅᖓᕙᕆᐊᖅᑕᐅᓂᑯᑦ ᐱᖁᔨᕗᖔᕈᑎ 
2020-AGM-06) – ᐃᓚᐅᑎᑦᑎᓪᓗᓂ ᐃᓄᖕᓂ ᐊᕐᓇᓂᒃ 
ᐃᓄᐃᑦ ᓄᓇᖓᑕ ᓯᓚᑖᓃᑦᑐᓂᒃ ᐃᓚᒋᔭᐅᓗᓂ 
ᐸᐅᒃᑑᑎᒃᑯᑦ ᐱᓇᓱᐊᒐᖏᓐᓂᒃ ᐅᔾᔨᕈᓱᓕᒃᑲᓐᓂᖅᓂᕐᒥᒃ 
ᐃᓄᖕᓄᑦ ᐊᕐᓇᓄᑦ ᐱᔭᐅᔭᕆᐊᓕᖕᓂᒃ ᑕᒪᑐᒧᖓ 
ᐃᑲᔫᑎᒃᓴᖃᕈᓐᓇᖁᓪᓗᒋᑦ ᐱᔭᐅᓇᓱᒃᑐᓄᑦ ᐊᒻᒪᓗ ᐃᓄᐃᑦ 
ᐱᓇᓱᖕᓂᖏᑦ ᐃᓱᒪᒋᓗᒍ.

9. ᐃᓄᐃᑦ ᐊᕐᓇᐃᑦ ᐊᒻᒪᓗ ᐊᑐᕆᐊᖃᖅᑕᖏᑦᑎᒍᑦ 
ᐱᔪᓐᓇᐅᑎᖏᑦ – ᐃᓕᓴᖅᓯᓯᒪᓂᖅ ᓄᓇᖃᖅᑳᖅᑐᓄᑦ 
ᑎᒥᑕᖃᙱᓐᓂᖓᓂᒃ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦᑎᒍᑦ, 
ᐱᑕᖃᕋᓗᐊᖅᖢᓂ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ 
ᑲᒥᓴᓂᒃ ᑕᒪᐃᓐᓂ ᐳᕌᕕᓐᓯᓂᒃ ᐊᒻᒪ ᑎᐅᕆᑑᕆᓂᒃ 
ᐃᓚᐅᙱᖢᑎᒃ ᓄᓇᕗᑦ ᐊᒻᒪ ᐳᕆᑎᔅ ᑲᓚᒻᐱᐊ, 
ᑖᒃᑯᐊᓕ ᑭᓪᓕᓯᓂᐊᖅᑎᖃᖅᒪᑕ.

ᖃᐅᔨᒋᐊᒃᑲᓐᓂᕈᒪᒍᕕᑦ ᐱᖁᔨᕗᖔᕈᑎᓅᖓᔪᓂᒃ, ᑕᑯᒋᐊᕐᓗᒍ 
ᐅᓇ ᐸᐅᒃᑑᑎᒃᑯᑦ ᖃᕋᓴᐅᔭᒃᑯᑦ ᓴᖅᑭᔮᒐᖓ.

ᐃᓄᐃᑦ ᐊᕐᓇᐃᑦ ᐊᕐᕌᒍᒧᑦ ᐃᓕᓴᕆᔭᐅᔾᔪᑎᑦ ᖁᕕᐊᓲᑎᖃᕈᑎᐅᔪᑦ ᖃᓄᐃᑉᐸᓪᓕᐊᓂᒃᑯᑦ ᐱᓕᕆᐊᖑᕙᓪᓕᐊᔪᓂᒃ 
ᖃᐅᔨᓴᖅᑎᐅᔪᖅ ᖃᐅᔨᓴᕋᓱᒃᑐᑦ ᑭᒃᑯᓕᒫᓄᑦ ᐋᓐᓂᐊᖃᖅᑕᐃᓕᓂᖅᒧᑦ ᓂᕿᖃᑦᑎᐊᖅᓂᖅᒥᒃ ᐱᖃᖅᑎᑦᑎᓇᓱᒃᓂᖅᒥᒃ ᐊᒻᒪᓗ 
ᐃᒻᒥᓃᖅᑎᑦᑎᑦᑕᐃᓕᓂᖅᒧᑦ ᑐᓴᐅᒪᔾᔪᑎᓕᕆᓂᒃᑯᑦ ᐃᑲᔪᖅᑐᐃᓯᒪᔪᖅ ᑕᐃᔭᐅᓚᐅᖅᑐᖅ ᐃᓄᒃ ᐊᕐᓇᖅ ᐊᕐᕌᒍᒧᑦ ᐊᒻᒪᓗ ᐃᓅᓱᒃᑐᖅ ᐊᕐᓇᖅ 
ᐊᕐᕌᒍᒧᑦ ᑕᐃᒪᓐᓇ ᑐᒡᓕᕇᒃᖢᑎᒃ ᐸᐅᒃᑑᑎᒃᑯᑦ ᐊᕐᕌᒍᒧᑦ ᑲᑎᒪᕕᒡᔪᐊᖅᓇᖓᓂᒃ ᔭᓄᐊᕆᐅᓚᐅᖅᑐᒥᓐ.

ᓯᐅᕋᓐ ᐃᐊᑦᒪᓐᔅ ᑕᐃᔭᐅᓚᐅᖅᑐᖅ ᐃᓄᒃ 
ᐊᕐᓇᖅ ᐊᕐᕌᒍᒧᑦ ᐱᓕᕆᐊᖃᖅᓯᒪᓂᖓᓂᒃ 

ᖃᐅᔨᓴᖅᑐᓕᕆᓂᒃᑯᑦ ᖃᐅᔨᕙᓪᓕᐊᑎᑦᑎᓂᖅᒥᒃ 
ᐅᑭᐅᕐᑕᖅᑐᕐᒥᒃ ᐃᓄᖕᓂᒃ ᐊᒻᒪᓗ ᐱᓇᓱᒃᓯᒪᓪᓗᓂ 
ᖃᐅᔨᓴᖅᕕᐅᔪᓐᓇᖅᑐᓂᒃ ᐃᓄᐃᑦ “ᓂᕿᖏᓐᓂᒃ”, 

ᐱᓗᐊᖅᑐᒥᑦ ᐊᐃᕕᖅᓂᒃ, ᖁᐱᕐᕈᖃᙱᒃᑲᓗᐊᕆᒃᓴᖏᓐᓂᒃ 
ᐋᓐᓂᐊᓕᕈᑎᐅᔪᓐᓇᖅᑐᓂᒃ ᐃᓄᖕᓄᑦ. 

ᓄᓇᕗᒥᐅᑕᖅ ᐋᓂ ᐳᓴᒥ ᐆᒧᖓ ᐱᒋᐊᓕᓵᖅᑕᐅᔪᒧᑦ 
ᓵᓚᒃᓴᐅᓯᐊᖅᖢᓂ ᐃᓅᓱᒃᑐᖅ ᐊᕐᓇᖅ ᐊᕐᕌᒍᒧᑦ ᐊᕐᕌᒍᒧᑦ, 
ᓯᕗᓕᖅᐹᑦᑎᐊᖅᒥᒃ ᑐᓐᓂᖅᑯᓯᐊᕆᔭᐅᓕᖅᑐᖅ ᐊᕐᕌᒍᖃᖅᑐᓄᑦ 
16ᓂᒃ 35ᓄᑦ. 

ᑕᒻᒪᖅᑕᐅᓪᓗᓂ ᖃᓄᐃᓕᓯᒪᓂᕋᖅᑕᐅᓂᒃᑰᓪᓗᓂ ᐊᒡᒐᖓᒍᑦ 
ᐋᓐᓂᖅᑎᓪᓗᒍ ᐅᓇ ᐊᔪᕈᓐᓃᖅᓴᖅᑎ ᐅᐊᔭᓕᕆᓂᖅᒥᒃ 
ᑕᒪᑐᒧᖓ ᐃᓱᒫᓗᒍᑎᖃᖅᑎᑦᑎᓕᓚᐅᖅᓯᒪᔪᖅ, ᐆᒃᑑᐱᕆ 
2020ᒥᑦ ᓴᖅᑭᔮᕈᓐᓇᖅᑐᒃᑯᑦ ᑎᑎᕋᖃᑦᑕᓕᓚᐅᖅᓯᒪᔪᖅ 
ᐃᓄᖕᓄᑦᑐᕌᖓᔪᓂᒃ “ᐱᔾᔪᑎᒃᓴᐃᑦ ᐅᓪᓗᒥ ᐃᓅᓂᖅᒧᑦ” 
ᑎᑎᕋᖅᑕᖏᓐᓂᒃ ᑐᓴᒐᒃᓴᓕᕆᓂᒃᑯᑦ ᑎᑎᕋᖅᕕᐅᔪᓐᓇᖅᑐᓂᒃ, 
ᐊᒻᒪᓗ ᕿᓚᒥᕈᓗᒃ 10,300 ᓂ ᑎᑎᕋᖅᐸᓪᓕᐊᔭᖏᑦ 
ᐅᖃᓕᒫᖅᑕᐅᕙᓕᖅᖢᑎᒃ.

ᖃᐅᔨᒃᑲᓐᓂᕈᓐᓇᖅᑐᑎᑦ ᓵᓚᒃᓴᖅᓯᒪᔪᓂᒃ  
ᐊᒻᒪ ᖃᓄᐃᓕᐅᖅᓯᒪᔭᖏᓐᓂᒃ ᐅᕙᓂ.

ᐸᐅᒃᑑᑎᒃᑯᑦ ᐃᓕᓴᕆᔭᐅᔾᔪᑎᖏᑦ ᐃᓕᓴᖅᓯᓯᒪᔾᔪᑎᐅᔪᑦ 
ᐃᓄᐃᑦ ᐊᕐᓇᐃᑦ ᐱᓕᕆᐊᕆᔪᓐᓇᖅᓯᒪᔭᖏᓐᓂᒃ. ᐊᕐᕌᒍ 

ᐊᒃᓱᕈᕐᓇᕈᓘᔮᓪᓚᐅᖅᑎᓪᓗᒍ ᐋᓐᓂᐊᕕᒡᔪᐊᖅᓇᒧᑦ, ᓄᓇᓕᒋᔭᕗᑦ 
ᓴᖅᑭᔮᖅᑐᒥᒃ ᓴᙱᓐᓇᖅᑐᒥᒃ ᐊᒻᒪ ᐱᓇᓱᐃᓐᓇᖅᓂᖅᒥᒃ 
ᐱᑕᖃᕆᐊᖃᕐᒪᑕ ᒫᓐᓇᐅᓕᖅᑐᖅ ᐱᓗᐊᖅᑐᒥᓐ, ᐊᒻᒪᓗ 
ᑕᐃᒪᐃᑎᑦᑎᔪᓐᓇᖅᓯᓚᐅᖅᐳᒍ ᓯᕗᓕᐅᖅᑎᐅᓂᒃᑯᑦ ᐊᒻᒪ 

ᐱᓕᕆᐊᕆᔭᐅᔪᑎᒍᑦ ᖃᓄᐃᓕᐅᕈᑎᐅᔪᓄᑦ ᑕᒪᑐᒪᓂ ᐊᕐᕌᒍᒥ 
ᓵᓚᖅᓴᖅᑐᓂᒃ: ᐋᓂ ᐳᓴᒥ ᐊᒻᒪ ᓯᐅᕋᓐ ᐃᐊᑦᒪᓐᔅ.”

– ᕇᐱᑲ ᑲᑦᓗ, ᐊᖓᔪᖅᑳᖅ ᐸᐅᒃᑑᑎᑯᓐᓄᑦ

ᐅᔾᔨᕐᓇᓗᐊᖅᑐᑦ ᐱᓕᕆᐊᖑᓂᑯᑦ ᒪᐅᓇ ᐱᓕᕆᐊᖏᓐᓂᒃ 
ᖃᐅᔨᒪᓕᖅᑎᑦᑎᕙᖕᓂᒃᑯᑦ ᐊᓂᒍᐃᑦᑎᐊᖅᓯᒪᔪᑦ
ᐊᑯᓂᕈᓗᒃ ᐊᒻᒪ ᐊᑐᖅᑕᐅᖏᓐᓇᖅᑐᑦ ᐱᓕᕆᓇᓱᖕᓂᖏᑦ ᐸᐅᒃᑑᑎᒃᑯᑦᐃᖅᑲᓇᐃᔭᖅᑎᖏ  ᐊᒻᒪ ᐊᐅᓚᑦᑎᓂᖏᑦᑎᒍᑦ 
ᐊᕐᕌᒍᒐᓴᒻᒪᕆᐅᓕᖅᑐᓂᒃ ᓴᖅᑭᑎᑦᑎᔾᔪᑎᐅᓕᓚᐅᖅᑐᑦ ᑐᙵᕕᑦᑎᐊᕙᐅᔪᓐᓇᖅᑐᒥ ᐱᒋᐊᖅᑎᑦᑎᓚᕆᒃᓂᖅᒥᒃ 
ᑐᓴᐅᒪᓕᖅᑎᑦᑎᔪᓐᓇᕐᓂᒃᑯᑦ ᐊᒻᒪ ᐱᓕᕆᖃᑎᒌᖃᑎᖃᕈᓐᓇᕐᓗᑎᒃ ᑭᒡᒐᖅᑐᐃᔪᓂᒃ ᐃᓄᐃᑦ ᐊᕐᓇᓂᒃ ᐊᒻᒪ ᓱᕈᓯᕐᓂᒃ 2020 ᒥᑦ. 

ᐅᑯᐊ ᓇᓗᓇᐃᔭᖅᑕᐅᓯᒪᔪᑦ ᐅᓄᕈᓘᔭᖅᑐᓂᒃ ᖃᓄᐃᓕᐅᕈᑎᕕᓂᖅᓂᒃ ᐱᐊᓂᒃᑕᐅᓂᑯᓂᙶᖅᑐᑦ ᐸᐅᒃᑑᑎᒃᑯᓐᓄᑦ ᐊᒻᒪᓗ 
ᐱᒋᐊᓪᓚᕆᒃᓯᒪᓪᓗᑎᒃ 2021 ᐱᒋᐊᓕᓵᖅᓯᒪᑦᑎᓪᓗᒍ: 

ᒐᕙᒪᒃᑯᑦ ᐱᓂᐊᕐᓂᕋᖅᑐᑦ ᐃᑲᔫᑎᒃᓴᖃᖅᑎᑦᑎᓗᑎᒃ ᑕᓪᓕᒪᓂᒃ ᓄᑖᓂᒃ ᕿᒫᕝᕕᒃᓴᓂᒃ ᐃᓄᐃᑦ ᐊᕐᓇᓄᑦ
ᔭᓄᐊᕆ 26ᒥ, ᓂᕐᓱᕐᓇᖅᑐᖅ ᒫᒃ ᒪᓗ, ᓄᓇᖃᖅᑳᖅᑐᓕᕆᔨᓄᑦ ᑲᓇᑕᒥ ᒥᓂᔅᑕ ᐊᒻᒪᓗ ᓂᕐᓱᕐᓇᖅᑐᖅ ᑖᓐ ᕚᓐᑐᓪ, 
ᐅᑭᐅᕐᑕᖅᑐᕐᒥᐅᑕᓕᕆᔨᒃᑯᑦ ᑲᓇᑕᒥ ᒥᓂᔅᑕᖓ ᑐᓴᖅᑎᑦᑎᓚᐅᕐᒪᑎᒃ ᒐᕙᒪᑐᖃᒃᑯᑦ ᐱᓂᐊᖅᓂᕋᕐᓂᖏᓐᓂᒃ 
ᐃᑲᔫᑎᖃᖅᑎᑦᑎᓂᐊᕐᓗᑎᒃ ᑕᓪᓕᒪᓂ ᓄᑖᓂᒃ ᐃᓄᖕᓄᑦ ᐊᕐᓇᓄᑦ ᐅᐸᒡᕕᐅᔪᓐᓇᕐᓂᐊᖅᑐᓂᒃ ᓴᓇᔭᐅᔾᔪᑎᖏᓐᓄᑦ ᐊᒻᒪ 
ᐊᐅᓚᑕᐅᔾᔪᑎᒃᓴᖏᓐᓄᑦ. 

ᑖᒃᑯᐊ ᕿᒫᕝᕕᒃᓴᐅᓂᐊᖅᑐᑦ ᐋᖅᑭᒃᑕᐅᓯᒪᔪᑦ ᐊᑕᐅᓯᕐᒥ ᓴᓇᓗᑎᒃ ᐅᑯᓇᓂ 
ᑎᓴᒪᓂᒃ ᐊᕕᒃᑐᖅᓯᒪᓂᒃᑰᖓᔪᓂᒃ ᐃᓄᐃᑦ ᓄᓇᖓᓂᒃ ᐊᒻᒪ ᐊᑕᐅᓯᕐᒥᒃ 
ᐋᑐᕚᒥ, ᑕᕝᕙᓂ ᐃᓄᐃᑦ ᐅᓄᓛᖑᖕᒪᑕ ᐃᓄᒋᐊᓃᑦᑐᓂᒃ ᖃᓪᓗᓈᓂ 
ᑲᓇᑕᒥᑦ. ᐸᐅᒃᑑᑎᒃᑯᑦ ᐃᓱᒪᔪᑦ ᓴᓇᔭᐅᓂᖓ ᐅᑯᐊ ᓄᑖᑦ ᕿᒪᕝᕕᒃᓴᐃᑦ 
ᐊᑭᒋᓇᔭᖅᑕᖓ ᒫᓃᓐᓇᔭᕆᐊᒃᓴᖓᓂᒃ $20 ᒥᓕᐊᓐ ᑖᓚᑐᕐᓗᑎᒃ ᐊᒻᒪᓗ 
ᐊᐅᓚᑕᐅᔾᔪᑎᖏᓐᓄᑦ ᐃᑲᔫᑎᒃᓴᐃᑦ ᐊᕐᕌᒍᓄᑦ ᖁᓕᒃ ᓯᕗᓪᓕᕐᓄᑦ 
ᒫᓃᓐᓂᐊᕋᓱᒋᔭᐅᓪᓗᓂ $40 ᒥᓕᐊᓐ. 

ᕿᒫᕝᕕᐅᕙᒃᑐᒃ ᓴᐳᔾᔭᐅᓯᒪᔾᔪᑎᐅᕗᑦ, ᐱᔨᑦᑎᕋᐅᑎᖃᖅᖢᑎᒃ 
ᐊᒻᒪ ᐃᑲᔪᕈᑎᒃᓴᖃᖅᖢᑎᒃ ᐊᕐᓇᓂᒃ ᕿᑐᕐᖓᖏᓐᓂᓪᓗ 
ᐋᓐᓂᖅᓱᖅᑕᐅᕙᖕᓂᖅᒧᑦ ᒪᒥᓴᕈᓐᓇᕐᓗᑎᒃ, ᐃᖕᒥᖕᓂᒃ 
ᐊᔪᕈᓐᓃᕈᓐᓇᖅᓯᑎᑦᑎᓗᑎᒃ ᐊᒻᒪᓗ ᖃᓄᐃᓕᐅᕈᑎᖃᖅᖢᑎᒃ ᐃᓄᑑᓂᒃᑯᑦ 
ᐱᓇᓱᒍᓐᓇᖅᓯᔪᓐᓇᕈᑎᓂᒃ ᐃᓅᓯᖏᓐᓄᑦ. 

ᖃᐅᔨᒃᑲᓐᓂᕈᓐᓇᖅᑐᓯ ᑕᒪᑐᒥᖓ, ᐅᖃᓕᒫᕐᓗᒍ ᐸᐅᒃᑑᑎᒃᑯᑦ ᐊᖓᔪᖅᑳᖓᑕ 
ᕇᐱᑲ ᑲᓪᓘ ᐅᖃᐅᓯᒃᓴᖏᑦ ᑲᓇᑕᒥ ᒐᕙᒪᒃᑯᑦ ᐱᓂᐊᕐᓂᕋᖅᓯᒪᔭᖓᑦ 
ᐃᑲᔪᕈᑎᒃᓴᖃᖅᑎᑦᑎᓂᖅᒥᒃ ᑕᓪᓕᒪᓂᒃ ᓄᑖᓂᒃ ᐃᓄᖕᓄᑦ ᐊᕐᓇᓄᑦ ᐊᒻᒪ 
ᓱᕈᓯᕐᓄᑦ ᐅᓗᕆᐊᓇᙱᑦᑐᒦᕝᕕᒃᓴᓂᒃ.

ᐅᓇ ᑐᓴᒐᒃᓴᖅ ᖃᓄᐃᓕᐅᕈᑎᒃᓴᓪᓚᕆᖕᓂᒃ ᑐᑭᖃᑦᑎᐊᖅᑐᓂᒃ ᐋᖅᑭᒋᐊᕈᑎᒃᓴᓂᒃ ᐅᑯᓄᖓ ᐃᓄᖕᓄᑦ ᐊᕐᓇᓄᑦ ᐱᓕᕆᓂᓪᓚᕆᒃ. 

ᐊᕌᓂ ᐸᐅᒃᑑᑎᒃᑯᑦ ᑲᑎᖃᑎᖃᓚᐅᖅᓯᒪᖕᒪᑕ ᒐᕙᒪᑐᖃᒃᑯᑦ ᑲᑎᒪᔨᖅᔪᐊᑦ ᒥᓂᔅᑕᖏᓐᓂᒃ ᐊᒻᒪᓗ ᐅᖃᐅᑎᓪᓗᒋᑦ 
ᓯᕗᓪᓕᖅᐹᖑᔭᕆᐊᓕᒃ ᐱᓪᓚᕇᐅᓛᖑᒋᔭᕗᑦ ᐅᓇ ᑕᓪᓕᒪᓂᒃ ᑐᐊᕕᕐᓇᖅᑐᓄᑦ ᕿᒫᕝᕕᒃᓴᖃᕆᐊᖃᕐᓂᖅ ᐊᕐᓇᓄᑦ ᐊᒻᒪ ᓱᕈᓯᕐᓄᑦ. 

ᐅᕙᑦᑎᓐᓄ ᑐᓴᓚᐅᖅᓯᒪᖕᒪᑕ ᐊᒻᒪ ᐅᓪᓗᒥ ᒐᕙᒪᑐᖃᒃᑯᑦ ᐱᓂᐊᕐᓂᕋᖅᑕᒥᖕᓂᒃ ᓴᖅᑭᑎᑦᑎᕗᑦ.  

ᐸᐅᒃᑑᑎᒃᑯᑦ ᐱᓇᓱᐊᖃᑎᖃᓐᓂᐊᕐᑐᑦ ᐃᓄᐃᑦ ᓄᓇᖓᓐᓂᒥᐅᓂᒃ ᐊᒻᒪ 
ᐋᑐᒑᒥ ᐃᓄᐃᑦ ᑎᒥᖁᑎᖏᓐᓂᒃ ᐋᖅᑭᓱᒃᑕᐅᑎᓪᓗᒋᑦ ᓄᑖᓄᑦ ᕿᒫᕕᒃᓴᒫᓄᑦ 
ᐊᑐᐊᒐᕆᔭᐅᓂᐊᕐᑐᑦ ᑐᒃᓯᕋᐅᑎᒃᓴᑦ ᐊᒻᒪ ᐊᖏᕐᑕᐅᑦᔪᑎᒃᓴᖏᑦ, ᑕᒪᒃᑯᐊ 
ᑐᐊᕕᕐᓇᕐᑐᒐᓗᐊᕐᒪᑕ ᐊᒻᒪ ᐃᓄᒃᓂᒃ ᐱᐅᓕᑦᓯᑦᔪᑕᐅᔪᓐᓇᕐᓱᑎᒃᓗ.”  
 – ᕇᐱᑲ ᑲᓪᓗ, ᐸᐅᒃᑑᑎᑦ ᐊᖓᔪᖅᑳᖓ

– continued on next page

ᐸᐅᒃᑑᑎᒃᑯᑦ ᐊᒻᒪ ᐸᓖᓯᒃᑯᑦ ᐊᑎᓕᐅᖅᐳᑦ ᐱᒋᐊᓕᓵᕈᑎᒥᒃ ᓄᓇᓕᖕᓂ ᐸᓖᓯᓕᕆᓂᖅᒧᑦ ᐊᖏᖃᑎᒌᒍᑎᒥᒃ 

ᔭᓄᐊᕆ 27ᒥᑦ, ᐸᐅᒃᑑᑎᒃᑯᑦ ᐊᒻᒪ ᐸᓖᓯᒃᑯᑦ ᐊᑎᓕᐅᓚᐅᖅᓯᒪᖕᒪᑕ ᐱᒋᐊᓕᓵᕈᑎᒥᒃ ᐊᖏᖃᑎᒌᒍᑎᒥᒃ ᑖᒃᑯᐊ 
ᑲᑐᔾᔨᖃᑎᒌᒃ ᐱᓕᕆᖃᑎᒌᖕᓂᐊᕐᓂᖏᓐᓂᒃ ᐊᒻᒪ ᓴᙱᒃᑎᕚᓪᓕᕈᑎᒃᓴᓂᒃ ᐱᐅᓯᕚᓕᖅᑎᑦᑎᓂᖅᒥᒃ ᓴᐳᔾᔨᓯᒪᓂᖏᓐᓂᒃ ᐊᒻᒪ 
ᐅᓗᕆᐊᓇᙱᑦᑐᒦᑎᑦᑎᓂᖅᒥᒃ ᐃᓄᐃᑦ ᐊᕐᓇᓂᒃ, ᓱᕈᓯᕐᓂᒃ ᐊᒻᒪᓗ ᑭᓲᓂᖅᒧᑦᐊᔾᔨᒋᔭᐅᙱᑦᑐᑦ ᐃᓄᐃᑦ.

ᐅᓇ ᐱᓇᓱᖃᑎᒌᖕᓂᖅ ᐊᖏᖃᑎᒌᒍᑎ ᑕᒪᐃᓐᓂ ᐊᑐᓂ ᑲᑐᔾᔨᖃᑎᒌᖕᓂᒃ ᐱᓕᕆᖃᑎᒌᖕᓂᐊᕐᓂᕋᐃᓪᓗᑎᒃ ᐊᑐᓕᖅᑎᑦᑎᓂᖅᒥᒃ 
ᐸᐅᒃᑑᑎᒃᑯᑦ ᐃᓱᒪᓕᐊᕆᓯᒪᔭᖏᓐᓂᒃ ᐅᑯᓇᓂ ᐸᐅᒃᑑᑎᒃᑯᑦ 2020ᒧᑦ ᐅᓂᒃᑳᖏᓐᓂᒃ, ᐱᓕᕆᐊᖃᓕᕐᓂᖅ ᑭᓲᓂᖅᒧᑦ 
ᐋᓐᓂᖅᓱᐃᕆᕙᖕᓂᐊᓗᒃᒥᒃ ᐅᑯᓂᖓ ᐃᓄᐃᑦ ᐊᕐᓇᖏᓐᓂᑦ: ᕿᒥᕐᕈᐊᕐᓂᖅ ᐸᓖᓯᒃᑯᑦ ᐊᑐᐊᒐᖏᓐᓂᒃ ᐊᒻᒪ ᐱᓕᕆᔾᔪᓯᖏᓐᓂᒃ 
ᐃᓄᐃᑦ ᓄᓇᖓᓂᒃ. 

ᐅᓇ ᐊᖏᖃᑎᒌᖑᑎ ᐃᓚᖃᖅᑐᖅ ᐱᓕᕆᓂᖅᒧᑦ ᐸᕐᓇᐅᑎᓂᒃ ᖃᐅᔨᓴᖅᐸᓪᓕᐊᒍᑎᒃᓴᓂᒃ ᖃᓄᐃᑉᐸᓪᓕᐊᓂᖅᒧᑦ ᐊᒻᒪ 
ᐱᓕᕆᐊᖃᖅᑎᐅᓂᖏᓐᓄᑦ ᐱᑕᖃᕈᓐᓃᖅᐹᓪᓕᖅᑎᑦᑎᓂᖅᒥᒃᑭᓲᓂᒃᑯᑦ ᑐᙵᕕᓕᖕᒥᒃ ᐊᔾᔨᐅᙱᑎᑕᐅᕙᖕᓂᖅᒥᒃ ᐊᒻᒪ 
ᐋᓐᓂᖅᓱᐃᕆᕙᖕᓂᖅᒥᒃ ᐃᓄᖕᓂᒃ ᐊᕐᓇᓂᒃ ᐊᒻᒪ ᓂᕕᐊᖅᓵᓂᒃ. 

ᓯᕗᓪᓕᖅᐹᖅ ᐱᓕᕆᐊᒃᓴᐃᑦ ᐃᓚᖃᖅᑐᑦ ᕿᒥᕐᕈᐊᕐᓂᖅᒥᒃ ᐸᓖᓯᒃᑯᑦ ᐃᓕᖅᑯᓯᕐᓂᒃ ᐅᔾᔨᕈᓱᖕᓂᖅᒥᒃ ᐊᔪᕈᓐᓃᖅᓴᐅᑎᖏᓐᓂᒃ, 
ᐋᖅᑭᒃᓱᐃᓗᑎᒃ ᐃᓚᒌᓂᒃ ᐋᓐᓂᖅᓱᐃᕆᕙᒃᑐᓂᒃ ᐱᓕᕆᔨᒃᓴᒥᑦ ᓄᓇᕗᒥᒃ, ᐊᒻᒪᓗ ᐅᖃᖃᑎᖃᕐᓗᑎᒃ ᐃᓄᖕᓂ ᐊᕐᓇᓂᒃ ᒪᑐᒥᖓ 

ᐸᓖᓯᒃᑯᑦ ᐊᑐᖃᑦᑕᖅᑕᖏᓐᓂᒃ ᐊᔾᔨᓕᐅᕈᑎᓂᒃ 
ᐃᖅᑲᓇᐃᔭᖅᑎᓪᓗᒋᑦ ᐱᓕᕆᐊᖑᔪᒥᒃ ᐃᖃᓗᖕᓂᑦ. 

ᖃᐅᔨᒃᑲᓐᓂᕈᓐᓇᖅᑐᑎᑦ ᐅᖃᓕᒫᕈᕕᑦ ᐸᐅᒃᑑᑎᒃᑯᑦ 
ᐊᖓᔪᖅᑳᑉ ᕇᐱᑲ ᑲᓪᓗ ᑎᑎᕋᖅᑕᖏᓐᓂᒃ ᐅᖃᐅᓯᒃᓴᑦ 
ᐆᒥᖓ ᐱᓇᓱᖃᑎᒌᓐᓂᖅ ᐊᖏᖃᑎᒌᒍᑎᒥᒃ 
ᐊᑎᓕᐅᖅᑕᐅᓂᖓ ᐸᓖᓯᒃᑯᓪᓗ.

ᐅᓇ ᐃᓄᒃᑎᑐᑦ ᐅᖃᖅᓯᒪᓂᖓᒎᖓᔪᖅ 
ᐱᓕᕆᖃᑎᒌᖕᓂᖅᒧᑦ, 
“ᐱᓇᓱᖃᑎᒌᖕᓂᖅ” ᑕᐃᒎᑎᑦᓯᐊᕙᐅᖕᒪᑦ 
ᐆᒧᖓ ᐊᖏᖃᑎᒌᒍᑎᓄᑦ 
ᐸᓖᓯᒃᑯᓐᓂᒃ, ᐋᖅᑭᒃᑕᐅᓯᒪᓪᓗᓂ 
ᐊᖏᖃᑎᒌᒍᓐᓇᖅᓂᖅᒥᒃ 
ᐊᑕᐃᓯᑦᑕᐃᓐᓇᖅᒥᒃ ᑐᕌᒐᕐᒥᒃ: 
ᑐᐊᕕᕐᓇᖅᑐᒥ ᐱᓕᕆᐊᖃᕐᓂᖅ 
ᐊᑐᕈᓐᓇᖅᑐᒃᑯᑦ ᐊᒃᑐᐃᓂᖃᕐᓗᓂ, 
ᐊᓯᙳᕈᑎᐅᓗᓂ ᒪᐅᓇ ᐃᓕᖅᑯᓯᒃᑯᑦ 
ᐅᔾᔨᕈᓱᓕᕆᓐᓇᕐᓂᖅᒥᒃ ᐊᒻᒪ 
ᖁᐊᖅᓵᕐᓇᖅᑐᓕᕆᓂᖅᒥᒃ 
ᖃᐅᔨᓴᓂᒃᑯᑦ ᐸᓕᕆᓕᕆᓂᖅᒥᒃ 
ᐱᔨᑦᑎᕋᐅᑎᓕᕆᓂᖅᒥᒃ  
ᓄᓇᖃᖅᑳᖅᑐᑦ 
ᓄᓇᓕᖏᓐᓂᒃ ᑲᓇᑕᓕᒫᒥᑦ.

ᓄᕙᒡᔪᐊᕐᓇᖅ-19 
ᐋᓐᓂᐊᕕᒡᔪᐊᕐᓇᖅᒧᑦ 
ᖃᓄᐃᓕᐅᕈᑎᑦ
ᐋᓐᓂᐊᕕᒡᔪᐊᕐᓇᖅ ᐊᒃᓱᕈᕈᑎᐅᓯᒪᖕᒪᑦ ᑭᒃᑯᓕᒫᓄᑦ. ᑭᓯᐊᓂᓕ, 
ᐃᓱᒪᒋᓪᓗᒋᑦ ᑭᒃᑯᓕᒫᓂᒃ ᐋᓐᓂᐊᖃᖅᑕᐃᓕᑎᑦᑎᓂᖅᒧᑦ 
ᑐᑭᒧᐊᕈᑏᑦ ᐊᒻᒪᓗ ᐃᑲᔪᖃᑦᑕᐃᑎᓂᖅᒥᒃ, ᑕᒪᓐᓇ 
ᐊᓂᒍᕈᓐᓇᕐᓂᐊᖅᑕᕗᑦ. 

ᐸᐅᒃᑑᑎᒃᑯᑦ ᐱᓕᕆᐊᖃᖅᑐᑦ ᐃᑲᔪᖅᑐᐃᓪᓗᑎᒃ 
ᐃᓄᖕᓂᒃ ᐊᕐᓇᓂᒃ ᐃᓚᒌᓂᒡᓗ ᐋᓐᓂᐊᕕᒡᔪᐊᖅ-
ᓇᐅᑎᓪᓗᒍ ᐃᓚᖃᖅᖢᑎᒃ ᐅᑯᓂᖓ ᒪᕐᕉᖕᓂᒃ 
ᖃᓄᐃᓕᐅᕈᑎᒃᓵᖕᓂᒃ: 
ᐸᐅᒃᑑᑎᑦ ᐃᑲᔪᖃᑦᑕᖅᑐᑦ ᕿᓚᒥᕈᓘᒐᓗᐊᖅ 
ᓂᕿᖃᖅᑎᑦᑎᕙᖕᓂᖅᒥᒃ ᐃᓄᖕᓄᑦ ᐃᓚᒌᓄᑦ 
ᐃᓄᒋᐊᓂᒃ ᓄᓇᓕᕐᔪᐊᓃᑦᑐᓂᒃ

ᒫᔾᔨ, ᒐᕙᒪᑐᖃᒃᑯᑦ ᐸᐅᒃᑑᑎᒃᑯᓐᓂᒃ ᑐᓂᓯᓚᐅᖅᓯᒪᔪᑦ 
$464,000 ᑖᓚᓂᒃ ᐃᑲᔪᕈᑎᓂᒃ ᐃᑲᔫᑎᐅᓚᐅᑲᖕᓂᐊᖅᑐᓂᒃ 
ᐃᓄᖕᓂᒃ ᓄᓇᖃᖅᑐᓂᒃ ᐃᓄᐃᑦ ᓄᓇᖓᑕ ᓯᓚᑖᓂᒃ ᐊᒻᒪᓗ 
ᓂᕿᑖᕋᓱᖕᓂᖅᒥᒃ ᐊᒃᓱᕈᖅᐸᓪᓕᐊᓂᖏᓐᓄᑦ ᐱᔾᔪᑎᒋᓪᓗᒍ 
ᓄᕙᒡᔪᐊᕐᓇᖅ19 ᐋᓐᓂᐊᕕᒡᔪᐊᕐᓇᖅ. 

ᐸᐅᒃᑑᑎᒃᑯᑦ ᐱᓕᕆᖃᑎᖃᓕᓚᐅᖅᑐᑦ 7ᓂᒃ ᐃᓄᒋᐊᓃᑦᑐᓂᒃ 
ᐃᓄᖕᓂᒃ ᑲᑐᔾᔨᖃᑎᒌᓂᒃ ᓂᕿᑖᕈᑎᒃᓴᓕᕆᓪᓗᑎᒃ 
ᑖᒃᑯᓇᙶᖅᑐᓂᒃ ᐃᑲᔫᑎᓂᒃ. ᐅᕝᕙᐅᑯᐊ ᐱᓕᕆᔨᐅᑲᐅᑎᒋᕙᒃᑐᑦ 
ᑲᑐᔾᔨᖃᑎᒌᑦ ᐱᓕᕆᖃᑕᐅᔪᑦ, ᐃᓚᖃᖅᖢᓂ ᐅᓄᕐᓂᖏᓐᓂᒃ 
ᐃᓄᐃᑦ ᐃᑲᔪᖅᑕᐅᔭᕆᐊᖃᖅᑐᑦ ᓂᕿᑖᕈᑎᓕᕆᓂᒃᑯ: 

 • ᔭᓗᓇᐃ, ᓄᓇᑦᓯᐊᖅ – ᔭᓗᓇᐃᒥᑦ ᐃᓄᐃᑦ 
ᑲᑐᔾᔨᖃᑎᒌᑦ: 50 ᐃᓄᐃᑦ 

 • ᐊᑦᒪᓐᑕ ᐊᒻᒪ ᖃᓂᒋᔭᖏᓐᓃᑦᑐᑦ, ᐋᐴᑕ – 
ᐃᓄᐃᑦ ᓄᓇᓕᖕᓂ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᓕᓐᓂᐊᖅᑐᓕᕆᔨᒃᑯᑦ ᑐᙵᕕᖓᑦ: 50 ᐃᓄᐃᑦ 

 • ᐅᐃᓂᐱᒡ, ᒫᓂᑑᐸ – ᑐᙵᓱᒋᑦ ᐃᖕᒃ: 200 ᐃᓄᐃᑦ 
 • ᐅᐃᓂᐱᒡ, ᒫᓂᑑᐸ ᓯᓚᑖᓂᑦ – ᒫᓂᑑᐸᒥᑦ ᐃᓄᐃᑦ 
ᑲᑐᔾᔨᖃᑎᒌᑦ: 200 ᐃᓄᐃᑦ

 • ᐋᑐᕚ ᐊᒻᒪ ᑐᕌᓐᑐ, ᐋᓐᑎᐅᕆᐅ – ᑐᙵᓱᕝᕕᖓᑦ 
ᐃᓄᐃᑦ: 250 ᐃᓄᐃᑦ 

 • ᑯᐸᐃᒃ ᓂᒋᐊᓂ – ᑯᐸᐃᒃ ᓂᒋᐊᓄᑦ ᐃᓄᐃᑦ 
ᑲᑐᔾᔨᖃᑎᒌᑦ: 150 ᐃᓄᐃᑦ 

 • ᓅᕙ ᓯᑰᓯᐊ, ᓂᐅ ᐳᕋᓐᓱᕕᒃ, ᐳᕆᓐᔅ ᐊᑦᕗᑦ ᐊᐃᓚᓐ – 
ᐊᑕᓕᕼᐃ ᐃᓄᐃᑦ: 50 ᐃᓄᐃᑦ

 • ᐊᒻᒪᓗ ᐸᐅᒃᑑᑎᒃᑯᑦ ᓂᕿᑖᕈᓐᓇᐅᑎᓂᒃ ᑐᓂᓯᕙᒃᑐᑦ 
ᐅᑯᓄᖓ 612 ᐃᓄᖕᓄᑦ ᓄᓇᖃᖅᑐᓂᒃ 
ᓄᓇᕗᑦ ᓯᓚᑖᓃᑦᑐᑦ ᐱᔨᑦᑎᕋᖅᑕᐅᙱᑦᑐᑦ 
ᓄᓇᒋᔭᐅᔪᓂᒃ ᐱᓕᕆᖃᑎᒋᔭᐅᔪᓄᑦ. 

ᐸᐅᒃᑑᑎᒃᑯᑦ ᐱᓕᕆᖃᑎᖃᕐᓂᖏᑦ ᓂᕿᖃᑦᑎᑦᑎᓂᖅᒧᑦ 
ᐃᑲᔪᕈᑎᑎᒍᑎ ᐃᓚᒌᓄᑦ ᐊᒃᓱᕈᑲᑕᒃᑐᓄᑦ ᐋᓐᓂᐊᕕᒡᔪᐊᕐᓇᖅ  
ᓱᓕ ᑕᕝᕙᐅᑎᓪᓗᒍ.                

ᑲᑎᖢᑎᒃ, 1,562 ᐃᓄᐃᑦ ᓄᓇᖃᖅᑐᑦ ᐃᓄᐃᑦ 
ᓄᓇᖓᑕ ᓯᓚᑖᓂ ᐃᑲᔪᖅᑕᐅᓯᒪᔪᑦ ᒪᑯᓇᙵᑦ 
ᐃᑲᔫᑎᐅᑲᐃᓐᓇᖅᑐᓂᒃ ᓂᕿᓄᑦ ᐃᑲᔪᕈᑎᒃᓴᓂᒃ. 

75-ᐳᓴᓐᑎᐅᔪᑦ ᑐᓂᔭᐅᔪᓂᒃ ᐊᕐᓇᓄᑦ ᐊᒻᒪ 
ᓱᕈᓯᕐᓅᖓᓚᐅᖅᑐᑦ.

ᐅᕝᕙ ᐅᖃᐅᓯᐅᑲᑕᒃᑐᑦ 
ᐃᓚᖏᓐᓂᒃ ᐃᑲᔪᕈᑎᐅᔪᒧᑦ:

“ᖁᔭᓕᓯᒪᑦᑎᐊᖅᑐᖓ ᓂᕿᑖᕈᑎᒃᓴᓂᒃ. ᐃᓱᒫᓗᖕᓂᕋ 
ᖃᓄᐊᓗᒃ ᐃᓚᒃᑲ ᓂᕿᖃᖅᑎᓐᓂᐊᕆᐊᒃᓴᖅ 
ᑕᒪᑐᒪᓂ ᐱᓇᓱᐅᕋᓯᕐᒥᓐ ᐊᓯᐅᑲᐅᑎᒋᓚᐅᖅᑐᑦ. 
ᐃᖅᑲᓇᐃᔭᕋᓗᐊᖅᖢᖓ, ᐱᓇᓱᐊᕈᓯᕐᓂ 
ᐃᓚᖏᓐᓂᒃ ᓂᕿᒋᔭᕗᑦ ᓈᒻᒪᙱᓗᐊᖃᑦᑕᕐᒪᑕ. 
ᖁᔭᓐᓇᒦᓪᓛᓗᑦ ᐆᒻᒪᑎᓕᒫᓐᓂᒃ.”

“ᐅᓇ ᐅᕙᓐᓂ ᐃᑲᔪᒻᒪᕆᖕᓂᐊᖅᑐᖅ ᓂᕆᔭᒃᓴᓄᑦ 
ᐊᒻᒪ ᓂᕿᓕᐅᒐᒃᓴᓄᑦ. ᐊᒃᓱᐊᓗᒃ ᖁᔭᒋᕙᕋ 
ᐃᑲᔪᖅᑕᐅᒐᑦᑕ ᐊᒻᒪ ᐃᑲᔪᖅᑐᖅᑕᐅᓪᓗᑕ.”

“ᐃᓚᖏᑦ ᐃᓚᒪ ᐃᖅᑲᓇᐃᔭᕈᓐᓃᖅᓯᒪᖕᒪᑕ 
ᐱᔾᔪᑎᒋᔭᐅᓪᓗᓂ ᓄᕙᒡᔪᐊᕐᓇᖅᒧᑦ ᐊᑐᕈᔭᐅᔪᐃᑦ. 
ᐅᓇ ᖁᕕᐊᒋᔭᐅᑦᑎᐊᕐᓂᐊᖅᑐᖅ. ᖁᔭᓐᓇᒦᓪᓛᓗᒃ.”

“ᕿᑐᕐᖓᒃᑲ ᐅᕙᖓᓗ ᓂᕿᑖᕈᓐᓇᖅᓯᓂᐊᓯᕗᒍᑦ 
ᐊᒻᒪᓗ ᐊᓕᐊᓇᐃᑦ ᓂᕿᒃᑯᕕᕗᑦ ᓂᕿᑦᑎᐊᕙᖕᓂᒃ 
ᐃᓗᓕᖃᑦᑎᐊᕐᓂᐊᖅᒪᑦ.”

“ᐅᑯᐊ ᓂᕿᑖᕈᑎᒃᓴᐃᑦ ᐃᑲᔪᒻᒪᕆᖕᓂᐊᖅᑐᑦ 
ᐅᕙᑦᑎᓐᓂ. ᐊᒃᓱᐊᓗ ᖁᕕᐊᒋᑦᑎᐊᖅᑕᕗᑦ. 
ᑕᐃᒪᙵᑦ ᓄᕙᒡᔪᐊᕐᓇᖅ ᐱᒋᐊᓚᐅᖅᑎᓪᓗᒍ, 
ᑮᓇᐅᔭᓕᐊᕆᕙᒃᑕᕗᑦ ᐊᒃᑐᖅᑕᐅᓯᒪᒻᒪᕆᖕᒪᑦ: 
ᒪᕐᕉᖕᓂᒃ ᐃᖅᑲᓇᐃᔮᓪᓚᕇᖕᓂᒃ ᐊᑕᐅᓯᖅᒧᑦ  
ᐊᒻᒪ ᐅᓪᓘ ᐃᓚᖓᒍᑦ ᐃᖅᑲᓇᐃᔮᒧᑦ.”

“ᖁᔭᓕᐊᓂᒍᓐᓇᙱᓚᓯ. ᕿᐊᓯᑲᓴᑦᐊᕋᒪ 
ᓲᖃᐃᒻᒪ ᓯᕗᓪᓕᖅᐹᒥᒃ ᑕᖅᑭᓂᒃ 
6-ᓂ ᐃᓱᒫᓘᑎᖃᑦᔮᙱᑦᑐᖓ 
ᖃᓄᖅ ᓂᕿᖃᖅᑎᑦᑎᓂᐊᕆᐊᒃᓴᓐᓂᒃ 
ᐸᓂᓐᓄᑦ ᑕᖅᑭᓕᒫᖅ.”

– ᑲᔪᓯᔪᖅ ᒪᑉᐱᕐᓗᒍ

ᐸᐅᒃᑑᑎᒃᑯᑦ “ᐅᓗᕆᐊᓇᙱᑦᑐᒦᓪᓗᑎᑦ  
ᓄᓇᒋᔭᓐᓄᑦ” ᐱᓕᕆᐊᖓ
ᔭᓄᐊᕆᒥ, ᐸᐅᒃᑑᑎᒃᑯᑦ ᐱᒋᐊᖅᑎᑦᑎᓚᐅᖅᓯᒪᖕᒪᑕ 
ᐃᓄᖕᓂᒃ ᑭᒃᑯᓕᒫᓂᒃ ᐅᔾᔨᕈᓱᓕᖅᑎᑦᑎᓂᖅᒧᑦ ᐱᓕᕆᐊᒥᒃ 
ᑐᑭᓯᕚᓪᓕᖅᑎᑦᑎᓇᓱᒃᖢᑎᒃ ᐅᓗᕆᐊᓇᙱᓐᓂᖓᓂᒃ 
ᐊᒻᒪ ᐊᑑᑎᖃᕐᓂᖓᓂᒃ ᑲᐴᑎᑦ ᐊᖏᖅᑕᐅᓯᒪᔪᑦ 
ᐊᑐᖅᑕᐅᔪᓐᓇᕐᓂᖏᓐᓂᒃ ᑲᓇᑕᒥᑦ. ᐃᑲᔫᑎᒃᓴᑦ ᐱᓕᕆᐊᒧᑦ 
ᐅᑯᓇᙶᓚᐅᖅᓯᒪᔪᑦ ᐊᕐᓇᐃᑦ ᐊᒻᒪ ᖃᓄᐃᑦᑑᓂᖅᒧᑦ 
ᐊᔾᔨᒌᒃᑎᑦᑎᓂᖅ ᑲᓇᑕᒥ (WAGE). 

ᐅᓇ ᐊᔾᔨᒌᙱᑦᑑᑎᐅᓯᒪᔪᖅ ᐱᓕᕆᐊᒃᓴᖅ ᐃᓚᖃᖅᑐᖅ 
ᑐᓴᒐᒃᓴᑎᒍᑦ ᐊᒻᒪ ᓈᓛᐅᑎᑎᒍᑦ ᒪᓂᓴᐅᑎᓕᐅᖃᑦᑕᕐᓂᖅᒥᒃ, 
ᑐᓴᒐᒃᓴᓕᕆᔾᔪᑎᑎᒍᑦ, ᐊᒻᒪᓗ ᑐᓂᐅᖅᑲᐃᓂᒃᑯᑦ 5,000ᓂ 
ᑮᓇᑉᐸᖕᓂᒃ ᐃᓄᐃᑦ ᓄᓇᖓᓂᒃ ᐊᒻᒪ ᐃᓄᒋᐊᓂᒃ ᐱᓕᕆᕝᕕᖕᓄᑦ, 
ᐅᑯᐊ ᐃᓚᐅᓪᓗᑎᒃ ᐋᑐᕚ, ᒪᓐᑐᕆᐊᓪ, ᐅᐃᓂᐱᒡ ᐊᒻᒪ ᐊᑦᒪᓐᑕᓐ. 

ᑐᓴᒐᒃᓴᑎᒍᑦ ᒪᓂᐅᓴᐅᑎᒃᓴᑦ – ᓴᖅᑭᔮᖅᑎᑦᑎᓯᒪᓪᓗᓂ 
ᖃᓄᐃᓕᐅᖅᓂᖅᒧᑦ ᑕᖅᓴᕐᒥᒃ, ᑐᕌᖓᔪᓂᒃ ᐅᖃᐅᓯᖃᖅᑐᓂᒃ 
ᐊᒻᒪ ᐅᖃᐅᓯᕆᔭᐅᓯᒪᔪᓂᒃ ᐅᑯᓇᙵᑦ ᐊᖓᔪᖅᑳᖅ ᕇᐱᑲ 
ᑲᓪᓗᒥ ᐊᒻᒪ ᐊᓯᖏᓐᓂᒃ ᓴᙱᔪᓂᒃ ᐃᓄᖕᓂ ᐊᕐᓇᓂᒃ – 
ᓴᖅᑭᔮᖅᑎᑕᐅᔪᑦ 12ᓂ ᐸᐃᑉᐹᒃᑰᖓᔪᓂᒃ ᐊᒻᒪ ᖃᕋᓴᐅᔭᒃᑯᑦ 
ᓴᖅᑭᑕᐅᕙᒃᑐᓂᒃ ᐃᓄᐃᑦ ᓄᓇᖓᓂᒃ.

ᐱᓕᕆᐊᖃᕐᓂᖅᒧᑦ ᐅᖃᐅᓯᐅᔪᓂᒃ ᑕᕐᕆᔭᒐᓕᐊᓂᙶᖅᑐᑦ 
ᓴᖅᑭᑎᑦᑎᓯᒪᔪᑦ ᓇᖕᒥᓂᖅ ᐅᓗᕆᐊᓇᖅᑐᒦᖁᔨᖕᙱᓐᓂᖅᒧᑦ 
ᑐᓴᒐᒃᓴᓕᐊᓂᒃ ᐃᓄᖕᓂ ᐊᕐᓇᓂᑦ ᐃᓄᐃᑦ ᓄᓇᖓᓂ. 
ᐃᓕᓴᕐᓇᒻᒪᕆᓕᖅᑐᖅ ᑐᓴᐅᒪᔾᔪᑎᓕᕆᓂᒃᑯᑦ 
ᖃᓄᐃᓕᐅᖅᑎᑦᑎᕙᒃᑐᖅ ᐊᒻᒪᓗ ᐃᓅᓱᒃᑐᖅ ᐊᕐᓇᖅ ᐊᕐᕌᒍᒧᑦ 
ᓂᕈᐊᖅᑕᐅᓯᒪᔪᖅ, ᐋᓂ ᐳᓴᒥ, ᓂᐱᓕᐅᓚᐅᖅᓯᒪᖕᒪᑦ  
ᓯᕗᓪᓕᖅᐹᖅ ᓴᕿᔮᒐᒃᓴᖅ ᑐᒡᓕᕆᒃᑐᒃᓴᓂᒃ, ᐅᖃᐅᓯᖃᖅᖢᓂ 
ᐱᒻᒪᕆᐅᓂᖓᓂᒃ ᐃᓄᐃᑦ ᑲᐱᔭᐅᔭᕆᐊᖃᕐᓂᖏᑦ – ᐱᓗᐊᖅᑐᒥᑦ 
ᐃᓅᓱᒃᑐᑦ ᐃᓐᓇᑐᖃᕐᓂᒃ ᓴᐳᔾᔨᓯᒪᔪᓐᓇᓛᖅᒪᑕ ᐃᓅᓯᖏᓐᓂᒃ. 

ᐅᓇ ᓯᕗᓪᓕᖅᐹᒥᑦ ᑕᕐᕆᔭᒐᓕᐊᒃᑯᑦ ᑐᓴᒐᒃᓴᐅᔪᖅ 
ᓴᖅᑭᔮᕐᓂᐊᕐᓗᓂ ᐊᒻᒪᓗ ᓴᖅᑭᑎᑦᑎᒃᑲᓐᓂᕋᓱᖕᓂᖅ 
ᕿᑎᐊᓃᐸᓗᓕᖅᑐᖅ ᑲᐱᔭᐅᔭᕆᐊᖃᕐᓂᖅᒥᒃ 
ᐅᔾᔨᕈᓱᖕᓂᖅᒧᑦ ᐱᓕᕆᐊᖑᔪᒥᒃ, ᑐᓴᒐᒃᓴᓂᒃ ᓴᖅᑭᑎᑦᑎᔾᔪᑎ 
ᑐᓂᐅᖃᖅᑕᐅᓚᐅᖅᓯᒪᔪᖅ ᑐᓴᒐᒃᓴᓕᕆᔨᓄᑦ ᐊᒻᒪᓗ ᐊᖓᔪᖅᑳᖅ 
ᕇᐱᑲ ᑲᓪᓗ ᐸᐅᒃᑑᑎᒃᑯᑦ ᓯᕗᓪᓕᖅᐹᑦᑎᐊᖓᓂᒃ

ᖃᕋᓴᐅᔭᒃᑯᑦ ᑐᓴᒐᒃᓴᓕᐅᓚᐅᖅᖢᑎᒃ ᒫᔾᔨ 17ᖑᑎᓪᓗᒍ ᐅᕘᓇ 
ZOOM (ᔫᒻ) ᖃᒪᓂᕐᑐᐊᕐᒥᑦ. 

ᐃᓚᒋᔭᐅᓪᓗᓂ ᐋᓂᐅᑉ ᐅᖃᐅᓯᖏᓐᓄᑦ, ᐅᑯᐊ ᐊᕐᓇᐃᑦ 
ᐊᒻᒪ ᖃᓄᐃᑦᑑᓂᖅᒧᑦ ᐊᔾᔨᒌᒃᑎᑦᑎᓂᖅᒧᑦ (WAGE) ᒥᓂᔅᑕ 
ᒥᐊᕆᐊᒻ ᒫᓐᓴᕝ, ᒐᕙᒪᒃᑯᑦᓄᓇᖃᖅᑳᖅᓯᒪᔪᓕᕆᔨᒃᑯ ᐊᒻᒪᓗ 
ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥᑦ (CIRNAC) ᒥᓂᔅᑕ ᑭᐅᕈᓕᓐ ᐸᓇᑦ, 
ᐅᑭᐅᕐᑕᖅᑐᓕᕆᓂᖅᒧᑦ ᒥᓂᔅᑕ ᑖᓐ ᕚᓐᑐᓪ, ᑮᓇᐅᔭᓕᕆᓂᖅᒧᑦ 
ᒥᓂᔅᑕ ᒨᓇ ᕘᑎᐃ, ᐊᒻᒪᓗ ᒪᓕᒐᓕᐅᖅᑎ ᐹᒻ ᑖᓇᕝ – 
ᒪᓕᒐᓕᕆᕕᒡᔪᐊᖅᒥᑦ ᑎᑎᕋᖅᑎ ᓄᓇᖃᖅᑳᖅᑐᓄᑦ ᒥᓂᔅᑕᒧᑦ 
ᒥᓗᒧᑦ – ᐃᓚᐅᓚᐅᖅᓯᒪᔪᑦ ᑐᓴᒐᒃᓴᓕᐅᖅᑎᓪᓗᒋᑦ. 

ᐅᖃᓪᓚᒋᐊᖅᑐᖁᔭᐅᓯᒪᔪᑦᑕᐅᖅ ᐋᓐᓂᐊᖃᕐᓇᙱᑦᑐᓕᕆᓂᖅᒥᑦ 
ᐱᓕᕆᐊᖃᖅᑐᑦ ᐊᒻᒪ ᐃᓱᒪᒋᔭᖏᓐᓂᒃ ᐅᖃᓪᓚᒍᓐᓇᓚ<ᐅᖅᑐᑦ 
ᑲᐱᔭᐅᓂᖏᑦ ᐱᒻᒪᕆᐊᓘᓂᖓᓂᒃ ᐃᓄᐃᑦ, ᐅᓇ 
ᐃᓚᐅᓪᓗᓂ ᓘᒃᑖᖅ ᐃᕙᓐ ᐋᑕᒻᔅ, ᐋᓐᓂᐊᖃᕐᓇᙱᑦᑐᓕᕆᔨ, 
ᓄᓇᖃᖅᑳᖅᑐᓄᑦ ᐱᔨᑦᑎᕋᐅᑎᓕᕆᔨᒃᑯᑦ ᑲᓇᑕᒥ, ᐊᒻᒪ ᑳᓂ 
ᓴᐃᑐᓪ, ᐊᐅᓚᑦᑎᔨ ᑐᑭᒧᐊᖅᑎᑦᑎᔨ ᐆᒧᖓ ᐊᑲᐅᓯᕕᒃ ᐃᓚᒌᓄᑦ 
ᐋᓐᓂᐊᖅᑐᓕᕆᔨᒃᑯᓐᓂ ᐋᑐᕚᒥ. 

ᐱᓕᕆᐊᖃᕐᓂᐅᔪᖅ ᐊᓯᐊᒎᖓᓕᖅᑐᖅ ᑐᕌᒐᖃᕐᓂᖅᓴᐅᓕᕐᓗᑎ 
ᐸᐅᒃᑑᑎᒃᑯᑦ ᑐᓴᐅᒪᔾᔪᑎᓕᕆᓂᖏᓐᓄᑦ, ᑖᑯᐊᓕ ᑐᒡᓕᕇᒡᓗᑎᒃ 
ᑕᕐᕆᔭᒐᒃᓴᐃᑦ ᐃᓄᐃᑦ ᐊᕐᓇᓂ ᓴᖅᑭᔮᖅᑎᑕᐅᔪᓂᒃ ᑐᕕᑐᑯᑦ, 
ᕙᐃᔅᐳᒃᑯᑦ ᐊᒻᒪᓗ ᓴᖅᑭᑲᐅᑎᒋᓐᓇᖅᑐᒃᑯᑦ (Instagram). 

ᓇᕿᓪᓗᒍ ᐅᓇ ᑕᑯᔪᓐᓇᕐᓂᐊᕋᕕᑦ ᖃᓄᐃᓕᖓᔭᕆᐊᒃᓴᖏᓐᓂᒃ 
ᑐᓴᒐᒃᓴᕆᔭᐅᔪᑦ ᐱᓕᕆᐊᕆᔭᐅᔪᒧᑦ ᐊᒻᒪᓗ 
ᐃᓚᒋᔭᐅᔪᒪᒍᕕᑦ ᐱᓇᓱᒍᑎᒃᓴᓂᒃ ᓴᖅᑭᔮᑲᐅᑎᒋᕙᒃᑕᑦᑎᓐᓂᒃ 
ᓴᖅᑭᔮᖅᑎᑕᐅᕙᓪᓕᐊᔪᓂᒃ ᑕᑯᔪᓐᓇᖃᑦᑕᕐᓂᐊᕋᕕᑦ ᐊᒻᒪ 
ᐊᓯᖏᓐᓂᒃ ᐸᐅᒃᑑᑎᒃᑯᑦ ᑐᓴᒐᒃᓴᖏᓐᓂᒃ ᓴᖅᑭᑦᑐᖃᑐᐊᖅᐸᑦ!

ᐃᓄᐃᑦ ᖃᐅᔨᒪᙱᑐᐃᓐ-
ᓇᕆᐊᖃᖅ ᑕᖏᑦ ᐃᒪᓐᓇ ᐃᓄᐃᑦ 
ᐃᓅᓯᕆᕙᒃᑕᖏᑦ ᑲᓇᑕᒥ 10-ᓂᑦ 
17-ᓄᑦ ᐊᕐᕌᒍᓂᒃ ᓇᐃᓐᓂᖅ - 
ᓴᐅᓂᖏᓐᓂᒃ ᑕᐅᑐᒃᖢᒋᑦ 
ᑕᒪᐃᓐᓂᓕᒫᖅ. ᐅᓇ ᑐᑭᖃᖅᑐᖅ  
ᐅᓄᖅᑐᑦ ᐃᓄᐃᑦ ᐃᓄᒋᐊᓃᑦᑐᑦ  
ᖃᓪᓗᓈᓂ ᐅᓗᕆᐊᓇᖅᑐᒦᓐ-
ᓇᔭᕆᐊᒃᓴᖏᓐᓂᒃ ᐋᓐᓂᐊᖅᑖᕐ-
ᔪᐊᕋᔭᕆᐊᒃᓴᖏᓐᓂᒃ – ᐃᓅᔪᓐᓃᕐ-
ᓗᑎᒡᓘᓐᓃᑦ – ᐋᓐᓂᐊᖅᑖᕐᓂᕈᑎᒃ 
ᓄᕙᒡᔪᐊᕐᓇᖅ-19-ᒥ.” 

– ᑳᓂ ᓴᐃᑐᓪ, ᐊᐅᓚᑦᑎᔨ ᑐᑭᒧᐊᖅᑎᑦᑎᔨ,  
ᐊᑲᐅᓯᕕᒃ ᐃᓄᐃᑦ ᐃᓚᒌᓄᑦ ᐋᓐᓂᐊᕕᒃ



ᐋᓐᓂᐊᖃᕐᓇᙱᑦᑐᓕᕆᔨ 
ᐅᕙᓂ ᐊᑲᐅᓯᕕᒃ 
ᐃᓄᐃᑦ ᐃᓛᒌᓄᑦ 
ᐋᓐᓂᐊᖃᙱᑦᑐᓕᕆᔨᒃᑯ 
ᐋᑐᕚᒥ ᐊᑐᖅᑐᖅ 
ᑮᓇᑉᐸᖕᒥ ᑐᓂᐅᖃᖅ
ᑕᐅᓂᑯᓂᒃ ᐋᓐᓂᐊᕕᖕᓂ 
ᐃᓄᐃᑦ ᓄᓇᖓᓃᑦᑐᓂᒃ 
ᐊᒻᒪᓗ ᐃᓄᒋᐊᓂᒃ 
ᐱᓕᕆᕝᕕᖕᓂ.

1010

https://youtu.be/ttME2NA7Omk
https://www.pauktuutit.ca/news/vaccination-awareness-campaign-inuktut/
https://drive.google.com/file/d/1yKywp7js_EoF3-KnyyqngBRMKaWo4mh6/view?usp=sharing
https://www.youtube.com/watch?v=4aPyQIcUx6E


ᐸᐅᒃᑑᑎᒃᑯᑦ ᐅᐸᒍᑎᕗᑦ ᒪᓕᒐᓕᕆᕕᒡᔪᐊᖅᒧᑦ 
ᑲᑎᒪᔨᓄᑦ ᖃᐅᔨᓇᓱᒃᖢᑎᒃ ᔫᓇᐃᑕᑦ ᓇᐃᓴᓐ ᐱᖁᔭᖓᑦ 
ᐱᔪᓐᓇᐅᑎᖃᓂᖏᓐᓂᒃ ᓄᓇᖃᖅᑳᖅᑐᑦ (UNDRIP) ᐱᖁᔭᖏᓐᓂᒃ
ᐄᐳᕈᓪ 15ᒥ, ᐸᐅᒃᑑᑎᒃᑯᑦ ᐊᖓᔪᖅᑳᖓᑕ ᑐᒡᓕᖓ ᔨᐅᕆ ᓵᑉ ᐅᐸᒍᑎᓚᐅᖅᑐᖅ ᑲᑎᒪᕕᔾᔪᐊᖅᒧᑦ ᑲᑎᒪᔨᓄᑦ ᓄᓇᖃᖅᑳᖅᑐᓄᑦ ᐊᒻᒪ 
ᐅᑭᐅᖅᑕᖅᑐᔨᕆᔨᒃᑯᓐᓄᑦ ᐅᖃᐅᓯᖃᕆᐊᖅᑐᖅᖢᓂ ᐸᐅᒃᑑᑎᒃᑯᑦ ᐃᓱᒪᒋᔭᖏᓐᓂᒃ ᒪᓕᒐᖅ C15 ᒥᒃᓵᓄᑦ: ᔫᓇᐃᑕᑦ ᓇᐃᓴᓐ ᐱᖁᔭᖓᑦ 
ᐱᔪᓐᓇᐅᑎᖃᓂᖏᓐᓂᒃ ᓄᓇᖃᖅᑳᖅᑐᑦ (UNDRIP) ᒪᓕᒐᖅ.

ᒪᓕᒐᖅ C15 ᐱᒻᒪᕆᐊᓘᖕᒪᑦ ᐃᓅᖃᑎᒌᖕᓂᒃᑯᑦᐱᕙᓪᓕᐊᔪᓕᕆᓂᒃᑯᑦ ᐊᑯᑦᑐᔫᑎᐅᓂᕆᔭᐅᔪᓂᒃ ᐃᓄᐃᑦ ᐊᕐᓇᓄᑦ ᐅᑯᓇᙵᓪᓕ 
ᐊᓯᖏᓐᓂᒃ ᐊᕐᓇᓂᒃ ᑲᓇᑕᒥ – ᐃᓕᓐᓂᐊᕐᓂᒃᑯᑦ, ᐃᓕᖅᑯᓯᓕᕆᓂᒃᑯᑦ, ᐅᖃᐅᓯᓕᕆᓂᒃᑯᑦ, ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᐃᒡᓗᓕᕆᓂᒃᑯᑦ 

ᐊᒻᒪ ᐱᕙᓪᓕᐊᓂᒃᑯᑦ 
ᑮᓇᐅᔭᓕᐅᕐᓂᒃᑯᑦ. ᑕᐃᒪᓕ ᑕᒪᓐᓇ 
ᐱᒋᐊᕈᑎᒻᒪᕆᐅᔪᓐᓇᖅᑐᖅ ᑲᓇᑕᒥ 
ᓯᕗᒧᑦ ᐱᕙᓪᓕᐊᑎᑦᑎᑎᓐᓂᖅᒥᒃ 
ᐋᖅᑭᒃᓱᐃᕙᓪᓕᐊᓂᖅᒥᒃ ᐃᓄᖕᓄᑦ.

ᐸᐅᒃᑑᑎᒃᑯᑦ ᐱᖁᔨᔪᑦ 
ᑕᒪᐃᓐᓂᒃ ᒪᓕᒐᓕᕆᔨᕐᔪᐊᓂᒃ 
ᐊᒻᒪ ᓴᓂᑐᓂᒃ ᐃᑲᔪᖁᓪᓗᒋᑦ 
ᑕᒪᑐᒥᖓ ᐊᖅᑯᑎᒋᓇᓱᒃᑕᖏᓐᓂᒃ 
ᓱᒃᑲᓕᕚᓪᓕᖅᑎᑦᑎᖁᔨᓪᓗᑎᒃ 
ᒪᓕᒐᓕᕆᕕᒡᔪᐊᒃᑯᑦ.

ᑕᐅᑐᒍᑦ ᐊᖓᔪᖅᑳᑉ ᑐᒡᓕᖓ 
ᔨᐅᕆ ᓵᑉ ᓴᖅᑭᑎᑕᖓ (ᐱᒋᐊᖅᑐᖅ 
ᐅᕙᓂ 13:25) ᐅᕙᓘᓐᓃᑦ 
ᐅᖃᓕᒫᕐᓗᒍ ᐸᐅᒃᑑᑎᒃᑯᑦ 
ᑎᑎᕋᖅᓯᒪᔭᖏᑦ ᑐᓐᓂᖅᑯᑎᕕᓃ.

C-15 ᐱᒋᐊᓕᕈᑎᐅᕗᖅ ᐃᓄᖕᓄᑦ ᐊᕐᓇᓄᑦ 
ᐊᒻᒪᓗ ᑕᒪᐃᓐᓄᓕᒫᖅ ᑲᓇᑕᒥᐅᑕᓄᑦ 
ᐋᖅᑭᒃᑲᓐᓂᕋᓱᒃᐸᓪᓕᐊᔪᓄᑦ. ᐃᓄᐃᑦ ᐊᕐᓇᐃᑦ 
ᐱᔪᓐᓇᖅᓯᓂᐊᓕᖅᑐᑦ ᐱᔪᓐᓇᐅᑎᖏᓐᓂᒃ 
ᐊᑐᓕᖅᑎᑦᑎᓗᑎᒃ ᐅᕘᓇ ᔫᓇᐃᑕᑦ ᓇᐃᓴᓐ 
ᐱᖁᔭᖓᑦ ᐱᔪᓐᓇᐅᑎᖃᓂᖏᓐᓂᒃ ᓄᓇᖃᖅᑳᖅᑐᑦ 
(UNDRIP) ᒪᓕᒐᖅᑎᒍᑦ, ᓇᓂᑐᐃᓐᓇᖅ ᕿᑐᕐᖓᕇᑦ 
ᓄᓇᖃᕋᓗᐊᕈᑎᒃ ᑲᓇᑕᒥ.”

– ᔨᐅᕆ ᓵᑉ, ᐊᖓᔪᖅᑳᖅᒧᑦ ᑐᒡᓕᕆᔭᐅᔪᖅ ᐸᐅᒃᑑᑎᒃᑯᓐᓂ ᐸᐅᒃᑑᑎᒃᑯᑦ ᐊᖏᔪᖅᑲᖓᑦᑕ 
ᑐᖏᓕᖓ ᔨᐅᕆ ᓵᑉ ᐅᖃᓕᒪᐅᑎᓕᒃ 
ᐱᔪᓐᓇᐅᑎᓕᕆᓂᕐᒧᑦ.  

ᔭᒐᓯᒪᔪᓂᒃ ᐃᓄᐊᖅᑕᐅᓂᑯᑦ 
ᐊᒻᒪ ᐊᓯᐅᓯᒪᔪᑦ 
ᓄᓇᖃᖅᑳᖅᑐᑦ ᐊᕐᓇᐃᑦ 
ᐊᒻᒪ ᓂᕕᐊᖅᓵᑦ (MMIWG) 
ᖃᐅᔨᓴᕈᑎᓄᑦ ᖃᓄᐃᓕᐅᕈᑎᑦ: 
ᐋᖅᑭᒃᓱᐃᓂᖅ ᑲᓇᑕᒥ ᐃᓄᐃᑦ 
ᖃᓄᐃᓕᐅᕈᑎᒃᓴᖏᓐᓄᑦ ᐸᕐᓇᐅᑎᓂᒃ
ᐃᓚᒋᔭᐅᔪᑦ ᐃᓄᐃᑦ ᐱᓕᕆᖃᑎᒌᒃᑐᑦ ᐱᓕᕆᐊᖃᕐᒪᑕ 
ᐊᑐᓕᖅᑎᑦᑎᓇᓱᖕᓂᖅᒥᒃ ᐊᑐᕈᒥᓇᑦᑎᐊᖅᑐᒥᒃ ᐊᒻᒪ 

ᐃᓄᖕᓅᖓᓗᐊᖅᑐᒥᑦ ᐃᓄᐃᑦ ᖃᓄᐃᓕᐅᕈᑎᒃᓴᖏᓐᓄᑦ 
ᐸᕐᓇᐅᑎᓂᒃ ᑖᓐᓇᓗ ᐊᑐᖅᑕᐅᓂᐊᖅᖢᓂ ᐃᓄᖕᓄᑦ 
ᐱᓕᕆᓕᕐᓂᖏᑦᑎᒍᑦ ᑲᓇᑕᒥ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂᒃ 
ᐆᒧᖓ ᔭᒐᓯᒪᔪᓂᒃ ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ 
ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᑦ (MMIWG). 

ᐅᓇ ᐸᕐᓇᐅᑎ ᓴᖅᑭᑎᑕᐅᓂᐊᖅᑐᖅ ᔫᓂᐅᓕᖅᐸᑦ. 

ᐅᑯᐊ ᓇᓗᓇᐃᔭᕐᓯᒪᔪᑦ ᑭᒃᑰᖕᒪᖔᑦ ᐱᓕᕆᖃᑎᒌᒃᑐᓄᑦ 
ᐃᓚᒋᔭᐅᔪᓂᒃ, ᐊᑐᓕᖁᔭᖏᓐᓂᒃ ᐃᓄᐃᑦ ᐊᕐᓇᓄᑦ 
ᓂᕕᐊᖅᓵᓄᓪᓗ, ᐱᓕᕆᐊᒧᑦ ᐱᔾᔪᑎᒋᔭᐅᔪᓂᒃ ᐱᓕᕆᐊᖏᓐᓄᑦ, 
ᐊᒻᒪᓗ ᐊᔾᔨᒌᙱᕈᓘᔭᖅᑐᓂᒃ ᐱᓕᕆᖃᑎᒌᒃᑐᓂᒃ 
ᐅᖃᖃᑎᒋᔭᐅᓯᒪᔪᓂᒃ ᑕᒪᑐᒥᖓ ᐸᕐᓇᐅᑎᒥᒃ 
ᐋᖅᑭᒃᓱᐃᕙᓪᓕᐊᑎᓪᓗᒋᑦ.

ᐊᑐᐊᒐᖅᒥᒃ ᐊᒻᒪ ᖃᐅᔨᓴᕐᓂᖅᒧᑦ ᐱᓕᕆᐊᖑᔪᑦ

ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ 
ᐱᕙᓪᓕᐊᔪᓕᕆᓂᖅᒧᓪᓗ
ᐸᐅᒃᑑᑎᑦ ᑲᔪᓯᔪᑦ ᐊᖏᒡᓕᕙᓪᓕᐊᑎᓪᑎᓪᓗᑎᒃ ᐊᒻᒪ 
ᐊᑐᓕᖅᑎᑦᑎᓪᓗᑎᒃ ᖃᓄᐃᓕᐅᕈᑎᐅᔪᒪᔪᓂᒃ ᐅᕘᓇ 
ᐱᓕᕆᖃᑎᖃᖃᑦᑕᕐᓂᒃᑯᑦ ᐊᑐᐊᒐᓕᕆᓂᒃᑯᑦ ᐅᑯᓂᖓ 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᓂᖅᒧᑦ 
ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ESDC). 

ᔪᓚᐃ 2021 ᐊᐃᑉᐸᖓᓂᒃ ᓇᓪᓕᐅᑎᕝᕕᐅᓂᐊᓕᕐᒪᑦ ᐸᐅᒃᑑᑎᒃᑯᑦ 
ᐱᓕᕆᖃᑎᒌᖕᓂᖅᒧᑦ ᐊᑐᕆᐊᓕᖕᓂᒃ ᐊᖏᕈᑎᓄᑦ (EPA) 
ᐅᑯᐊᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᓂᖅᒧᑦ 
ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ESDC) ᐱᓕᕆᖃᑎᒌᖕᓂᒃᑯᑦ 
ᓯᕗᓪᓕᐅᑎᑦᑎᓯᒪᓂᖅᒃ ᓈᒻᒪᙱᓕᐅᕈᑎᓂᒃ ᐊᒃᑐᐊᔪᓂᒃ 
ᐃᓄᖕᓄᑦ ᐊᕐᓇᓄᑦ ᒪᐅᓇ ᖃᓄᐃᑦᑕᐃᓕᒪᓂᒃᑯᑦ ᐊᒻᒪ 
ᐅᓗᕆᐊᓇᙱᑦᑐᒦᑎᑦᑎᓂᖅᒥᒃ, ᓱᕈᓯᕐᓂᒡᓗ ᐊᒻᒪ ᐃᓚᒌᓂᒃ. 

ᐊᑐᓕᖅᑎᑦᑎᓗᑎᒃ ᐃᓄᒃᓄᑦᑐᕌᖓᔪᒥᒃ ᑭᓲᓂᖅᒧᑦ ᑐᙵᕕᓕᒃᒧᑦ 
ᖃᐅᔨᓴᕐᓂᖅᒥᒃ (GBA+) ᐅᕗᖓ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᓂᖅᒧᑦ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ESDC) 
ᐊᑐᐊᒐᖏᓐᓄᑦ, ᖃᓄᐃᓕᐅᒐᒃᓴᖏᓐᓄᑦ ᐊᒻᒪ ᐱᔨᑦᑎᕋᐅᑎᖏᓐᓄᑦ, 
ᐸᐅᒃᑑᑎᒃᑯᑦ ᐃᑲᔪᖅᑐᑦ ᓇᓕᒧᒌᓕᖅᑎᑦᑎᓂᖅᒥᒃ ᐱᔪᓐᓇᐅᑎᓂᒃ, 
ᐱᔭᐅᔭᕆᐊᓕᖕᓂᒡᓗ ᐊᒻᒪ ᓯᕗᓪᓕᐅᑎᔭᕆᐊᓕᖕᓂᒃ ᐃᓄᖕᓄᑦ.

ᐃᓱᒪᒋᔭᐅᓗᐊᖅᓯᒪᔪᑦ ᐃᓚᖃᖅᑐᑦ ᓱᕈᓯᓛᓂᒃ 
ᐃᓕᓐᓂᐊᖅᑎᑦᑎᓂᖅ ᐊᒻᒪ ᓱᕈᓯᓕᕆᓂᖅ, ᐃᖅᑲᓇᐃᔮᒃᓴᓄᑦ 
ᐊᒻᒪ ᐊᔪᕈᓐᓃᖅᓴᕈᑎᒃᓴᓄᑦ ᐃᖅᑲᓇᐃᔮᓪᓚᕆᖕᓂᒃ, 
ᐊᑐᐃᓐᓇᖃᓕᖅᑎᑦᑎᔪᓐᓇᕐᓂᖅ ᑲᓇᑕᒥ 
ᐃᓅᓯᖃᑦᑎᐊᖅᑎᑦᑎᓂᖅᒧᑦ ᐊᔪᕈᑎᖃᖅᑐᓂᒃ, 
ᐊᖏᕐᕋᖃᙱᑦᑐᓕᕆᓂᖅᒥᒃ ᐊᒻᒪ ᐃᒡᓗᖃᕈᓐᓇᑦᑎᐊᕋᓱᖕᓂᕐᒥᒃ, 
ᐊᒻᒪᓗ ᓂᕆᔭᒃᓴᖃᕐᓂᖅᓴᐅᓕᖅᑎᑦᑎᔪᓐᓇᕐᓂᖅᒥᒃ. 

ᐱᓕᕆᖃᑎᖃᖅᖢᑎᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ 
ᐃᓄᓕᕆᓂᖅᒧᑦ ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ESDC)

ᐱᕕᖃᕈᑎᐅᕗᖅ ᐸᐅᒃᑑᑎᒃᑯᓐᓂᒃ ᑕᒪᒃᑯᐊ ᐃᓄᐃᑦ ᐊᕐᓇᐃᑦ 
ᐊᑐᐊᒐᕐᓂᒃ ᐋᖅᑭᒋᐊᖅᑎᑦᑎᔪᓐᓇᖅᓂᖅᒥᒃ ᐃᓅᓯᖏᓐᓂᒃ 
ᐊᒃᑐᐃᓯᒪᔪᓂᒃ, ᐊᒻᒪᓗ ᐊᑐᐃᓐᓇᖃᖅᑎᑦᑎᓂᖅᒥᒃ ᑕᒪᐃᓐᓂ 
ᒐᕙᒪᑐᖃᒃᑯ ᐱᓕᕆᕝᕕᖏᑦᑕ ᐱᓕᕆᐊᖏᓐᓂᒃ ᐊᒻᒪ 
ᐱᔨᑦᑎᕋᐅᑎᖏᓐᓂᒃ. 

ᒐᕙᒪᑐᖃᒃᑯᑦ ᐱᓕᕆᖃᑎᒌᖕᓂᖅᒧᑦ ᑲᑎᒪᔨᓂᒃ 
ᐱᓕᕆᖃᑎᖃᖃᑦᑕᕐᒥᔪᒍᑦ ᐃᓄᐃᑦ ᑕᐱᕇᑦ ᑲᓇᑕᒥ (ITK) ᒪᐅᓇ 
ᐃᓚᐅᕙᒃᖢᑕ ᐃᓄᐃᑦᒐᕙᒪᑐᖃᒃᑯᑦ ᐱᓕᕆᖃᑎᒌᖕᓂᖏᓐᓄᑦ 
ᑲᑎᒪᔨᓄᑦ ᐊᒻᒪᓗ ᐊᔾᔨᒌᙱᑦᑑᑎᓂᒃ ᐱᓕᕆᐊᖃᖃᑦᑕᖅᑐᓂᒃ 
ᒪᑯᓂᖓ ᓂᕿᖃᕈᓐᓇᑦᑎᐊᓂᖅᒥᒃ, ᓱᕈᓯᓛᓕᕆᓂᖅᒥᒃ, 
ᐃᓕᓐᓂᐊᖅᑐᓕᕆᓂᖅᒥᒃ, ᐃᒡᓗᓕᕆᓂᖅᒥᒃ, ᐃᓄᓕᕆᓂᖅᒧᑦ 
ᐱᖁᔭᓂᒃ, ᓂᕿᖃᕈᓐᓇᖅᑎᓂᖅᓴᐅᓂᖅᒧᑦ, ᐊᒻᒪᓗ ᓄᓇᓕᖕᓂ 
ᐱᕙᓪᓕᐊᔪᓕᕆᓂᖅᒥᒃ. 

ᓄᕙᒡᔪᐊᕐᓇᖅ-19

ᐋᓐᓂᐊᕕᒡᔪᐊᕐᓇᐅᑎᓪᓗᒍ ᐸᐅᒃᑑᑎᒃᑯᑦ ᐱᓕᕆᐊᖃᖅᓯᒪᔪᑦ 
ᐃᓄᐃᑦ ᐊᕐᓇᐃᑦ ᐊᑐᐃᓐᓇᖃᕈᓐᓇᖅᑎᓪᓗᒋᑦ ᒐᕙᒪᑐᖃᒃᑯᑦ 
ᐃᑲᔫᓯᐊᖅᑖᕈᑎᖏᓐᓂᒃ ᐊᒻᒪ ᐃᑲᔪᖃᑦᑕᕐᓂᒃᑯᑦ 
ᓂᕿᖃᑦᑎᐊᓂᖅᓴᐅᓂᖅᒧᑦ, ᐊᖏᕐᕋᖃᙱᑦᑐᓕᕆᓂᖅᒧᑦ 
ᐊᒻᒪ ᐅᐸᒡᕕᐅᔪᓐᓇᖅᑐᓂᒃ ᐃᓄᒋᐊᓃᑦᑐᓂᒃ, ᐊᒻᒪᓗ 
ᐃᑲᔪᖅᑐᐃᔾᔪᑎᖃᖅᖢᑎᒃ ᐃᓄᐃᑦ ᐊᕐᓇᓄᑦ ᓇᖕᒥᓂᖅ 
ᐱᓕᕆᐊᕆᔭᐅᔪᓂᒃ. 

ᑐᓴᐅᒪᑎᑦᑎᑲᑕᖕᒥᔪᒍᑦ ᑕᒪᐃᓐᓄᑦ ᑲᓇᑕᒥ ᓄᓇᖃᖅᑳᖅᑐᓂᒃ 
ᐊᒻᒪ ᐃᓄᖕᓄᑦᑐᕌᖓᔪᓂᒃ ᐱᓕᕆᔨᓂᒃ ᐊᒃᑐᐊᔪᓂᒃ 
ᓄᕙᒡᔪᐊᕐᓇᖅ 19ᒧᑦ.

ᐊᒡᒋᖅᑐᑦ

ᑲᔪᓯᓂᐊᖅᑐᒍᑦ ᑲᑎᖃᑎᖃᖅᐸᒡᓗᑕ ᐱᓕᕆᖃᑎᑦᑎᓐᓂᒃ 
ᐅᕙᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᓂᖅᒧᑦ 
ᐱᕙᓪᓕᐊᔪᓕᕆᔨᒃᑯᑦ ᑲᓇᑕᒥᑦ (ESDC), ᒪᑯᓂᖓ 
ᓯᕗᓪᓕᐅᑎᔭᕆᐊᓕᒃᑎᒍᑦ. 

ᐃᑲᔪᖅᑐᐃᓪᓗᑎᒃ ᐃᓄᖕᓂᒃ ᐊᕐᓇᓂᒃ ᓇᖕᒥᓂᖅ ᐱᓕᕆᐊᖃᕐᓂᒃᑯᑦ,  
ᐱᓕᕆᖃᑎᖃᖅᑐᒍᑦ ᐃᖅᑲᓇᐃᔭᖅᑐᓕᕆᔨᓂᒃ ᒪᐅᓇ  
ᑮᓇᐅᔭᓕᐊᑎᒍᑦ ᐊᔾᔨᒌᒍᑎᒃᓴᓂᒃ, ᐃᓱᒪᒃᑯᑦ ᐋᓐᓂᐊᖃᖅ ᑕᐃᓕᓂᖅᒥᒃ  
ᐃᖅᑲᓇᐃᔭᖅᕕᒃᒥᑦ ᐊᒻᒪᓗ ᐊᑐᐃᓐᓇᖃᖅᑎᑦᑎᓂᖅᓂᒃ ᐊᒻᒪ 
ᐃᓚᐅᑎᑦᑎᓂᖅᒥᒃ ᐅᔪᕈᑎᖃᖅᑐᓂᒃ.

ᐄᐳᕉᑎᓪᓗᒍ, ᐊᖓᔪᖅᑳᖅ ᑲᓪᓗ ᐃᓚᐅᓚᐅᖅᓯᒪᖕᒪᑦ 
ᐃᓄᐃᑦᒐᕙᒪᑐᖃᒃᑯᑦ ᐱᓕᕆᖃᑎᒌᑦ ᑲᑎᒪᔨᖃᓛᖏᑦ 
ᑲᑎᒪᑎᓪᓗᒋᑦ, ᐃᓚᖃᖅᖢᓂ ᐊᓯᖏᓐᓂᒃ ᐃᓄᖕᓂ 
ᓯᕗᓕᐅᖅᑎᒐᓚᖕᓂᒃ ᐊᒻᒪ ᐱᓕᕆᔨᒻᒪᕆᖕᓂᒃ 
ᒐᕙᒪᒃᑯᓐᓂᒃ, ᐃᓚᐅᓪᓗᓂ ᐳᕋᐃᒻ ᒥᓂᔅᑕ ᑐᕉᑑ.   

ᐋᓐᓂᖅᓱᐃᕆᓂᖅᒥᒃ, ᐱᑦᑎᐊᖃᑦ
ᑕᙱᓐᓂᖅᒥᒃ ᐊᑐᖅᑎᑦᑎᑦᑕᐃᓕᓂᖅ 
ᐊᒻᒪ ᐊᐅᓚᑦᑎᓂᖅᒥᒃ ᒪᓕᒐᓕᕆᓂᒃᑯᑦ 
ᖃᓄᐃᓕᐅᕈᑎᑦ
ᐃᓄᐃᑦ ᐊᕐᓇᐃᑦ ᐃᓂᒋᔪᓐᓇᖅᑕᖏᑦ ᐊᒻᒪ ᐃᒡᓗᒧᑦ 
ᐱᔭᐅᔭᕆᐊᓖᑦ ᐋᑐᕚᒥ 
ᐱᓕᕆᖃᑎᖃᕐᓂᒃᑯᑦ ᐅᑯᓂᖓ ᑐᙵᓱᕝᕕᖓᑦ ᐃᓄᐃᑦ ᐊᒻᒪ  
ᐃᓅᖃᑎᒌᑦ ᐱᓕᕆᕝᕕᒃᒥᑦ, ᐸᐅᒃᑑᑎᒃᑯᑦ ᐃᑲᔫᑎᑖᓚᐅᖅᓯᒪᔪᑦ 
ᑲᓇᑕᒥᑦ ᐃᒡᓗᓕᕆᔨᕐᔪᐊᒃᑯᓐᓂᑦ (CMHC) ᖃᐅᔨᓴᖅᖢᑎᒃ ᐃᓄᐃᑦ 
ᐃᓂᒋᔪᓐᓇᖅᑕᖏᓐᓂᒃ ᐊᒻᒪ ᐃᒡᓗᒧᑦ ᐱᔭᐃᔭᕆᐊᓕᖕᓂᒃ ᐋᑐᕚᒥ. 
ᖃᐅᔨᓴᕐᓂᖅᒧᑦ ᐅᓂᒃᑳᑦ ᓇᓗᓇᐃᖅᓯᓂᐊᖅᑐᑦ ᖃᐅᔨᒪᓂᒃᑯᑦ 
ᐊᑯᑦᑐᓂᐅᔪᓂᒃ ᐊᒻᒪᓗ ᓇᓗᓇᐃᖅᓯᓗᑎᒃ ᐃᓱᒪᓕᐅᕈᑎᐅᔪᓂᒃ ᐊᒻᒪ 
ᖃᓄᐃᓕᐅᕈᑎᒃᓴᓂᒃ ᐱᐅᓯᕚᓪᓕᖅᑎᑦᑎᓂᖅᒥᒃ ᐃᓄᐃᑦ ᐊᕐᓇᐃᑦ 
ᐅᓗᕆᐊᓇᙱᑦᑎᒦᑎᓐᓇᓱᒡᓗᒋᑦ ᐊᒻᒪ ᓇᓗᓇᙱᑦᑐᒦᓐᓂᖅᒥᒃ 
ᐋᑐᕚᒥᑦ. ᑕᒪᒃᑭᖅᓯᒪᔪᖅ ᐅᓂᒃᑳᓕᐊᖑᔪᖅ ᐊᑐᐃᓐᓇᐅᓕᓛᖅᑐᖅ 
ᐊᐅᔭᐅᓂᐊᖅᑐᒥᑦ. 

ᑭᖑᓪᓕᖅᐹᖅ ᐱᓕᕆᓂᖅ ᐅᓂᒃᑳᓂᒃ ᐅᑭᐅᕐᑕᖅᑐᕐᒥᒃ 
ᑭᓲᓂᖅᒧᑦ ᐊᔾᔨᒌᒃᑎᑦᑎᓂᖅᒧᑦ
ᑎᓯᐱᕆ 2019ᒥ, ᐸᐅᒃᑑᑎᒃᑯᑦ ᐃᑲᔫᑎᒃᓴᖅᑖᓚᐅᖅᓯᒪᔪᑦ ᒐᕙᒪᒃᑯᑦ
ᓄᓇᖃᖅᑳᖅᓯᒪᔪᓕᕆᔨᒃᑯᑦ ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ 
(CIRNAC) ᐱᓕᕆᖃᑎᖃᕐᓂᐊᕐᓗᑎᒃ ᐅᑭᐅᕐᑕᖅᑐᖅᒧᑦ ᑲᑎᒪᔨᖏᓐ 
ᐃᓚᒋᔭᐅᓗᑎᒃ ᑎᑎᕋᐅᓯᐅᕙᓪᓕᐊᔪᓄᑦ ᑲᑎᒪᔨᓄᑦ ᐅᑯᓄᖓ  
ᐅᓂᒃᑳᑦ ᖃᓄᐃᑦᑑᓂᖅᒧᑦ ᐊᒻᒪ ᐊᔾᔨᒌᙱᔾᔪᑎᐅᔪᑦ ᐅᑭᐅᕐᑕᖅᑐᖅᒥ. 
ᐸᐅᒃᑑᑎᒃᑯᑦ ᑎᑎᕋᓚᐅᖅᓯᒪᔪᑦ ᑐᓐᓂᖅᑯᑎᒋᓂᐊᖅᑕᖏᓐᓂᒃ 
ᐃᓚᒋᔭᐅᓂᐊᖅᑐᓂᒃ ᐅᑯᓇᓂ ᒪᕐᕉᖕᓂᒃ ᐊᕕᒃᓯᒪᔫᖕᓂᒃ: 
“ᓄᓇᖃᖅᑑᓂᖅ, ᖃᓄᐃᑦᑑᓂᖅ, ᐋᓐᓂᖅᓱᐃᕆᕙᖕᓂᖅ 
ᐊᒻᒪ ᐋᖅᑭᒋᐊᕈᑎᓕᕆᓂᖅ ᐅᑭᐅᕐᑕᖅᑐᖅᒥᑦ” ᐊᒻᒪᓗ 
“ᑲᒪᒋᔭᖃᑦᑎᐊᓕᕐᓂᖅ ᐊᒻᒪ ᖃᓄᐃᓐᓂᖅᒧᑦ ᐊᐅᓚᑦᑎᓂᖅ”. 
ᑭᖑᓪᓕᖅᐹᖅ ᐅᓂᒃᑳᖅ ᐋᖅᑭᒃᓱᖅᑕᐅᓂᐊᖅᑐᑦ ᐅᓇ 
ᐃᓱᓕᓚᐅᖅᑎᓪᓗᒍ ᐊᐃᔅᓛᓐᑎᒃ ᐅᑭᐅᕐᑕᖅᑐᕐᒥᑦ ᑲᑎᒪᔨᕐᔪᐊᓄᑦ 
ᐃᒃᓯᕙᐅᑕᐅᓂᖅ ᒪᐃ 2021ᒥ. ᐸᐅᒃᑑᑎᒃᑯᑦ ᓴᖅᑭᑎᑦᑎᓂᐊᖅᑐᑦ 
ᔫᓂᐅᑉ ᕿᑎᐊᓂᒃ ᐅᕙᓂ ᓄᓇᕐᔪᐊᖅᓂᑦ ᑲᑎᒪᔨᖅᔪᐊᓄᑦ 
ᐅᑭᐅᕐᑕᖅᑐᖅᒥᑦ ᐃᓅᖃᑎᒌᖕᓂᖅᒥᒃ ᖃᐅᔨᓴᖅᑐᓕᕆᓂᖅᒧᑦ  
(ICASS X) ᑲᑎᒪᕕᒡᔪᐊᖅᓇᒥᒃ ᐋᑲᓐᔨᒡᒃ (Arkhangelsk) ᐅᕌᓯᐊᒥᑦ.

ᐱᓕᕆᖃᑎᒌᖕᓂᖅ ᐊᑐᖅᑎᑦᑎᑦᑕᐃᓕᓂᖅᒥᒃ 
ᐋᓐᓂᖅᓱᐃᕆᕙᖕᓂᖅᒥᒃ ᐊᒻᒪ ᐊᐅᓚᑦᑎᓂᖅ 
ᒪᓕᒐᓕᕆᓂᖅᒥᒃ
ᐋᓐᓂᖅᓱᐃᕆᖃᑦᑕᕐᓂᖅ, ᐱᑦᑎᐊᖃᑦᑕᙱᓐᓂᖅᒥᒡᓗ 
ᐊᑐᖅᑎᑦᑎᑦᑕᐃᓕᓂᖅ ᐊᒻᒪ ᐊᐅᓚᑦᑎᓂᖅ ᒪᓕᒐᓕᕆᓂᖅᒧᑦ 
ᐱᓕᕆᖃᑎᒌᖑᔪᑦ ᐱᓕᕆᐊᒃᓴᖃᖅᑎᑕᐅᖕᒪᑕ ᐱᓕᕆᐊᖃᕐᓂᖅᒥᒃ 
ᑎᓴᒪᓂᒃ ᐃᓚᒋᔭᐅᔪᒥᑦ ᓯᕗᓪᓕᐅᑎᑕᐅᖁᔭᐅᔪᓂᒃ ᐅᕘᓇ ᑲᓇᑕ
ᐸᐅᒃᑑᑎᒃᑯᑦ ᑐᑭᓯᖃᑎᒌᖕᓂᖅᒧᑦ ᑎᑎᖃᓂᒃ (MOU). ᐅᑯᐊ 
ᐱᓕᕆᖃᑎᒌᖑᔪᑦ ᐃᒃᓯᕙᐅᑕᖃᖃᑕᐅᕝᕕᐅᔪᖅ ᑭᒡᒐᖅᑐᐃᔨᓂᒃ 
ᐸᐅᒃᑑᑎᒃᑯᓐᓂᒃ ᐊᒻᒪᓗ ᒐᕙᒪᒃᑯᑦᓄᓇᖃᖅᑳᖅᓯᒪᔪᓕᕆᔨᒃᑯᑦ  
ᐊᒻᒪᓗ ᐅᑭᐅᖅᑕᖅᑐᓕᕆᔨᒃᑯᑦ ᑲᓇᑕᒥ (CIRNAC).
ᐱᓕᕆᔪᑦ ᐅᑯᓇᙶᖅᓯᒪᔪᑦ ᐱᓕᕆᓕᒪᓂᖅᓴᓂᒃ 
ᐊᐅᓚᑦᑎᔨᐅᖃᑕᐅᔪᓂᒃ ᒪᑯᓇᙵᑦ ᒐᕙᒪᑐᖃᒃᕕᑦ ᐱᓕᕆᕝᕕᖏᓐᓂᒃ 
ᐊᑕᐅᑦᑎᒃᑯᑦ ᐋᖅᑭᒃᓱᐃᔪᓐᓇᕐᓂᐊᖅᒪᑕ ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ 
ᐸᕐᓇᐅᑎᓂᒃ ᐊᒻᒪ ᑲᒪᒋᔭᖃᕐᓗᑎᒃ ᖃᓄᐃᓕᐅᕈᑎᒃᓴᓂᒃ 
ᐱᓕᕆᕙᓪᓕᐊᓂᖅᒧᑦ ᐅᓗᕆᐊᓇᙱᑦᑐᒦᑎᑦᑎᓂᖅᒥᒃ ᐊᒻᒪ 
ᖃᓄᐃᑎᑦᑎᑦᑕᐃᓕᓂᖅᒥᒃ ᐃᓄᖕᓂ ᐊᕐᓇᓂᒃ ᐊᒻᒪ ᓱᕈᓯᕐᓂᒃ. 
ᑖᒃᑯᐊ ᐱᓕᕆᔪᑦ ᒫᓐᓇ ᐸᕐᓇᐅᓯᐅᖅᑐᑦ ᑭᖑᓪᓕᕐᒥᒃ ᑲᑎᒪᓂᒃᓴᒧᑦ 
ᐱᓕᕆᐊᖃᕐᓂᐊᖅᖢᑎᒃ ᓱᕈᓯᕐᓂᒃ ᐋᓐᓂᐊᖃᖅᑕᐃᓕᑎᑦᑎᓂᖅᒥᒃ 
ᐊᒻᒪ ᖃᓄᐃᑎᑦᑎᑦᑕᐃᓕᓂᖅᒥᒃ. 

ᖃᓄᐃᓕᐅᕈᑎᓄᑦ ᐱᐊᓂᒃᓯᓯᒪᓂᖅ ᐃᓄᖕᓄᑦ-ᑐᕌᖓᔪᓂᒃ 
ᑲᑎᕐᓱᒐᒃᓂᒃ ᐅᑯᓄᖓ: ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ 
ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ ᓂᕕᐊᖅᓵᑦ 
ᐸᐅᒃᑑᑎᒃᑯᑦ ᐃᓚᒋᔭᐅᔪᑦ ᑲᑎᕐᓱᐃᓯᒪᔪᓄᑦ ᐱᓕᕆᐊᓂᒃ ᐱᓕᕆᔪᓂᒃ 
ᐅᑯᓄᖓ ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ ᓄᓇᖃᖅᑳᖅᑐᑦ 
ᐃᕐᓇᐃᑦ ᐊᒻᒪ ᓂᕕᐊᖅᓵᑦ (MMIWG). 
ᑖᒃᑯᐊ ᐱᓕᕆᔪᑦ ᐱᓕᕆᐊᖃᖅᑎᑕᐅᔪᑦ ᐋᖅᑭᒃᓱᐃᓂᖅᒥᓂᒃ 
ᑲᑎᕐᓱᒐᖅᓂᒃ ᑎᑎᕋᖅᓯᒪᔪᓂᒃ ᐅᑯᓄᖓ ᑲᓇᑕᒥ ᖃᓄᐃᓕᐅᕈᑎᒃᓴᓄᑦ 
ᐸᕐᓇᐅᑎᓄᑦ ᐋᖅᑭᒃᓱᖅᑕᐅᕙᓪᓕᐊᔪᑦ ᖃᐅᔨᓇᓱᒍᑎᓄᑦ 
ᐱᓕᕆᐊᓄᑦ ᒪᓕᒐᓕᕆᓂᒃᑯᑦ. ᐸᐅᒃᑑᑎᒃᑯᑦ ᐃᓚᐅᖃᑕᐅᓂᖏᑦ 
ᑖᒃᑯᓇᓂ ᐱᓕᕆᔪᓂᒃ ᓇᓗᓇᐃᒃᑯᑎᐅᕗᖅ ᐃᓄᖕᓄᑦᑐᕌᖓᔪᑦ 
ᑎᑎᕋᖅᓯᒪᔪᑎᒍᑦ ᐱᔭᐅᔭᕆᐊᖃᖅᑐᑦ ᐃᓱᒪᒋᔭᐅᓂᐊᕐᓂᖏᓐᓂᒃ 
ᖃᐅᔨᓇᓱᖕᓂᖅᒧᑦ ᑭᖑᓪᓕᖅᐹᓂᒃ ᐸᕐᓇᐅᑎᓂᒃ. 

ᐃᓚᐅᑎᑦᑎᓂᖅ ᐃᓄᐃᑦ ᐊᕐᓇᐃᑦ ᓂᐱᖏᓐᓂᒃ 
ᐱᓕᕆᐊᖃᕐᓂᒃᑯᑦ ᑭᓲᓂᖅᒧᑦ ᐋᓐᓂᖅᓱᐃᕆᕙᖕᓂᖅ
ᐊᕐᓇᐃᑦ ᐊᒻᒪ ᖃᓄᐃᑦᑑᓂᖅᒧᑦ ᐊᔾᔨᒌᒃᑎᑦᑎᓂᖅ ᑲᑕᓇᒥᑦ (WAGE) 
ᑐᓂᓯᓚᐅᖅᓯᒪᔪᑦ ᐸᐅᒃᑑᑎᒃᑯᓐᓂᒃ ᐃᑲᔫᑎᒃᓴᓂᒃ $40,000 
ᓂᒃ ᑐᑭᓕᒃᑯᑦ ᐃᓄᖕᓅᖓᔪᓄᑦ ᐅᖃᐅᓯᒃᓴᖃᖃᑕᐅᓂᖅᒥᒃ 
ᐋᖅᑭᒃᓱᐃᑎᓪᓗᒋᑦ ᑲᓇᑕᒥ ᖃᓄᐃᓕᐅᕈᑎᒃᓴᑦ ᐸᕐᓇᐅᑎᑦ 
ᐃᓱᓕᑦᑎᑦᑎᓂᖅᒧᑦ ᖃᓄᐃᑦᑑᓂᒃᑯᑦ ᐋᓐᓂᖅᓱᐃᕆᖃᑦᑕᕐᓂᖅᒥᒃ. 
ᑭᖑᓪᓕᖅᐹᖅ ᐅᓂᒃᑳᖅ ᐊᑐᐃᓐᓇᐅᓕᕐᓂᐊᖅᑐᖅ ᐅᐱᙶᖅ 
ᐃᓱᓕᓕᖅᐸᑦ 2021ᒥ. 
ᐸᐅᒃᑑᑎᑦ ᐃᓚᒋᔭᐅᖕᒥᔪᑦ ᐱᓕᕆᖃᑎᒌᒃᑐᓂᒃ ᐱᓕᕆᐊᖃᖅᑐᓂᒃ 
ᐊᕐᓇᓄᑦ ᐃᓂᒃᓴᓕᕆᔨᑦ ᑲᓇᑕᒥᒃ ᓴᐳᔾᔨᓯᒪᓂᖅᒥᒃ 
ᖃᓄᐃᑦᑕᐃᓕᑎᑦᑎᓂᒃᑯᑦ ᐋᓐᓂᖅᓱᖅᑕᐅᕙᒃᑐᓂᒃ ᐊᒻᒪ ᐃᓚᖏᓐᓂᒃ. 

ᖃᐅᔨᒪᓂᕐᒧᑦ ᑲᑎᒪᔨᕋᓛᐅᑦ ᐅᑯᓄᖓ ᐃᓄᐊᖅᑕᐅᓂᑯᑦ 
ᐊᒻᒪ ᐊᓯᐅᓯᒪᔪᑦ ᓄᓇᖃᖅᑳᖅᑐᑦ ᐊᕐᓇᐃᑦ ᐊᒻᒪ 
ᓂᕕᐊᖅᓵᑦ ᒥᒃᓵᓄᑦ ᐃᓄᐃᑦ ᐱᓕᕆᖃᑎᒌᖕᓄᑦ 
ᐸᐅᒃᑑᑎᒃᑯᑦ ᐃᓚᒋᔭᐅᔪᑦ ᐃᓄᐃᑦ ᐱᓕᕆᖃᑎᒌᖕᓄᑦ ᑖᒃᑯᐊᓗ 
ᐱᓇᓱᐊᕈᓯᑕᒫᑦ ᑲᑎᑉᐸᒃᖢᑎᒃ ᐋᖅᑭᒃᓱᐃᓇᓱᒃᖢᑎᒃ ᐆᒥᖓ 
ᐃᓄᐃᑦ ᖃᓄᐃᓕᐅᕈᑎᒃᓴᖏᓐᓄᑦ ᐸᕐᓇᐅᑎᓂᒃ ᐆᒧᖓ ᑲᓇᑕᒥ 
ᐃᓄᐊᖅᑕᐅᓂᑯᑦ ᐊᒻᒪ ᐊᓯᐅᓯᒪᔪᑦ ᓄᓇᖃᖅᑳᖅᑐᑦ ᐃᕐᓇᐃᑦ ᐊᒻᒪ 
ᓂᕕᐊᖅᓵᓂᒃ (MMIWG). 
ᐃᑲᔪᖅᖢᑎᒃ ᐱᓕᕆᔪᑦ ᐱᓇᓱᐊᖅᑕᖏᓐᓂᒃ, ᐱᖓᓱᐃᖅᖢᑎᒃ 
ᐅᓪᓗᓕᒫᖅ ᖃᐅᔨᓇᓱᕐᓂᖅᒧᑦ ᑲᑎᒪᔨᕋᓛᑦ ᑲᑎᒪᓚᐅᖅᓯᒪᔪᑦ ᒫᔾᔨᒥᓐ 
ᖃᐅᔨᓇᓱᑦᑎᐊᖅᖢᑎᒃ ᐊᑕᐅᑦᑎᒃᑯᑦ ᐱᓕᕆᓂᐅᔪᒪᔪᓂᒃ ᐊᕐᓇᓄᑦ 
ᐅᐸᒡᕕᐅᔪᓐᓇᖅᑐᓂᒃ ᐊᒻᒪ ᐃᒡᓗᒋᔭᐅᔪᓐᓇᖅᑐᓂᒃ ᐃᓄᒋᐊᓃᑦᑐᓄᑦ 
ᐊᕐᓇᓄᑦ, ᐊᒻᒪᓗ ᐊᖑᑎᓄᓪᓗ ᐊᒻᒪ ᓄᑲᑉᐱᐊᓄᓪᓗ. ᑲᑎᒪᓂᖅᒥᑦ 
ᖃᓄᐃᓕᔾᔪᐅᑎᕕᓂᐅᔪᑦ ᐊᒻᒪ ᐃᓱᒪᓕᐊᕆᔭᐅᔪᑦ ᐅᓂᒃᑳᑎᒎᖓᔪᑦ 
ᖃᐅᔨᒪᔭᐅᓂᐊᕐᒪᑕ ᐃᓄᖕᓄᑦ ᐱᓕᕆᖃᑎᒌᒃᑐᓄᑦ. 

ᐊᖏᖃᑎᒌᖕᓂᖅ ᐱᓕᕆᐊᖃᕐᓂᖅᒥᒃ ᐅᑭᐅᕐᑕᖅᑐᕐᒧᑦ 
ᑲᑎᕐᓱᒐᕐᓂᒃ 
ᕕᕗᐊᕆᐅᑎᓪᓗᒍ ᐸᐅᒃᑑᑎᒃᑯᑦ ᑐᓂᔭᐅᓚᐅᖅᓯᒪᔪᑦ ᐃᑲᔫᑎᒃᓴᓂᒃ 
ᐋᖅᑭᒃᓯᓂᐊᕐᒪᑕ ᖃᓄᐃᓕᐅᕈᑎᒃᓴᓄᑦ ᐱᓕᕆᖃᑎᒋᓐᓂᖅᒥᒃ 
ᐊᖏᕈᑎᓂᒃ (SEA) ᐅᑯᐊᓗ ᐅᑭᐅᕐᑕᖅᑐᕐᒥᑦ ᖃᐅᔨᒪᓂᖅ 
ᑲᓇᑕᒥᑦ (POLAR) ᐋᖅᑭᒃᓱᐃᓂᐊᕐᓗᑎᒃ ᑲᑐᔾᔨᖃᑎᒌᖕᓂᒃᑯᑦ 
ᐊᖏᖅᑕᐅᓯᒪᔪᓂᒃ ᖃᓄᐃᓕᐅᕈᑎᐅᓂᐊᖅᑐᓂᒃ ᐅᖃᖃᑎᖃᕐᓂᒃᑯᑦ 
ᐊᒻᒪ ᐱᓕᕆᐊᒧᑦ ᖃᓄᐃᓕᐅᕐᓂᒃᑯᑦ. 
ᐋᖅᑭᒃᓱᐃᓗᑎᒃ ᐊᒻᒪ ᐊᑐᓕᖅᑎᑦᑎᓗᑎᒃ ᖃᓄᐃᓕᐅᕈᑎᒃᓴᓄᑦ 
ᐱᓕᕆᖃᑎᒋᓐᓂᖅᒥᒃ ᐊᖏᕈᑎᓂᒃ (SEA), ᐸᐅᒃᑑᑎᒃᑯᑦ 
ᒫᓐᓇ ᖃᓄᐃᓕᐅᕈᑎᒃᓴᐅᓂᐊᖅᑐᓂᒃ ᑲᑎᖅᓱᐃᓂᖅᒧᑦ 
ᐱᓕᕆᐊᖃᖅᑐᑦ, ᐃᓂᖃᖅᑎᑦᑎᓂᐊᕐᓂᖅᒥᒃ ᐊᒻᒪ ᐊᐅᓚᑦᑎᓂᖅᒥᒃ 
ᑲᑎᖅᓱᖅᑕᐅᓯᒪᔪᓂᒃ ᓯᕗᒧᑦ ᐱᒋᐊᖅᑎᒃᑲᓐᓂᕋᓱᒡᓗᒍ ᑲᓇᑕᒥ 
ᖃᐅᔨᒪᔭᐅᓂᐅᔪᖅ ᐅᑭᐅᕐᑕᖅᑐᕐᒥᑦ. 

ᐱᓕᕆᐊᖑᔪᑦ ᖃᓄᐃᓕᖓᓕᕐᓂᖏᑦ

ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ 
ᐱᕙᓪᓕᐊᔪᓕᕆᓂᖅᒧᓪᓗ 

ᐱᐅᓯᕚᓪᓕᖅᑎᑦᑎᓂᖅ ᐃᓄᐃᑦ ᐊᕐᓇᐃᑦ 
ᑮᓇᐅᔭᓕᐅᕐᓂᖅᒧᑦ ᐱᕙᓪᓕᐊᔪᓕᕆᓂᖅ
ᐸᐅᒃᑑᑎᒃᑯᑦ ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ ᐱᕙᓪᓕᐊᔪᓕᕆᓂᖅᒧᑦ  
(SED) ᐱᓕᕆᕝᕕᐅᔪᖅ ᐊᒃᓱᐊᓗᒃ ᐱᓕᕆᐊᖃᓚᐅᕐᒪᑕ ᐅᑭᐅᖑᔪᖅ 
ᐱᐊᓂᒃᓂᓪᓗᑎᒃ ᒪᕐᕈᓪᓗᐊᑖᖕᓂᒃ ᐱᓕᕆᐊᖑᔫᖕᓂᒃ. 

ᐃᓄᐃᑦ ᐊᕐᓇᐃᑦ ᓇᖕᒥᓂᖃᖅᑐᓄᑦ ᑲᑎᒪᔩᑦ (IWBC) ᑲᑎᒪᓚᐅᖅᑐᑦ 
ᓄᕕᐱᕆ 2020-ᒥᑦ ᐃᓚᒋᔭᐅᓪᓗᓂ ᐱᐅᓯᕚᓪᓕᖅᑎᑦᑎᓂᖅ ᐃᓄᐃᑦ 
ᐊᕐᓇᐃᑦ ᑮᓇᐅᔭᓕᐅᕐᓂᖅᒧᑦ ᐱᕙᓪᓕᐊᔪᓕᕆᓂᖅᒥᒃ ᐱᓕᕆᐊᒃᓴᒥᒃ, 
ᒫᓐᓇ ᐊᕐᕌᒍᒋᓕᖅᑕᖓᓂᒃ ᑐᒡᓕᖓᓂᒃ ᐃᓱᓕᑦᑎᓕᖅᖢᑎᒃ ᑕᒪᑐᒪᓂ 
ᐊᕐᕌᒍᒥᑦ. ᐃᓚᒋᔭᐅᔪᑦ ᐃᓱᒪᒋᔭᖃᓚᐅᖅᑐᑦ ᐊᒃᑐᐃᒍᑎᐅᓇᔭᖅᑐᓂᒃ 
ᓄᕙᒡᔪᐊᕐᓇᖅ-19-ᒧᑦ ᐱᓕᕆᐊᖑᔪᓂᒃ, ᖃᓄᐃᓕᐅᕈᑎᒃᓴᓕᕆᓪᓗᑎᒃ 
ᑲᔪᓯᑎᑦᑎᓂᖅᒥᒃ ᐱᒻᒪᕆᖕᒥ ᐱᓕᕆᐊᕆᔭᖓᓂᒃ ᐅᖓᓯᒃᑲᓗᐊᕐᓗᑎᒃ, 
ᐊᒻᒪ ᐅᖃᐅᓯᖃᖅᖢᑎᒃ ᐱᓕᕆᔾᔪᑎᓕᕆᓂᐅᔪᑦ ᐅᑯᓂᖓ 
ᐅᓄᕈᓘᔭᖅᑐᓂᒃ ᐱᔪᒪᔾᔪᑎᓂᒃ ᑐᑭᓯᕋᕈᑎᓂᒃ. 

ᐃᑲᔪᖅᑐᐃᒃᑲᓐᓂᕈᒪᓪᓗᑎᒃ ᐃᓄᖕᓂᑦ ᐊᕐᓇᓂᒃ ᓇᖕᒥᓂᖅ 
ᐱᓕᕆᐊᖃᖅᑐᓂᒃ, ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ 
ᐱᕙᓪᓕᐊᔪᓕᕆᓂᖅᒧᑦ (SED) ᐱᓕᕆᔨᐅᔪᑦ ᐋᖅᑭᒃᓱᐃᕙᓪᓕᐊᔪᑦ 
ᑐᑭᓕᕇᒃᑐᒃᓴᓂᒃ ᑎᑎᕋᐅᔭᒐᖅᓯᒪᔪᓂᒃ ᐃᓕᓐᓂᐊᕈᑎᐅᓇᔭᖅᑐᓂᒃ 
ᐊᒻᒪᓗ ᐱᓕᕆᐊᖃᕐᓗᑎᒃ ᑭᓲᓂᖅᒨᑦ-ᑐᙵᕕᓕᒃᒧᑦ ᖃᐅᔨᓴᕐ-
ᓂᖅᒥᒃ (GBA+) ᑐᑭᓯᕚᓪᓕᕋᓱᒡᓗᑎᒃ ᖃᓄᐃᓕᖓᓂᖏᓐᓂᒃ, 
ᐊᖏᑎᒋᓂᖏᓐᓂᒃ ᐊᒻᒪᓗ ᖃᓄᑎᒋ ᑖᒃᑯᐊ ᓇᖕᒥᓂᒃᑯᑦ 
ᐱᓕᕆᐊᕆᔭᐅᔪᑦ ᓇᖕᒥᓂᕆᔭᐅᒧᑦ ᐃᓄᖕᓄᑦ ᐊᕐᓇᓄᑦ. 

ᐱᓕᕆᕝᕕᐅᔪᖅ ᐱᓕᕆᖃᑎᖃᕐᒥᔪᖅ ᐱᓕᕆᖃᑎᒋᔭᖏᓐᓂᒃ 
ᐋᖅᑭᒃᓱᐃᓇᓱᒃᖢᑎᒃ ᑐᒡᓕᕇᒃᑐᒃᓴᓂᒃ ᓴᖅᑭᔮᕈᓐᓇᖅᑐᓂᒃ

ᐃᑲᔪᕈᑎᒃᓴᓂᒃ ᒪᑯᓄᖓ ᐊᑐᕆᐊᖃᖅᑐᓄᑦ ᐋᖅᑭᒃᓯᓯᒪᓂᖅ, 
ᐊᐅᓚᑦᑕᕆᐊᓕᖕᓄᑦ, ᓂᐅᕐᕈᑎᖃᕋᓱᖕᓂᖅᒧᑦ ᐊᒻᒪᓗ ᐊᑭᓕᖅᓱᐃᓂᖅᒥᒃ. 

ᐅᑯᐊ ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ ᐱᕙᓪᓕᐊᔪᓕᕆᔨᒃᑯᑦ 
(SED) ᓄᑖᖅ ᐱᓕᕆᐊᖃᖅᑐᓄᑦ ᐱᕙᓪᓕᐊᑎᑦᑎᓂᖅᒥᒃ ᐊᔪᕈᓐᓃᖅ-
ᓴᕈᑎᒃᓴᐃᑦ ᐊᑐᐃᓐᓇᐅᓕᖅᑐᑦ ᖃᕋᓴᐅᔭᒃᑯᑦ ᒫᓐᓇ. ᑖᒃᑯᐊ ᐱᓕᕆᕝ-
ᕕᐅᔪᑦ ᑐᙵᓱᒃᑎᑦᑎᔨᐅᖃᑦᑕᕐᓂᐊᖅᑐᑦ ᐃᓚᐅᔪᓂᒃ ᐅᓗᕆᐊᓇᙱᑦ-
ᑐᒃᑯᑦ ᐃᓕᓐᓂᐊᕈᑎᓂᒃ ᐃᓚᐅᔪᓐᓇᖅᑎᓪᓗᒋᑦ ᐊᓯᐊᓃᒃᑲᓗᐊᕐᓗᑎᒃ. 

ᐃᓄᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕐᓂᖅᒥᒃ ᐱᕙᓪᓕᐊᔪᓕᕆᓂᖅᒧᓪᓗ 
(SED) ᐃᖅᑲᓇᐃᔭᖅᑎᒋᔭᐅᔪᑦ ᐃᓚᐅᓚᐅᖅᑐᑦ ᑲᓇᑕᒥ 
ᑲᑎᖃᑎᒌᖕᓂᖅᑕᖃᖅᑎᓪᓗᒍ ᐆᒧᖓ ᓄᕙᒡᔪᐊᕐᓇᖅ-19 
ᐊᒃᑐᐃᒍᑎᐅᔪᓐᓇᖅᑐᓂᒃ ᒪᐅᓇ ᐃᓄᐃᑦ ᑮᓇᐅᔭᓕᐊᕋᓱᖕᓂᖏᑦᑎᒍᑦ 
ᐊᒻᒪ ᐃᓅᖃᑎᒌᖕᓂᖅᒧᑦ ᖃᓄᐃᑦᑕᐃᓕᓂᖅᒧᑦ, ᐊᒻᒪᓗ 
ᐃᓄᐃᑦ ᑕᐱᕇᑦ ᑲᓇᑕᒥ (ITK) ᐱᓕᕆᐊᖓᓂᒃ ᓄᓇᓕᖕᓂᑦ 
ᑮᓇᐅᔭᓕᐅᖅᓂᖅᒧᑦ ᐱᕙᓪᓕᐊᔪᓕᕆᓂᖅᓂᒃ ᐱᓕᕆᔨᐅᔪᓂᒃ 
ᐊᒻᒪᓗ ᐃᓄᐃᑦ ᓱᕈᓯᓛᓕᕆᓂᖅᒧᑦ ᐱᕙᓪᓕᐊᔪᓕᕆᓂᖅᒥᒃ 
ᐱᓕᕆᐊᖃᖅᑐᓄᑦ (IECDWG).

ᐃᓅᕖᑦ ᓇᖕᒥᓂᖃᖅᖢᑎᑦ ᐱᓕᕆᐊᖕᓂ? ᑲᓇᑕᒥ 
ᑲᑎᒪᔩᑦ ᓄᓇᖃᖅᑳᖅᑐᑦ ᓇᖕᒥᓂᖅ ᐱᓕᕆᐊᖏᓐᓄᑦ 
(CCAB) ᑐᓴᕈᒪᓕᕐᒪᑕ ᐃᓕᖕᓂᒃ ᐆᒧᖓ ᐊᒡᒋᖅᑐᒧᑦ 
ᑲᓇᑕᒥ ᖃᐅᔨᓴᖅᓂᖅᒥᒃ ᐱᓕᕆᐊᖑᓂᐊᖅᑐᒧᑦ! 

ᑲᓇᑕᒥ ᑲᑎᒪᔩᑦ ᓄᓇᖃᖅᑳᖅᑐᑦ ᓇᖕᒥᓂᖅ 
ᐱᓕᕆᐊᖏᓐᓄᑦ (CCAB) ᖃᐅᔨᓴᖅᓯᒪᖕᒪᑕ 
3.000-ᓂᒃ ᐊᓪᓚᓂᒃ, ᐃᓄᖕᓂᑦ ᐊᒻᒪ 
ᐊᓪᓚᖓᔪᓂᒃ ᓇᖕᒥᓂᖅ ᐱᓕᕆᐊᖃᖅᑐᓂᒃ 
ᑲᓇᑕᒥ ᑐᑭᓯᓇᓱᒃᖢᑎᒃ ᐊᔾᔨᒌᙱᑦᑑᑎᓂᒃ 
ᐱᓕᕆᐊᖑᔪᓂᒃ, ᖃᓄᐃᓕᐅᕈᑎᐅᓇᓱᒃᑐᓂᒃ, 
ᐱᓕᕆᐊᖑᔭᕆᐊᖃᒻᒪᕆᒃᑐᓂᒃ ᐊᒻᒪᓗ ᐊᑐᐃᓐᓇᖃᕐᓂᖅ 
ᓄᓇᕐᔪᐊᖅᒥᑦ ᓂᐅᕐᕈᑎᖃᖅᕕᐅᔪᓐᓇᖅᑐᓂᒃ. 

ᑖᓐᓇ ᑲᓇᑕᒥ ᑲᑎᒪᔩᑦ ᓄᓇᖃᖅᑳᖅᑐᑦ ᓇᖕᒥᓂᖅ 
ᐱᓕᕆᐊᖏᓐᓄᑦ (CCAB) ᖃᐅᔨᓴᖅᓂᖅ ᐋᖏᓛᖑᓪᓗᓂ 
ᒫᓐᓇᒧᑦ, ᑕᒪᒃᑯᐊ ᐃᓄᐃᑦ ᓂᐱᖏᑦ ᐊᑐᓂᖃᕐᓂᒃᑯᑦ 
ᐃᓚᐅᑎᑕᐅᕙᒡᓗᑎᒃ ᐊᒃᑐᐃᔪᓄᑦ ᐊᑐᐊᒐᓕᕆᓂᒃᑯᑦ 

ᐃᑲᔪᕋᓱᒡᓗᑎᒃ ᓄᓇᓕᖕᓂᒃ ᐱᓇᓱᖕᓂᖏᑦᑎᒍᑦ  
ᐊᒻᒪ ᐱᕙᓪᓕᐊᓇᓱᖕᓂᖏᑦᑎᒍᑦ. 

ᐸᐅᒃᑑᑎᒃᑯᑦ ᐊᒻᒪ ᑕᒪᑐᒧᖓ 
ᐅᖃᐅᓯᒃᓴᖃᕐᓂᐊᖅᒥᔪᑦ 
ᐃᓚᒋᔭᐅᓂᖏᓐᓄᑦ 
ᐱᓕᕆᐊᒧᑦ ᓄᓇᖃᖅᑳᖅᑐᓄᑦ 
ᖃᐅᔨᓴᖅᑐᓕᕆᓂᖅᒥᒃ 
ᖃᐅᔨᒪᓂᕐᒧᑦ ᑲᑎᒪᔨᓄᑦ.

ᐅᖄᓚᐅᑎᒃᑯᑦ ᖃᐅᔨᓴᕐᓂᖅᒥᒃ 
ᐃᓚᐅᔪᒪᒍᕕᑦ, ᐅᓇ ᑕᑕᑎᕆᐊᓕᒃ. 
ᐊᐱᖅᑯᑎᖃᖅᐲ? ᖃᕋᓴᐅᔭᒃᑯᑦ 
ᑎᑎᕋᕐᓗᑎᒃ ᐆᒧᖓ ᑲᓇᑕᒥ 
ᑲᑎᒪᔩᑦ ᓄᓇᖃᖅᑳᖅᑐᑦ ᓇᖕᒥᓂᖅ 
ᐱᓕᕆᐊᖏᓐᓄᑦ (CCAB) 
ᐱᓕᕆᐊᒃᓴᓄᑦ ᐊᐅᓚᑦᑎᔨᒧᑦ ᑲᑕᕇᓇ ᓴᕕᒃ: 
ksavic@ccab.com. 

ᐃᓄᐃᑦ ᓇᖕᒥᓂᖅ ᐱᓕᕆᐊᖃᖅᑐᑦ ᕿᓂᖅᑕᐅᔪᑦ 
ᖃᐅᔨᓴᕐᓂᖅᒧᑦ ᐱᓕᕆᐊᒃᓴᒥᒃ

ᑭᖑᓪᓕᖅᐹᑦ ᐅᓂᒃᑳᓕᐊᑦ ᐅᑯᓈᙵᑦ ᐃᓄᓕᕆᓂᕐᒧᑦ 
ᐊᒻᒪ ᑮᓇᐅᔭᓕᐅᕐᓂᖅᒧᑦ ᐱᕙᓪᓕᐊᔪᓕᕆᓂᖅᒧᑦ (SED) 
ᖃᔨᓴᕐᓂᖅᒧᑦ ᐱᓕᕆᐊᖏᓐᓂᒃ ᐅᖃᐅᓯᖃᕐᓂᖅ ᐃᓄᐃᑦ ᐊᕐᓇᐃᑦ 
ᑮᓇᐅᔭᓕᐅᖅᓂᒃᑯᑦ ᐱᓕᕆᔪᓐᓇᕐᓂᖏᑦ ᐊᒻᒪ ᐱᕙᓪᓕᐊᓂᖅ 
ᐊᑐᒃᑲᓐᓂᕈᓐᓇᖅᑐᓂᒃ ᐅᔭᕋᒃᓯᐅᖅᕕᓕᕆᓂᖅᒥᒃ ᐱᓕᕆᔨᑦ 
ᓴᖅᑭᑕᐅᓚᐅᖅᒪᑦ ᒫᔾᔨ 31-ᒥᑦ. 

ᐆᒥᖓ ᐱᔾᔪᑎᖃᖅᓯᒪᓪᓗᓂ “ᖃᐅᔨᓴᕈᑎ ᖃᐅᔨᔾᔪᑎᐅᕗᖅ 
ᐃᓄᐃᑦ ᐊᕐᓇᐃᑦ ᓇᑉᐸᖓᑕ ᐅᖓᑖᓃᑦᑐᑦ 
ᐅᔭᕋᒃᓯᐅᖅᕕᓕᕆᓂᖅᒥᒃ ᐃᖅᑲᓇᐃᔭᖅᑎᓪᓗᒋᑦ 
ᐸᒡᕕᓵᕆᔭᐅᖃᑦᑕᕐᓂᖏᓐᓂᒃ ᑯᔭᓕᕆᕝᕕᐅᓂᒃᑯᑦ”, ᐅᓇ 
ᑐᒃᓴᒐᒃᓴᓕᐊᕆᔭᐅᔪᖅ ᐆᒧᖓ ᐅᓂᒃᑳᓕᐊᕆᔭᐅᔪᓂᒃ 
ᖃᐅᔨᔾᔪᑎᒋᔭᐅᔪᓄᑦ ᑲᓇᑕᒥ ᑐᓴᒐᒃᓴᓕᕆᔨᓄᑦ 
ᑕᑯᔭᐅᓗᐊᓕᓚᐅᖅᓯᒪᕗᖅ, ᐃᓚᖃᖅᖢᓂ ᑕᒪᓐᓇ 
ᐅᓂᒃᑲᐅᓯᐊᕆᔭᐅᓂᖓᓂᒃ ᐅᑯᓇᓂ Globe & Mail  
(ᒍᓘᑉ ᐊᓐ ᒥᐊᓪ). ᐅᓇ ᐱᒻᒪᕆᐊᓗᒃ ᐅᓂᒃᑳᓕᐊᖑᔪᖅ  
ᐅᖃᐅᓯᖃᓚᐅᕐᒥᔪᖅ ᐅᕙᓂ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ,  
ᓄᓇᕗᒥ ᐱᕙᓪᓕᐊᔪᑦ, ᓰᕖᓰᑯᑦ ᑐᓴᒐᒃᓴᖏᓐᓂᒃ, ᐊᒻᒪᓗ  
ᑲᓇᑕᒥ ᐅᔭᕋᒃᓯᐅᖅᕕᒃᓄᑦ ᑐᓴᒐᒃᓴᒥᑦ.

ᖃᐅᔨᓴᕐᓂᐅᔪᖅ ᓴᖅᑭᑎᑦᑎᔾᔪᑎᒋᔭᐅᓚᐅᖅᑐᖅ ᐅᓇ ᐸᒡᕕᓴᖕᓂᒃᑯᑦ ᐊᑐᖅᑕᐅᒐᔪᓛᖑᔪᖅ ᐊᖑᑎᓄᑦ 
ᐱᓕᕆᐊᕆᔭᐅᓂᖅᓴᐅᕙᐃᓐᓇᐅᔭᖅᑐᒥᒃ ᐅᔭᕋᒃᓯᐅᖅᕕᓕᕆᓂᖅᒥᒃ ᒪᑯᐊ ᑯᔭᓕᕆᓂᒃᑯᑦ ᓂᓪᓕᕈᑎᖃᖃᑦᑕᕐᓂᖅ, ᐃᒡᓚᕈᑎᒃᓴᓕᐅᕐᓂᖅ, 

ᑲᓴᓗᒃᑕᐅᔪᒪᙱᑦᑐᓂᒃ ᑲᓴᒃᓯᑲᑕᖕᓂᖅ  
ᐊᒻᒪᓗ ᐃᓱᒪᒧᑦ ᐋᓐᓂᕈᑎᐅᓐᓇᖅᑐᓂᒃ.

ᓂᕆᐅᒻᒪᕆᒃᑐᒍᑦ ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ 
ᐅᖃᓕᒫᖅᑕᐅᖃᑦᑕᕐᓂᐊᕐᓂᖓᓂᒃ 
ᐊᒻᒪᓗ ᐃᓱᒪᓕᐊᕆᔭᐅᓯᒪᔪᑦ 
ᐱᐅᓯᕚᓪᓕᖅᑎᑦᑎᔪᒪᓂᖅᒥᒃ 
ᐃᖅᑲᓇᐃᔭᖅᕕᖕᓂᒃ ᐃᓄᖕᓄᑦ ᐊᕐᓇᓄᑦ 
ᐱᓕᕆᕝᕕᖕᓄᑦ ᖃᐅᔨᒪᔭᐅᓗᑎᒃ, ᐊᒻᒪᓗ 
ᐱᓕᕆᖃᑎᒋᔭᑦᑎᓐᓄᑦ, ᐃᓚᐅᔪᓄᑦ, ᐊᒻᒪᓗ 
ᐱᓕᕆᐊᒧᑦ ᖃᐅᔨᒪᔨᐅᔪᓄᑦ ᑲᑎᒪᔨᓄᑦ. 

ᑕᒪᕐᒥᒃ ᐅᓂᒃᑳᓕᐊᖑᓯᒪᔪᖅ 
ᑕᑯᔪᒪᒍᕕᐅᒃ ᓇᕿᓪᓗᒍ ᐅᓇ. 

ᓄᓇᓕᕆᓂᖅᒥᒃ ᐱᓕᕆᐊᖃᖅᑐᓄᑦ ᐅᓂᒃᑳᓕᐊᖑᔪᑦ  
ᑲᓇᑕᒥ ᑐᓴᒐᒃᓴᓕᕆᔨᓄᑦ ᐅᔾᔨᕈᓱᓕᕈᑎᐅᕗᑦ

ᐋᓐᓂᖅᓱᐃᕆᓂᖅᒥᒃ, ᐱᑦᑎᐊᖃᑦ
ᑕᙱᓐᓂᖅᒥᒃ ᐊᑐᖅᑎᑦᑎᑦ
ᑕᐃᓕᓂᖅ ᐊᒻᒪ ᐊᐅᓚᑦᑎᓂᖅᒥᒃ 
ᒪᓕᒐᓕᕆᓂᒃᑯᑦ ᖃᓄᐃᓕᐅᕈᑎᑦ

ᑲᓇᑕᒥ ᐱᒋᐊᖅᑎᑦᑎᓂᖅ 
ᐆᒥᖓ ᐃᓚᐅᑎᑦᑎᓂᖅ 
ᐊᖑᑎᓂᒃ ᓄᑲᑉᐱᐊᓂᒡᓗ 
ᓄᖅᑲᖅᑎᑦᑎᕚᓪᓕᖅᓂᖅᒥᒃ 
(EMB) ᐋᓐᓂᖅᓱᐃᕆᕙᖕᓂᖅᒥᒃ 
ᓄᖅᑲᖅᑎᑦᑎᕚᓪᓕᖅᓂᖅᒧᑦ 
ᐱᓕᕆᔾᔪᑎᒃᓴᓂᒃ 

ᔭᓄᐊᕆ 29 ᐱᒋᐊᕐᕕᐅᓚᐅᖅᓯᒪᔪᖅ 
ᓴᖅᑭᑎᑦᑎᓪᓗᑎᒃ ᐃᑲᔪᕈᑎᒃᓴᓂᒃ ᐅᕙᙵᑦ 

ᐸᐅᒃᑑᑎᒃᑯᑦ ᐃᓚᐅᑎᑦᑎᓂᖅ ᐊᖑᑎᓂᒃ ᐊᒻᒪ 
ᓄᑲᑉᐱᐊᓂᒃ ᐋᓐᓂᖅᓱᐃᕆᕙᖕᓂᖅᒥᒃ ᓄᖅᑲᖅᑎᑦᑎᕚᓪᓕᖅᓂᖅᒥᒃ 
ᒪᑯᓂᖓ ᐊᕐᓇᓂᒃ ᐊᒻᒪ ᓂᕕᐊᖅᓵᓂᒃ ᐱᓕᕆᐊᒃᓴᓂᒃ 
ᓴᙱᒃᑎᕚᓪᓕᖅᑎᑦᑎᓇᓱᒍᑎ ᖃᓄᐃᓕᐅᕈᑎᐅᔪᓐᓇᖅᑐᓂᒃ 
ᐃᓄᐃᑦ ᐊᖑᑎᖏᓐᓄᑦ ᐊᒻᒪ ᓄᑲᑉᐱᐊᓄᑦ ᑕᒪᓐᓇ ᐊᕐᓇᓅᖓᔪᖅ 
ᐋᓐᓂᖅᓱᐃᕆᕙᖕᓂᖅᒥᒃ ᓄᖅᑲᖅᑎᑦᑎᐹᓪᓕᕋᓱᒃᖢᒍ 
ᐃᓄᐃᑦ ᓄᓇᓕᖏᓐᓂᒃ.

ᐃᑲᔫᓯᐊᖅᑖᖅᓯᒪᓪᓗᓂ ᐅᑯᓇᙵᑦ ᐊᕐᓇᐃᑦ ᐊᒻᒪ ᖃᓄᐃᑦᑑᓂᖅᒧᑦ  
ᐊᔾᔨᒌᒃᑎᑦᑎᓂᖅ (WAGE) ᐊᕌᒍᓂ ᑕᓪᓕᒪᓂᒃ, ᐅᓇ ᐱᓕᕆᐊᕆᔭᐅᔪᖅ  
ᐋᖅᑭᒋᐊᖅᓯᒍᑎᐅᔪᖅ ᐆᒥᖓ ᐱᓕᒻᒪᒃᓴᕐᓂᖅ ᐱᓕᕆᔾᔪᑎᓂᒃ, 
ᑭᓲᓂᖅᒧᑦ ᖃᐅᔨᓴᖅᑐᐅᔾᔪᑎᓂ ᖃᐅᔨᔭᐅᔾᔪᑎᕕᓂᖅᓂᒃ 
ᐋᓐᓂᖅᓱᐃᕆᕙᖕᓂᖅᒥᒃ ᐃᓄᐃᑦ ᐃᓱᒪᒋᔭᖓᒍᑦ, ᐊᒻᒪᓗ 
ᐱᓕᕆᐊᖃᖅᖢᑎᒃ ᐊᑯᑦᑐᔫᑎᐅᓂᖏᓐᓂᒃ ᐊᑐᕈᓐᓇᖅᑐᓂᒃ 
ᐅᑭᐅᕐᑕᖅᑐᕐᒥᑦ ᐱᓕᕆᐊᒃᓴᓂᒃ ᐊᒻᒪ ᐱᔨᑦᑎᕋᐅᑎᓂᒃ. 

ᐊᐅᓚᑕᐅᓪᓗᓂ ᐋᓐᓂᖅᓱᐃᕆᕙᒃᓂᖅᒥᒃ ᐊᒻᒪ 
ᐱᑦᑎᐊᖃᑦᑕᙱᓐᓂᖅᒥᒃ ᐊᑐᖅᑕᐃᓕᑎᑦᑎᓂᖅᒧᑦ ᐱᓕᕆᕝᕕᒃᒥᑦ, 
ᐅᓇ ᐱᓕᕆᐊᒃᓴᖅ ᐊᒻᒪ ᓴᖅᑭᑎᑦᑎᓯᒪᖕᒥᔪᖅ ᖃᓄᐃᓕᐅᕐᓂᖅᒧᑦ 
ᐃᑲᔪᖅᑐᐃᔨᐅᓂᖅᒥᒃ ᐱᓕᕆᐊᖃᕐᓂᖅᒥᒃ.

ᒪᐅᓇ ᐱᓕᕆᕙᓪᓕᐊᓂᒃᑯᑦ ᓂᕈᐊᕋᓱᖕᓂᖅᒥᒃ ᐃᓄᐃᑦ ᓄᓇᖓᓂᒃ, 
ᐊᔾᔨᒌᙱᑦᑐᓂᒃ 7ᓂᒃ ᐊᖑᑎᓂᒃ ᐊᒻᒪ ᐊᕐᓇᓂᒃ ᐃᓚᖃᖅᖢᑎᒃ 
ᐃᓅᓱᒃᑐᓂᒃ ᐊᒻᒪ ᐃᓐᓇᑐᖃᕐᓂᒃ ᓂᕈᐊᓚᐅᖅᓯᒪᔪᑦ ᐱᓕᕆᐊᑦᑎᒍᑦ 
ᐃᑲᔪᖅᑐᐃᔨᐅᓂᐊᖅᑐᓂᒃ ᐃᑲᔪᕐᓗᑎᒃ ᖃᓄᐃᙱᓐᓂᒃᑯᑦ 
ᐱᖃᑎᖃᖃᑦᑕᕐᓂᖅ ᖃᓄᐃᓕᖓᓂᖓᓂᒃ ᐊᖏᕐᕋᒥᒃ, ᓄᓇᓕᖕᓂᑦ 
ᐊᒻᒪᓗ ᐱᖃᓐᓈᕇᖕᓂᒃᑯᑦ ᐅᐃᓱᒋᔭᒥᒃ, ᓄᓕᐊᓱᒋᔭᒥᒃ 
ᐅᕝᕙᓘᓐᓃᑦ ᐊᐃᑉᐸᕆᔭᒥᒃ.

ᐱᓕᕆᓂᐅᔪᖅ ᓄᓇᓕᖕᓂᑦ ᓄᓇᖃᖅᑐᓂᒃ ᐃᓄᐃᑦ ᓄᓇᖓᓂᒃ  
ᖃᐅᔨᒪᔪᓂᒃ ᑐᓴᕈᒪᓪᓗᑎᒃ ᑭᓇᒥᒃ ᖃᐅᑕᒫᑦ ᐃᓅᓯᖓᓂᒃ  
ᐃᓄᐃᑦ ᐃᓕᖅᑯᓯᖓᒍᑦ ᐊᑐᖃᑦᑕᖅᑐᒥᒃ ᖃᓄᐃᙱᓐᓂᒃᑯᑦ ᐊᒻᒪᓗ 
ᐊᑐᖅᖢᓂᒃ ᐊᐃᑉᐸᖃᑦᑎᐊᕐᓂᖅᒥᒃ, ᑭᓇᐅᓂᒃᑯᑦ ᐊᔾᔨᒌᒃᑎᑦ  
ᑎᕙᖕᓂᖅᒥᒃ ᐊᒻᒪᓗ ᐋᓐᓂᖅᓱᐃᕆᕙᖕᓂᖅᒥᒃ ᐊᑐᙱᓪᓗᓂ.

ᐱᓕᕆᐊᒧᑦ ᐃᑲᔪᕈᑎᒃᓴᑦ ᐊᑐᐃᓐᓇᐅᔪᑦ ᐅᕙᓂ.

ᖃᓄᐃᑦᑑᓂᒃᑯᑦ ᐋᓐᓂᖅᓱᐃᕆᖃᑦᑕᓗᐊᖅᓂᒃ ᒪᑯᓄᖓ ᑐᕌᖓᑎᑕᐅᓗᐊᖃᑦᑕᖅᑐᖅ 
ᓄᓇᖃᖅᑳᖅᑐᓄᑦ ᐊᕐᓇᓄᑦ ᑲᓇᑕᒦᑦᑐᓂᒃ, ᐊᒻᒪᓗ ᐃᓄᖕᓂ ᐊᕐᓇᓂᒃ ᓱᕈᓯᕐᓂᒡᓗ 
ᐱᓗᐊᖅᑐᒥᒃ. ᐊᕐᓇᐃᑦ ᓄᓇᕗᒥᑦ, ᓇᓗᓇᐃᒃᑯᑎᒋᓪᓗᒍ, ᐱᕋᔭᒍᑎᑎᒍᑦ ᐱᔭᐅᓗᐊᖃᑦᑕᕐᒪᑕ 
ᐋᓐᓂᖅᓱᖅᑕᐅᓂᖏᑦᑎᒍᑦ 13-ᙱᖅᖢᓂ ᖁᕝᕙᓯᖕᓂᖅᓴᓪᓚᕆᖕᒥᑦ ᑲᓇᑕᓕᒫᖅ ᑕᐅᑐᒃᖢᒍ.

ᓇᓗᓇᖅᓯᒪᓪᓗᒍ ᐊᐃᑉᐸᕇᓄᑦ ᐋᓐᓂᖅᓱᐃᕆᕙᖕᓂᖅ 
ᖃᕋᓴᖅᒧᑦ ᐋᓐᓂᐊᖅᑖᕈᑎᐅᔭᓐᓂᖓ (IPV TBI)
ᐃᑲᔫᑎᑖᖅᓯᒪᓪᓗᓂ ᓄᓇᖃᖅᑳᖅᑐᓂᒃ ᐊᓪᓚᓂᒃ ᐊᒻᒪ 
ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᐃᑉᐸᕇᓄᑦ 
ᐋᓐᓂᖅᓱᐃᕆᕙᖕᓂᖅ ᖃᕋᓴᖅᒧᑦ ᐋᓐᓂᐊᖅᑖᕈᑎᐅᔭᓐᓂᖓ 
ᐊᐃᑉᐸᕇᒃ ᐋᓐᓂᖅᓱᐃᕆᖃᑦᑕᐅᑎᖏᓐᓄᑦ ᐊᒻᒪᓗ 
ᐃᑲᔪᕈᑎᐅᔪᓐᓇᖅᑐᓂᒃ ᐊᑐᐃᓐᓇᐅᔪᓂᒃ.

ᐅᖃᐅᓯᕆᓂᐊᕐᓗᒍ ᐃᓕᓐᓂᐊᖅᑎᑦᑎᔭᕆᐊᖃᒻᒪᕆᖕᓂᖅ 
ᐆᒥᖓ ᐊᐃᑉᐸᕇᓄᑦ ᐋᓐᓂᖅᓱᐃᕆᕙᖕᓂᖅ ᖃᕋᓴᖅᒧᑦ 
ᐋᓐᓂᐊᖅᑖᕈᑎᐅᔭᓐᓂᖓ (IPV TBI) ᐃᓄᐃᑦ ᓄᓇᓕᖓᓂᒃ, 
ᐸᐅᒃᑑᑎᑦ ᐱᓕᕆᖃᑎᖃᓯᔪᑦ ᔫᓂᕘᓯᑎ ᐊᕝ ᒫᓂᑑᒪᐅᑉ  
ᐋᓐᒍᒦᔭᕗᐃᓐ ᐋᓐᓂᐊᖃᕐᓇᙱᑦᑐᓕᕆᓂᖅᒧᑦ ᐱᔨᑦᑎᕋᐅᑎᓂᒃ 
(Ongomiizwin Health Services) ᐋᖅᑭᒃᓱᐃᕙᓪᓕᐊᓂᒃᑯᑦ 
ᐃᓕᖅᑯᓯᖅᒥᑦ ᐃᒃᐱᒍᓱᖕᓂᒃᑯᑦ ᐊᐃᑉᐸᕇᓄᑦ ᐋᓐᓂᖅᓱᐃᕆᕙᖕᓂᖅ 
ᖃᕋᓴᖅᒧᑦ ᐋᓐᓂᐊᖅᑖᕈᑎᐅᔭᓐᓂᖓ (IPV TBI) ᐃᑲᔪᕈᑎᒃᓴᓂᒃ.

ᐃᑲᔪᕈᑎᒃᓴᖅ ᑐᑭᒧᐊᕈᑎᐅᓂᐊᖅᑐᖅ ᐅᖃᐅᓯᖃᖃᑦᑕᕐᓂᖅᒥᒃ 
ᐃᓱᒫᓘᑎᓂᒃ ᐊᒻᒪᓗ ᑐᓴᐅᒪᔭᐅᔭᕆᐊᓕᖕᓂᒃ 
ᐃᑲᔪᕈᑎᐅᔪᓐᓇᖅᑐᓂᒃ, ᐱᐅᓯᕚᓪᓕᖅᑎᑦᑎᓂᖅᒥᒃ 
ᐊᑐᐃᓐᓇᖃᕈᓐᓇᖅᓂᖅᒥᒃ ᐱᔨᑦᑎᕋᐅᑎᓂᒃ ᐊᒻᒪᓗ 
ᐱᐅᓯᕚᓪᓕᖅᑎᑦᑎᓂᖅᒥᒃ ᐃᓄᐃᑦ ᐊᖑᑏᑦ ᐊᕐᓇᐃᓪᓗ 
ᖃᓄᐃᙱᓐᓂᒃᑯᑦ ᐃᓄᐃᑦ ᓄᓇᖓᓃᑦᑐᓂᒃ.

ᑐᑭᓯᒋᐊᒃᑲᓐᓂᕈᒪᒍᕙᑦ ᓇᕿᓪᓗᒍ ᐅᓇ, click here.

ᐃᓄᐃᑦ ᐃᓅᓱᒃᑐᑦ ᐋᓐᓂᖅᓱᐃᕆᓂᖅᒥᒃ 
ᐊᑐᖅᑎᑦᑎᑦᑕᐃᓕᓂᖅᒧᑦ ᑲᑎᖃᑎᒌᖕᓂᖅ ᖃᕋᓴᐅᔭᒃᑯᑦ 
ᓴᖅᑭᔮᓕᖅᐳᖅ
ᐱᓕᕆᐊᖑᔪᖅ ᐊᑎᓕᒃ ᐃᑲᔪᖃᑎᒌᓐᓂᖅ ᑕᒪᓐᓇ  
ᕿᑭᕐᑖᓗᒃᒥ ᑕᓪᓕᒪᓂᒃ ᐅᓪᓗᓂᒃ ᐃᓅᓱᒃᑐᑦ ᓄᓇᒥ ᓅᓯᒪᓗᑎᒃ 
ᐃᓅᓱᒃᑐᑦ ᐱᓕᒻᒪᓴᕐᑎᑕᐅᓗᑎᒃ ᐊᓐᓂᕐᑎᕆᑦᑕᐅᓕᒪᓂᕐᒧᑦ . 

ᐃᑲᔫᓯᐊᖅᑖᖅᓯᒪᓪᓗᓂ ᓄᓇᖃᖅᑳᖅᑐᓄᑦ 
ᐱᔨᑦᑎᕋᐅᑎᓕᕆᔨᒃᑯᓐᓂᒃ ᑲᓇᑕᒥ ᐃᓚᒌᓂᒃ 
ᐋᓐᓂᖅᓱᐃᕆᓂᖅᒥᒃ ᐊᑐᖅᑎᑦᑎᑦᑕᐃᓕᓂᖅᒧᑦ ᐃᓕᕆᐊᒥᒃ 
(FVPP) ᐊᒻᒪᓗ ᓄᓇᖃᖅᑳᖅᑐᓂᒃ ᐊᓪᓚᓂᒃ ᐊᒻᒪ 
ᐃᓄᖕᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯ (FNIBH), 
ᐱᓕᕆᐊᒃᓴᐅᓕᖅᓯᒪᔪᑦ ᐋᖅᑭᒃᓱᐃᔾᔪᑎᒋᔭᐅᓂᐊᕐᓗᓂ 
ᐱᓕᕆᔾᔪᑎᒃᓴᓂᒃ ᐃᑲᔪᕈᑎᐅᓂᐊᖅᑐᓂᒃ ᐃᓅᓱᒃᑐᓄᑦ 
ᐅᐸᖃᑎᒌᒃᕕᖕᓄᑦ ᐊᐅᓚᑕᐅᔪᓂᒃ ᑖᒃᑯᓄᖓ ᐃᓅᓱᒃᑐᓄᑦ. 
ᓯᕗᓪᓕᖅᐹᖅ ᑲᑎᖃᑎᒌᖕᓂᖅᓴᑦ ᖃᐅᔨᓴᕈᑎᐅᓂᐊᖅᑐᑦ 
ᐊᒻᒪᓗ ᓇᓗᓇᐃᔭᕈᑎᒃᓴᐅᓗᓂ ᐊᓯᖏᓐᓄᑦ ᑲᑎᖃᑎᒌᖕᓂᖅᒧᑦ 
ᐱᓕᕆᐊᒃᓴᐅᓛᖅᑐᓂᒃ ᑲᔪᓯᑎᑦᑎᓂᖅᒥᒃ. 

ᑭᓯᐊᓂᓕ, ᐱᔾᔪᑎᒋᓪᓗᒍ ᐅᓇ ᑲᔪᓰᓐᓇᖅᑐᐊᓗᒃ ᓄᕙᒡᔪᐊᕐᓇᖅ19 
ᐊᐅᓪᓚᖃᑦᑕᕆᐊᖃᕐᓂᖅ ᐊᒻᒪ ᐃᓄᒋᐊᖑᓗᑎᒃ ᑲᑎᖃᑎᒌᖕᓂᖅ 
ᐊᑐᖅᑕᐅᑦᑕᐃᓕᑎᓪᓗᒍ, ᐸᐅᒃᑑᑎᒃᑯᑦ ᖃᕋᓴᐅᔭᒃᑯᑦ 
ᑲᑎᖃᑎᒌᒃᑎᑦᑎᓂᐊᖅᑐᑦ ᐃᑲᔪᖅᑕᐅᓗᑎᒃ ᒪᕐᕉᖕᓄᑦ 
ᐸᖕᓂᖅᑑᒥᐅᑕᓄᑦ ᑕᒪᑐᒥᖓ ᐱᓕᕆᓕᒪᔫᖕᓂᒃ. 

ᐱᓕᕆᐊᒃᓴᐅᑉ ᐃᓱᓕᕝᕕᒃᓴᖓ ᐅᖓᕙᕆᐊᖅᑕᐅᖕᒥᔪᖅ ᓯᑎᐱᕆ 
2021ᒧᑦ, ᑕᒪᓐᓇ ᐋᓐᓂᐊᕕᒡᔪᐊᕐᓇᖅ ᐊᑐᕐᓂᖓᓂᒃ. 

ᐃᑲᔪᖃᑎᒌᖕᓂᖅ ᑐᕋᒐᖃᖅᑐᖅ ᐱᐅᓯᕚᓪᓕᖅᑎᑦᑎᓂᖅᒥᒃ 
ᐃᓅᓱᒃᑐᓂᒃ ᓇᖕᒥᓂᖅ ᐱᓕᕆᔪᓐᓇᕐᓂᖅᒥᒃ ᖃᐅᔨᔪᓐᓇᖅᓯᓂᒃᑯᑦ 
ᓈᒻᒪᙱᓗᐊᖅᑐᓂᒃ ᖃᓄᐃᓕᐅᕈᓯᐅᔪᓂᒃ ᐊᒻᒪ 
ᖃᓄᐃᓕᖓᔾᔪᓯᐅᔪᓂᒃ. ᐊᑐᓕᕐᓗᑎᒃ ᓴᖅᑭᑎᑦᑎᔪᓐᓇᖅᓂᖅᒥᒃ 
ᐋᓐᓂᖅᓱᐃᕆᓂᖃᙱᑦᑐᒥᒃ ᐊᒻᒪᓗ ᐃᑲᔪᕐᓗᒋᑦ ᐃᓅᓱᒃᑐᑦ 
ᐋᓐᓂᖅᓱᐃᕆᓂᖅᒥᒃ ᐊᑐᖃᑦᑕᙱᓐᓂᖅᒥᒃ.

ᐋᓐᓂᐊᖃᖅᑕᐃᓕᓂᖅ ᐊᒻᒪ 
ᖃᓄᐃᑦᑕᐃᓕᒪᓂᖅᒧᑦ ᑐᓴᒐᒃᓴᑦ
ᐱᐅᓯᕚᓪᓕᖅᑎᑦᑎᓂᖅ ᐃᓄᐃᑦ ᐊᕐᓇᐃᑦ ᐋᓐᓂᐊᖃᖅ
ᑕᐃᓕᓂᒃᑯᑦ ᐃᓚᖏᓪᓗ ᓯᕗᓪᓕᐅᑎᑕᐅᓯᒪᔪᖅ ᑕᐃᒪᙵᑦ 
ᐸᐅᒃᑑᑎᑦ ᐱᒋᐊᓚᐅᖅᓯᒪᖕᒪᑕ 1984ᒥ. ᐸᐅᒃᑑᑎᒃᑯᑦ 
ᐊᑐᓕᖅᑎᑦᑎᓯᒪᖕᒪᑕ ᐅᓄᕈᓘᔭᖅᑐᓂᒃ ᐊᓂᒍᐃᒍᑎᑦᑎᐊᕙᖕᓂᖅ 
ᐋᓐᓂᐊᖃᖅᑕᐃᓕᓂᖅᒧᑦ ᐊᒻᒪ ᓴᖅᑭᑎᑦᑎᕚᓪᓕᖅᓂᕐᒥᒃ 
ᐱᓕᕆᐊᒃᓴᓂᒃ ᐊᔾᔨᒌᙱᑦᑑᑎᓂᒃ ᒪᑯᓇᙵᑦ ᑲᒡᒍᑎᖅᒥᑦ ᐊᒻᒪ 
ᓄᕙᒡᔪᐊᖅᓇᒥᒃ ᒪᐅᖓ ᑯᔭᖃᑦᑕᕐᓂᒃᑯᑦ ᖃᓄᐃᑦᑕᐃᓕᒪᓂᖅᒥᒃ 
ᐊᒻᒪ ᓯᒡᒐᓖᖅᑐᖃᑦᑕᕈᓐᓃᖅᓂᕐᒥᒃ. ᐊᑖᓂ ᓄᑖᙳᕆᐊᖅᑕᐅᓯᒪᔪᑦ 
ᐅᖃᐅᓯᒃᓴᑦ ᐱᖓᓱᓂᒃ ᐱᓕᕆᕝᕕᐅᑉ ᒫᓐᓇ ᐱᓕᕆᐊᖏᓐᓂᒃ: 

ᑲᒡᒍᑎᒥᒃ ᐱᓕᕆᐊᒃᓴᖅ ᖃᕋᓴᐅᔭᒃᑯᑦ  
ᐃᓕᓐᓂᐊᕈᑎᒃᓴᑦ ᐃᓕᓴᕆᔭᐅᔾᔪᑎᐅᕗᑦ
ᐃᑲᔫᓯᐊᖅᑖᖅᐸᒃᖢᑎᒃ ᑲᓇᑕᒥ ᑲᒡᒍᑎᒥᒃ ᑲᑐᔾᔨᖃᑎᒌᖕᓂᒃ, 
ᐃᓅᓯᓐᓂ ᐊᖅᑯᓵᖅᑕᕋ – ᐊᑐᖅᐸᓪᓕᐊᔭᕋ 
ᑲᑎᖅᓱᒐᕐᓂᙶᖅᑐᖅ ᑲᒡᒍᑎᒧᑦ ᐃᑲᔫᑎᒃᓴᓂᒃ ᐋᖅᑭᒃᑕᐅᓯᒪᔪᓂᒃ 
ᐃᓄᖕᓄᑦ ᐋᓐᓂᐊᖃᖅᑐᓄᑦ, ᑲᒪᔨᐅᕙᒃᑐᓄᑦ ᐊᒻᒪᓗ 
ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᑲᒪᔨᐅᕙᒃᑐᓄᑦ. 

ᑕᒪᐅᓇ ᐋᖅᑭᒃᓱᐃᕙᓪ
ᓕᐊᓂᒃᑯᑦ ᒪᕐᕉᖕᓂᒃ 
ᖃᕋᓴᐅᔭᒃᑯᑦ 
ᐃᓕᓐᓂᐊᕈᑎᒃᓴᓂᒃ, 
ᐃᓅᓯᓐᓂ ᐊᖅᑯᓵᖅᑕᕋ 
ᑐᕌᖓᔪᖅ ᐃᑲᔪᕋᓱᒃᖢᓂ 
ᐃᓄᖕᓂᒃ ᑲᒡᒍᑎᒥᒃ 
ᐋᓐᓂᐊᖃᖅᑐᓂᒃ 

ᑐᑭᓯᕚᓪᓕᖅᓯᒪᔪᓐᓇᕐᓗᑎᒃ ᐋᓐᓂᐊᕆᔭᖓᓂᒃ ᐊᒻᒪᓗ 
ᐱᐅᓯᕚᓪᓕᖅᑎᑦᑎᓂᖅᒥᒃ ᑐᓴᐅᒪᖃᑦᑕᐅᑎᑦᑎᓂᖅᒥᒃ ᐃᓄᖕᓂᒃ 
ᐋᓐᓂᐊᖃᖅᑐᓂᒃ ᐊᒻᒪᓗ ᐃᓅᙱᑦᑐᓂᒃ ᑲᒪᔨᒋᔭᐅᔪᓂᒃ 
ᐋᓐᓂᐊᖅᑐᓕᕆᓂᒃᑯᑦ. 

ᑕᐃᒪᙵᓪᓕ ᑭᖑᓪᓕᖅᐹᒥᒃ ᑐᓴᒐᒃᓴᐅᓚᐅᖅᑐᓂᒃ, ᐸᐅᒃᑑᑎᒃᑯᑦ  
ᖁᕕᐊᓱᒃᑐᑦ ᑐᓴᖅᑎᑦᑎᔪᓐᓇᖅᒪᑕ ᑲᒡᒍᑎᒧᑦ ᐋᓐᓂᐊᖃᕐᓇᙱᑦ
ᑐᓕᕆᓂᖅᒥᒃ ᑲᒪᔨᐅᔪᑦ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᒃᓴᖓ 
ᐱᒻᒪᕆᒃᑯᑦ ᐃᓕᓴᕆᔭᐅᓂᖃᓚᐅᖅᐳᖅ, ᐃᑲᔪᖅᑐᖅᑕᐅᓯᒪᓪᓗᓂ 
ᑲᓇᑕᒥ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᓄᑦ, ᑲᓇᑕᒥ ᑲᒡᒍᑎᒧᑦ 
ᑲᑐᔾᔨᖃᑎᒌᓄᑦ ᐊᒻᒪᓗ ᔫᓂᕘᓯᑎ ᐊᕝ ᐋᑐᕚᒧᑦ.

ᖁᔭᓕᑦᑎᐊᖅᑕᕗᑦ ᐊᒻᒪ ᐊᓕᐊᓇᐃᑦ ᑕᐃᒃᑯᐊᓕᒫᖅ 
ᐃᑲᔪᖅᑐᐃᓯᒪᔪᑦ ᐆᒥᖓ ᐱᒻᒪᕆᐊᓗᖕᒥᒃ ᐱᓕᕆᐊᖃᕐᓂᖅᒥᒃ, 
ᐱᓗᐊᖅᑐᒥᒃ ᖃᓄᐃᓕᐅᕈᓘᔭᕆᐊᖃᕐᓇᖅᑎᓪᓗᒍ ᐋᓐᓂᐊᕕᒡ
ᔪᐊᕐᓇᒧᑦ. ᐸᐅᒃᑑᑎᑦ ᐱᓕᕆᕙᓪᓕᐊᔪᑦ ᐱᓪᓚᕆᒃᑯᑦ ᓴᖅᑭᑎᑦ
ᑎᓂᐊᕐᓂᖅᒥᒃ ᑕᒪᐃᓐᓂᒃ ᐃᓕᓐᓂᐊᕈᑎᒃᓴᓂᒃ ᐊᐅᔭᐅᔪᖅ. 

ᑲᒡᒍᑎ ᐃᓅᔪᓐᓃᕈᑎᐅᓛᖑᖕᒪᑦ 
ᐃᓄᖕᓄᑦ ᑲᓇᑕᒥ ᓄᓇᖃᖅᑐᓂᒃ.  
ᐅᓄᕐᓂᕆᔭᐅᔪᖅ ᒪᕐᕈᐃᑲᓴᒃᖢᓂ 
ᐅᓄᕐᓂᖅᓴᐅᓯᒪᔪᖅ ᑲᓇᑕᓕᒫᒥᑦ.

ᐋᖓᔮᕐᓇᖅᑐᖅ ᐱᕈᖅᑐᕕᓂᖅᒧᑦ ᐃᑲᔪᕈᑎᒃᓴᑦ 
ᑐᕌᖓᑎᑕᐅᓗᑎᒃ ᐃᓄᐃᑦ ᐃᓅᓱᒃᑐᖏᓐᓄᑦ ᐊᒻᒪ 
ᐊᓈᓇᐅᓂᖅᒧᑦ ᐋᓐᓂᐊᖃᖅᑕᐃᓕᓂᖅ 
ᐃᑲᔫᓯᐊᖅᑖᖅᑎᑕᐅᕙᒃᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᑲᓇᑕᒥᑦ ‘ᐋᖓᔮᕐᓇᖅᑐᓂᒃ ᐊᒻᒪ ᐊᑐᓗᐊᖅᓂᖅᒧᑦ ᐱᓕᕆᐊᒧᑦ, 
ᐸᐅᒃᑑᑎᒃᑯᑦ ᐋᖓᔮᕐᓇᖅᑐᖅ ᐱᕈᖅᑐᕕᓂᖅᒧᑦ ᐱᓕᕆᐊᒃᓴᖅ 
ᐱᓕᕆᐊᓂᒃᑕᐅᔪᖅ ᐅᖃᓪᓚᖃᑎᖃᕐᓂᖅ ᐃᓄᖕᓂᒃ 
ᐊᕕᒃᑐᖅᓯᒪᓂᒃᑯᑦ ᓄᓇᖃᖅᑐᓂᒃ ᐃᓄᐃᑦ ᓄᓇᖓᓂᒃ ᐊᒻᒪᓗ 
ᐃᓄᒋᐊᓂᒃ ᐅᐸᒡᕕᐅᕙᒃᑐᓄᑦ. 

ᐋᓐᓂᐊᕕᒡᔪᐊᕐᓇᖅᒧᑦ ᑐᓚᒃᑕᕈᓘᔭᕐᓇᕋᓗᐊᖅᑎᓪᓗᒍ ᑕᒪᑐᒪᓂ 
ᐊᕐᕌᒍᒥᒃ, ᐸᐅᒃᑑᑎᒃᑯᑦ ᐱᓂᐊᒃᓯᓕᖅᑐᑦ ᖃᐅᔨᓴᕐᓂᖅᒧᑦ 
ᐅᓂᒃᑳᓂᒃ ᐅᑯᓂᖓ ᐃᓄᖕᓂ ᐃᓅᓱᒃᑐᓂᒃ ᐊᒻᒪᓗ ᓇᔾᔨᔪᓂᒃ 
ᐊᒻᒪ ᐃᓅᓱᒃᑐᓂᒃ ᐊᖓᔪᖅᑳᖑᔪᓂᒃ ᐅᖃᖃᑎᖃᑲᑕᖕᓂᒃᑯᑦ. 
ᐸᐅᒃᑑᑎᒃᑯᑦ ᒫᓐᓇ ᐱᓕᕆᐊᖓᑕ ᐊᐃᑉᐸᖓᒎᓕᖅᑐᑦᐱᓕᕆᓂᐅᑉ: 
ᑭᒃᑯᓕᒫᓂᒃ ᐃᓕᓐᓂᐊᖅᑎᑦᑎᓂᖅᐅᓗᕆᐊᓇᕈᑎᓂᒃ 
ᐱᑕᖃᕈᓐᓃᖅᐹᓪᓕᕈᓐᓇᖅᓂᖅᒥᒃ ᐱᓕᕆᐊᖃᕐᓂᒃᑯᑦ 
ᐊᖓᔮᕐᓇᖅᑐᖅ ᐱᕈᖅᑐᕕᓂᖅᒥᒃ. 

ᐃᓄᖕᓄᑦᑐᕌᖓᔪᑦ ᐃᑲᔪᕈᑎᒃᓴᑦ ᐋᓐᓂᐊᕕᖕᓄᑦ ᑐᓂᐅᖃᖅ
ᑕᐅᓂᐊᖅᑐᑦ ᐊᒻᒪ ᐊᓯᖏᓐᓄᑦ ᐱᔨᑦᑎᕋᐅᑎᓕᕆᔨᓄᑦ ᐃᓄᐃᑦ 
ᓄᓇᖓᓂᒃ ᐊᒻᒪ ᓯᓚᑖᓄᑦ ᑕᒪᒃᑯᐊ ᐃᓄᐃᑦ ᐊᒻᒪ ᓄᓇᓕᐅᔪᑦ 
ᖃᐅᔨᒪᓂᒃᑯᑦ ᖃᓄᐃᑦᑕᐃᓕᒪᓂᒃᑯᑦ ᐃᓱᒪᓕᐅᕆᔪᓐᓇᓕᖁᓪᓗᒋᑦ 
ᐊᑐᕐᓂᐊᕈᑎ ᐋᖓᔮᕐᓇᖅᑐᖅ ᐱᕈᖅᑐᕕᓂᖅᒧᑦ.

2018 ᐱᒋᐊᖅᖢᒍ 
ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 
ᐊᑐᖅᑕᐅᓂᖅᐹᖑᓕᓚᐅᖅᓯᒪᔪᖅ 
ᐊᑐᕆᐊᖃᙱᑦᑐᓂᒃ ᐃᐅᕈᑉᒥᑦ ᐊᒻᒪ 
ᓄᐊᑦ ᐊᒥᐊᓕᑲᒥ. 

ᐋᖓᔮᕐᓇᖅᑐᖅ ᐱᕈᖅᑐᕕᓂᖅᒧᑦ 
ᐊᑐᖅᑕᐅᕙᖕᓂᖓ ᐃᓄᖕᓂᒃ 
ᖁᑦᑎᖕᓂᖅᓴᐅᔪᖅ ᑕᒪᐃᓐᓂᒃ ᑲᓇᑕᒥᐅᓂ 
ᐊᒻᒪ ᓄᓇᖃᖅᑳᖅᑐᓂᒃ ᑲᓇᑕᒥ.

ᓇᓗᓇᐃᔭᑦᑎᐊᖅᓯᒪᔪᓂᒃ 
ᖃᐅᔨᔭᕕᓂᑦᑎᓐᓂᒃ ᐅᕙᓂ 
ᐱᓕᕆᓂᖅ 1ᒥ ᒪᑐᒥᖓ 
ᖃᐅᔨᒪᓂᕆᔭᐅᔪᓂᒃ, 
ᖃᓄᐃᓕᖓᔾᔪᑎᐅᔪᓂᒃ ᐊᒻᒪ 
ᖃᓄᐃᓕᐅᕈᓯᐅᔪᓂᒃ ᐃᓄᐃᑦ 
ᐃᓅᓱᒃᑐᖏᓐᓂᒃ ᐊᒻᒪᓗ 
ᒪᑯᓂᖓ ᓄᑖᓂᒃ ᐅᕝᕙᓘᓐᓃᑦ 
ᐊᖓᔪᖅᑳᖑᓂᐊᓵᖅᑐᓄᑦ, 
ᐅᖃᓕᒫᕐᓗᒍ ᐅᓇ ᓇᐃᓈᕐᓯᒪᔪᖅ 
ᐆᒧᖓ ᐅᓂᒃᑳᖅ “ᑐᓴᓚᐅᖅᑕᕗᑦ.”

– ᑲᔪᓯᔪᖅ ᒪᑉᐱᕐᓗᒍ

https://www.pauktuutit.ca/health/cancer/inuusinni-aqqusaaqtara-journey/
https://www.pauktuutit.ca/project/cannabis-in-our-communities-what-we-heard-report-summary/


2/3 ᓲᕐᓗ ᐱᖓᓱᓂᒃ ᒪᕐᕉᒃ ᐅᑯᓇᙵᑦ 
15ᓂ 19ᓄᑦ ᐊᕐᕌᒍᖃᖅᑐᑦ 
ᐃᓄᐃᑦ ᐃᓚᐅᖃᑦᑕᖅᓯᒪᔪᑦ 
ᖃᐅᔨᓴᕐᓂᖅᒥᒃ ᓄᓇᕕᒃᒥᑦ ᓇᖕᒥᓂᖅ 
ᐅᖃᖅᓯᒪᔪᑦ ᐊᑐᖅᓯᒪᓂᖏᓐᓂᒃ 
ᐋᖓᔮᕐᓇᖅᑐᖅ ᐱᕈᖅᑐᕕᓂᖅᒧᑦ.

–  ᐋᖓᔮᕐᓇᖅᑐᖅ ᐱᕈᖅᑐᕕᓂᖅ ᐱᑕᖃᐃᓐᓇᕐᓂᖓ ᐊᒻᒪ 
ᓄᖅᑲᖅᑎᑦᑎᓇᓱᖕᓂᖏᑦ ᐃᓄᐃᑦ ᓄᓇᓕᖏᓐᓂᒃ:  
ᐅᖃᓕᒫᒐᕐᓂᒃ ᕿᒥᕐᕈᐊᕐᓂᖅ

ᐅᔾᔨᕈᓱᓕᖅᑎᑦᑎᓂᖅ ᐃᓄᖕᓂᒃ ᐋᖓᔮᖃᑦᑕᖅᓗᓂ 
ᓇᔾᔨᐊᓄᑦ ᓈᒻᒪᙱᓕᐅᕈᑎᐅᔭᓐᓂᖓᓂᒃ
ᐸᐅᒃᑑᑎᒃᑯᑦ ᓇᔾᔨᐊᕆᔭᐅᔪᑦ ᐃᒥᐊᓗᖕᒥ ᐊᑐᓗᐊᖅᓂᖅᒧᑦ 
ᐋᓐᓂᐊᕆᔭᐅᔪᖅ (FASD) ᐱᓕᕆᐊᖓᑦ ᑭᖑᓪᓕᖅᐹᒥᒃ 
ᐱᓕᕆᓂᖃᓕᖅᑐᑦ ᖃᐅᔨᓴᕐᓂᖅᒧᑦ ᐅᓂᒃᑳᓂᒃ 
ᓇᓗᓇᐃᔭᐃᕐᓯᓯᒪᔪᒥᒃ ᐊᑐᐃᓐᓇᖅᓂᒃ ᐱᔨᑦᑎᕋᐅᑎᓂᒃ 
ᐃᓄᖕᓄᑦ ᐊᒻᒪᓗ ᓴᖅᑭᔮᖅᑎᑦᑎᓯᒪᓪᓗᑎᒃ 
ᐃᑲᔪᖅᑕᐅᔾᔪᑎᖃᒃᑲᓐᓂᕆᐊᖃᖅᑐᓂᒃ.

ᐃᑲᔪᖅᑕᐅᓯᒪᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐱᓕᕆᕝᕕᒃᒥᑦ ᑲᓇᑕᒥ ᐃᓚᖃᖅᖢᓂ ᐊᕕᒃᑐᖅᓯᒪᓂᒃᑯᑦ 
ᐱᓕᕆᖃᑎᒋᔭᐅᔪᓂᒃ ᐅᖃᐅᓯᕐᓂᒃ, ᐅᓇ ᐅᓂᒃᑳᖅ 
ᐋᖅᑭᒃᓱᐃᔾᔪᑎᒋᔭᐅᓂᐊᖅᑐᖅ ᐃᓄᖕᓄᑦᑐᕌᖓᔪᓂᒃ  
ᐃᑲᔪᕈᑎᒃᓴᓂᒃ ᐅᓇ ᐃᓱᒪᒋᔭᐅᕙᒃᑐᖅ ᓇᔾᔨᐊᕆᔭᐅᔪᑦ  
ᐃᒥᐊᓗᖕᒥ ᐊᑐᓗᐊᖅᓂᖅᒧᑦ ᐋᓐᓂᐊᕆᔭᐅᔪᖅ (FASD) 
ᑐᑭᓯᔭᐅᓯᒪᓂᐊᖅᒪᑦ ᐊᒻᒪ ᐃᒥᐊᓗᖃᑦᑕᕐᓂᖅ ᓇᔾᔨᑎᓪᓗᒋᑦ. 

ᐅᑯᐊ ᐃᑲᔪᕈᑎᒃᓴᑦ ᐃᓚᒋᔭᐅᓂᐊᖅᑐᑦ ᐅᔾᔨᕈᓱᓕᖅᑎᑦᑎᓂᖅᒥᒃ 
ᐊᒻᒪᓗ ᐃᓱᒪᒋᔭᐅᕙᒃᑐᓂᒃ ᐱᓕᕆᐊᖃᕐᓂᖅᒥᒃ ᐊᒻᒪᓗ  
ᐸᐅᒃᑑᑎᒃᑯᑦ ᑕᒪᑐᒥᖓ ᐱᒋᐊᖅᑎᑦᑎᔪᒪᓪᓗᑎᒃ ᐃᓄᐃᑦ 
ᓄᓇᖓᓂᒃ ᐅᐱᕐᖔᙳᒃᑲᓐᓂᖅᐸᑦ!

ᖃᔅᓯᒐᓴᐃᑦ ᐃᓄᐃᑦ ᐃᓅᓯᖃᖅᑐᑦ 
ᓇᔾᔨᐊᕆᔭᐅᔪᑦ ᐃᒥᐊᓗᖕᒥ 
ᐊᑐᓗᐊᖅᓂᖅᒧᑦ ᐋᓐᓂᐊᕆᔭᐅᔪᖅ (FASD) 
ᐅᒃᐱᕆᔭᐅᔪᑦ ᐅᓄᕐᓂᖅᓴᐅᓂᖏᓐᓂᒃ 
ᓇᓗᓇᐃᖅᑕᐅᓯᒪᔪᓂᒃ. ᑲᑉᐸᐊᓱᖕᓂᖅᒧᑦ, 
ᐊᒻᒪ ᑐᓴᐅᒪᓗᐊᕐᓂᖅᒧᑦ ᐊᒻᒪᓗ 
ᑐᑭᓯᓯᒪᙱᓗᐊᖅᓂᖅᒧᑦ ᒪᑯᓂᖓ 
ᓇᔾᔨᐊᕆᔭᐅᔪᑦ ᐃᒥᐊᓗᖕᒥ 
ᐊᑐᓗᐊᖅᓂᖅᒧᑦ ᐋᓐᓂᐊᕆᔭᐅᔪᒥᒃ (FASD) 
– ᐱᓗᐊᖅᑐᒥ ᐃᓄᖕᓄᑦ – ᐅᓄᖅᑐᑦ 
ᑕᒪᑐᒥᖓ ᓇᔾᔨᐊᕆᔭᐅᔪᑦ ᐃᒥᐊᓗᖕᒥ 
ᐊᑐᓗᐊᖅᓂᖅᒧᑦ ᐋᓐᓂᐊᕆᔭᐅᔪᖅ (FASD) 
ᐅᖃᐅᓯᖃᕆᐊᒃᓴᖅ ᐊᔪᖃᑦᑕᖅᑐᑦ.

  

ᐋᖓᔮᕐᓇᖅᑐᖅ ᐱᕈᖅᑐᕕᓂᖅ 
ᓄᓇᑦᑎᓐᓃᓐᓂᖓᓄᑦ ᐱᓕᕆᐊᒃᓴᖃᖅᖢᑎᒃ, 
ᐸᐅᒃᑑᑎᑦ ᐋᖅᑭᒃᓱᐃᕙᓪᓕᐊᔪᑦ 
ᐃᑲᔪᕈᑎᒃᓴᓂᒃ ᖃᐅᔨᒪᔪᓂᒃ ᐊᒻᒪᓗ 
ᑕᒪᑐᒥᖓ ᖃᐅᔨᓂᕐᒧᑦ ᑐᓴᖅᑕᐅᕙᓪᓕᐊᔪᓂᒃ 
ᐃᓄᐃᑦ ᐃᓱᒪᓕᐅᕆᔪᓐᓇᕐᓂᐊᖅᒪᑕ 
ᖃᓄᐃᓐᓇᙱᓐᓂᖅᓴᒃᑯᑦ ᐊᒻᒪ ᑐᓴᐅᒪᑦᑎᐊᕐᓂᒃᑯᑦ 
ᑕᒪᑐᒧᖓ. ᖃᐅᔨᒃᑲᓐᓂᕈᓐᓇᖅᑐᑎ ᐅᕙᓂ.

https://www.pauktuutit.ca/health/cannabis-in-our-communities/


ᑎᑎᕋᐅᔭᖅᑏᑦ – CommPassion Creative

ᐸᕐᓇᒐᓱᒃᑐᖓ 
ᓄᕙᒡᔪᐊᕐᓇᖅ19
ᒧᑦ ᑲᐱᔭᐅᔪᒪᓪᓗᖓ 
ᐊᑐᐃᓐᓇᐅᓕᖅᐸᑦ ᐅᕙᓐᓄᑦ. 
ᑲᐱᔭᐅᒍᒪ ᑕᐃᒪᓕ 
ᐅᓗᕆᐊᓇᙱᑦᑐᒃᑯ 
ᑕᑯᔪᓐᓇᕐᓂᐊᖅᑕᒃᑯᑦ 
ᐃᑦᑐᒃᑯᒃᑲ, ᓴᐳᑎᓯᒪᓗᒋᑦ  
ᐊᓯᖏᑦ ᐃᓐᓇᑐᖃᐃᑦ  
ᐊᒻᒪ ᓄᓇᒋᔭᕋ. 
ᐅᓗᕆᐊᓇᖅᑐᒦᙱᓪᓗᓯ, 
ᓴᐳᔾᔭᐅᓯᒪᒋᑦᑎ – 
ᑕᒪᑦᑕ ᑲᑐᔾᔨᒍᑦᑕ 
ᖃᓄᐃᔾᔮᙱᑦᑐᒍᑦ.”

– ᐋᓂ ᐳᓴᒥ, ᐃᓅᓱᒃᑐᖅ  
ᐊᕐᓇᖅ ᐊᕐᕌᒍᒧᑦ

ᐋᓂ ᑕᑯᑦᓴᐅᕗᖅ ᐃᓄᐃᑦ 
ᐃᓅᓱᒃᑐᓄᑦ ᐅᖃᓕᒪᑎᓪᓗᒍ 
ᐱᑦᔪᑎᖃᕐᓱᓂᒃ ᐸᐅᒃᑐᑏᒃᑯᑦ  
ᖃᓄᐃᖏᑦᓯᐊᕋᓱᐊᕐᓂᕐᒨᖓᔪᓂᒃ.

pauktuutit.ca

ᓱᓇᐅᕙ ᓱᓕᖅᐱᑕ?
ᓱᓕᖅᐱᑕ ᒥᑦᓯᖃᖅᑐᖅ 

“ᓱᓕᕆᐊᖃᖅᐱᑕ.” ᓱᓕᖅᐱᑕ 
ᓴᖅᑭᖅᑎᑕᐅᕙᑦᑐᑦ ᑐᓴᕋᔅᓴᑦ 
ᑐᑭᓯᒋᐊᖅᑎᑦᓯᒍᑎᒋᕙᑦᑕᕗᑦ 

ᐅᓪᓗᒥᓕᓴᕐᓂᒃ  
ᐱᓕᕆᐊᑦᑎᓐᓂ ᓱᓇᐃᓪᓗ 
ᐊᒡᒋᕐᒪᖔᑕ ᐱᓕᕆᐊᑦᓴᐃᑦ.

ᑭᒃᑰᓂᕗᑦ
ᐸᐅᒃᑑᑎᑦ ᑎᒥᖓᑦ  

ᑭᒡᒐᖅᑐᐃᔨᐅᕗᑦ ᐊᕐᓇᓂᒃ ᑲᓇᑕᒥ. 
ᐅᔾᔨᕈᓱᒋᐊᖅᑎᔅᓯᕙᑦᑐᒍᑦ  

ᐱᒋᐊᓕᖏᓐᓂᒃ ᐃᓄᐃᑦ ᐊᕐᓇᐃᑦ,  
ᑭᒡᒐᖅᑐᐃᒍᑎᒋᕙᑦᑐᒍ 
ᓇᓕᒧᒌᑦᑎᔅᓯᒋᐊᕐᓂᖅ 

ᐃᓅᖃᑎᒌᑦᑐᓪᓗ ᐱᕚᓪᓕᕆᐊᖅᐸᑦᑐᒋᑦ, 
ᑲᔪᖏᖅᑐᐃᕙᑦᑐᑕᓗ ᐃᓄᓐᓂᒃ ᐊᕐᓇᓂᒃ 

ᐃᓚᐅᒋᐊᖁᔨᓪᓗᑕ ᓄᓇᓕᖏᓐᓂ, 
ᐊᕕᑦᑐᖅᓯᒪᔪᓂ ᓄᓇᖃᕐᕕᖏᓐᓂ 
ᑲᓇᑕᓕᒫᕐᒥᓪᓗ ᐃᓅᓯᕆᔭᐅᔪᓂᒃ. 

ᑐᓴᕆᐊᕐᕕᒋᑎᒍᑦ:
pauktuutit.ca  |  info@pauktuutit.ca

1 Nicholas Street, Suite 520 
Ottawa, ON K1N 7B7

ᐅᖄᓚᐅᑦ: 613.238.3977  
ᐅᒡᕙᓘᓐᓃᑦ 800.667.0749

ᑎᑎᕋᖅᓯᒪᓂᖓ 10, ᓴᖅᑭᑎᑕᖅ 2, 
ᐅᐱᕐᖔᖅ/ᐊᐅᔭᖅ 2021

ᓱᓕᖅᐱᑕ ᑐᓴᒐᒃᓴᖅ ᐅᕙᖓᑦ ᐸᐅᒃᑑᑎᑦ 
ᐃᓄᐃᑦ ᐊᕐᓇᐃᑦ ᑲᓇᑕᒥ

https://youtu.be/ttME2NA7Omk



